
ᐱᒍᑦᔨᐅᑏᑦ ᐱᑕᖃᕐᑎᑕᕗᑦ ᐃᓚᒋᔭᐅᑎᓪᓗᒋᑦ 
ᐃᓕᓐᓂᐊᕈᑎᓕᐊᖑᓲᑦ ᑐᖕᖓᕕᖃᕐᑎᑕᐅᔪᑦ 
ᐃᓄᐃᑦ ᐅᖃᐅᓯᖓᓂᑦ ᐱᔪᒥᒃ 
ᐃᓄᒍᐃᓂᕐᒥᒃ, ᐃᓕᓐᓂᐊᓂᓕᕆᓂᐅᑉ ᐃᓗᐊᓂ 
ᐱᕈᕐᐸᓕᐊᑎᑦᓯᓂᐅᑦᓱᓂ ᐃᓄᒻᒥᒃ ᐊᓂᕐᑎᕆᔪᒥᒃ

ᐅᖃᐅᓰᑦ ᑐᑭᖏᑦ ᐊᓪᓚᑕᐅᓯᒪᔪᑦ ᑖᑦᓱᒪ ᓯᑯᑦᓴᔭᐅᑉ ᐃᓱᐊᓂ. ᑕᑯᒋᐊᕈᓐᓇᑕᑎᑦ: 

ᐊᑕᐅᓯᐅᓕᖓᔪᒥᒃ ᐃᓕᓐᓂᐊᓂᓕᕆᓂᖅ, ᓄᓇᓖᑦ ᖃᓄᐃᖕᖏᓯᐊᕐᑐᑦ, ᐃᓄᐃᑦ ᐅᖃᐅᓯᖓ, 
ᐃᓗᕐᖁᓯᖅ, ᓄᓇᕐᔪᐊᓕᕆᓂᖅᒪ ᐃᓪᓕᓇᕐᑐᖁᑎᒋᔭᐅᔪᑦ, ᑎᒥᐅᔫᑉ ᐃᓂᓪᓚᖓᐅᓯᖓᓄᑦ ᐃᓪᓕᕆᔭᐅᔪᑦ, 
ᐃᒻᒥᓂᕿᒍᓐᓇᓂᖅ, ᖁᒡᕙᑎᕆᓂᖅ, ᐃᓕᓐᓂᐊᑏᑦ ᐱᔭᕇᒍᓐᓇᓯᓂᖏᑦ, ᐃᓚᐅᕕᓖᑦ, ᐋᕐᕿᓯᒪᐅᑎᑦᓴᓄᑦ 
ᐸᕐᓇᓯᒪᐅᑎᒃ, ᐋᕐᕿᓯᒪᐅᑎᑦᓴᓄᑦ ᑐᑭᒧᐊᒍᑎᒃ, 

ᐋᕐᕿᓯᒪᐅᑎᑦᓴᓄᑦ ᑐᕌᕐᓃᑦ.





ᐱᑦᔪᑎᖃᕈᑎᒥᒃ 
ᓇᓗᓀᕐᓯᐅᑎᕗᑦ 
ᓄᓇᕕᐅᑉ ᐃᓄᖏᓐᓄᑦ ᒪᓂᔨᓯᒪᓂᖅ ᐃᓕᓴᕐᓂᓄᑦ 
ᑭᒡᒐᑐᕈᑎᓂᒃ ᑕᓯᐅᕐᓯᒍᑎᓂᒃ ᐊᒻᒪᓗ ᐱᔪᓐᓇᕕᖃᕐᑎᓯᓂᕐᓂᒃ 
ᐃᓘᓐᓀᓂᒃ ᐃᓕᓴᕐᑐᓂᒃ ᐱᕙᓪᓕᐊᑎᑦᓯᓚᖓᑎᓪᓗᒋᑦ 
ᐱᐅᓂᕐᒥᓂᒃ, ᐱᔪᓐᓇᓯᐊᕈᑎᒥᓂᒃ ᐊᒻᒪᓗ ᐱᓯᑎᐅᒍᑎᒥᓂᒃ 
ᐃᓘᓐᓇᑎᒃ ᓄᐃᑕᒋᐊᓕᓐᓂᒃ ᖃᓄᐃᖕᖏᓯᐊᕆᐊᖃᕐᓂᒥᓄᑦ 
ᐊᒻᒪᓗ ᓇᒻᒥᓂᖅ-ᐱᖕᖑᓯᐊᕈᑎᒋᓗᒋᑦ.

ᐃᓕᓐᓂᐊᓂᓕᓂᕐᒥᒃ ᑐᕌᕐᓂᕗᑦ 
ᐃᓕᓐᓂᐊᓂᓕᕆᕕᒻᒥ, ᑐᕌᕐᓂᖃᕐᑐᒍᑦ ᐃᓕᓐᓂᐊᓂᓕᕆᓂᖅ ᐊᑕᐅᓯᐅᓕᖓᑎᑦᓱᒍ. ᐱᒍᑦᔨᐅᑏᑦ ᐱᑕᖃᕐᑎᑕᕗᑦ ᐃᓚᒋᔭᐅᑎᓪᓗᒋᑦ 
ᐃᓕᓐᓂᐊᕈᑎᓕᐊᖑᓲᑦ ᑐᖕᖓᕕᖃᕐᑎᑕᐅᔪᑦ ᐃᓄᐃᑦ ᐅᖃᐅᓯᖓᓂᑦ ᐱᔪᒥᒃ ᐃᓄᒍᐃᓂᕐᒥᒃ, ᐃᓕᓐᓂᐊᓂᓕᕆᓂᐅᑉ ᐃᓗᐊᓂ 
ᐱᕈᕐᐸᓕᐊᑎᑦᓯᓂᐅᑦᓱᓂ ᐃᓄᒻᒥᒃ ᐊᓂᕐᑎᕆᔪᒥᒃ, ᐃᓚᐅᑎᑦᓱᒍ ᑐᕋᐃᓐᓇᑐᒥᒃ ᐊᕙᑎᖓᓄᑦ ᓄᓇᓕᖓᓄᓪᓗ.

ᑐᕌᕐᓂᓕᐅᕐᓯᒪᒐᑦᑕ ᐃᓕᓐᓂᐊᑎᓂᒃ ᐱᕕᖃᕐᑎᓯᓂᕐᒥᒃ ᐃᓕᓐᓂᐊᑎᑦᓱᒋᑦ ᑐᖕᖓᕕᓕᓐᓂᒃ ᐃᓄᐃᑦ ᐃᓪᓕᓇᕐᑐᖁᑎᖏᓐᓂᑦ, 
.ᐃᓗᕐᖁᓯᕐᒥᒃ, ᐅᖃᐅᓯᕐᒥᒃ 

ᓯᕗᓂᕐᒥ 
ᐱᓚᕿᒋᐊᓚᖓᔭᕐᑎᓂᒃ 
ᓇᓗᓀᕐᓯᐅᑎᕗᑦ 
ᓄᓇᕕᒻᒥᐅᑉ ᓄᑭᑖᕐᓯᒪᑦᓱᑎᒃ, ᐅᐱᒪᒋᔭᖃᕐᓱᑎᒃ ᐊᒻᒪᓗ 
ᐃᒻᒥᓂᕐᓱᕈᓐᓇᓱᑎᒃ ᐃᓚᐅᔪᑦ ᐃᓗᓯᕐᓱᓯᐊᕐᑐᓄᑦ ᓄᓇᓕᓐᓄᑦ 
ᑐᖕᖓᕕᖃᕐᓱᑎᒃ ᐃᓄᐃᑦ ᐊᓐᓂᓇᕐᑐᖁᑎᖏᓐᓂᒃ, ᐅᖃᐅᓯᖓᓂᒃ 
ᐊᒻᒪᓗ ᐃᓗᒡᒍᓯᖓᓂᒃ ᐱᔪᑦᓴᐅᔮᕈᑎᒋᑦᓱᒋᑦ ᐃᓗᐃᒃᑲᑎᒍᑦ 
ᐱᔪᓐᓇᓂᕐᒥᓂᒃ ᐊᑐᕐᓗᑎᒃ ᐃᓘᓐᓈᒍᑦ ᐱᑦᔪᑎᖃᑦᓯᐊᖃᑎᒌᑦᓱᑎᒃ. 

ᑭᓇᒃᑰᒪᖔᑦᑕ 
ᑲᑎᕕᒃ ᐃᓕᓴᕐᓂᓕᕆᕕᒃ (KSB) ᓄᐃᑕᐅᓯᒪᔪᖅ 1975-ᒥ, ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ 
ᐊᖏᖃᑎᒌᒍᑎᐅᑉ ᐊᑖᓂ (JBNQA). ᐊᕐᕌᒍᓂ ᓯᕗᓂᐊᒍᑦ ᐱᖓᓱᓂ, ᐃᓘᓐᓇᑎᒃ ᓄᓇᕕᒻᒥ 
ᐃᓕᓴᕐᕖᑦ ᐊᐅᓚᑕᐅᓯᒪᔪᑦ ᑯᐯᑉ ᑲᕙᒪᖓᓄᑦ ᐅᕝᕙᓘᓐᓃᑦ ᑲᕙᒪᑐᖃᒃᑯᓄᑦ ᐅᕙᑦᑎᓄᑦ 
ᓅᑕᐅᓚᐅᕐᓯᒪᔪᑦ. 

1978-ᒥᓂᑦ, ᑌᒣᒻᒪᑦ ᐃᓕᓴᕐᓂᒧᑦ ᑭᒡᒐᑐᕈᑎᓂᒃ ᒪᓂᔨᓯᒪᔪᑑᕙᑦᑐᒍᑦ ᓄᓇᕕᒻᒥᐅᑦ 
ᐃᓄᖏᓐᓄᑦ. ᐅᓪᓗᒥ, ᐱᓇᓱᒉᑦ ᓄᐃᑕᐅᓯᒪᔪᑦ ᐃᓕᓴᕐᓂᓕᕆᕕᒻᒧᑦ ᐊᑐᕐᑕᐅᑎᑕᐅᕙᑦᑐᑦ 
ᐃᓕᓴᕐᕕᖏᓐᓂ 14-ᓂ ᓄᓇᕕᒻᒥ ᓄᓇᓖᑦ. ᐃᓕᓭᓂᖅ ᐊᑑᑎᑎᑕᐅᓲᖅ ᐃᓄᐃᑦ 
ᐅᖃᐅᓯᖏᑎᒍᑦ ᐃᓄᑦᑎᑐᑦ ᐃᓕᓴᕆᐊᓕᕐᓵᑐᓂᑦ ᐳᕐᑐᓂᓕᓐᓄᑦ 2-ᓂᒃ. ᖃᓪᓗᓈᕐᑎᑐᑦ ᐊᒻᒪᓗ 
ᐅᐃᒍᐃᑎᑐᑦ ᐃᓕᓴᕐᑕᐅᓯᓲᑦ ᐳᕐᑐᓂᖅ 3-ᒨᕐᑐᑦ, ᑐᖓᓕᐊᓂᒃ ᐅᖃᐅᓯᕐᒥᒃ ᐃᓕᓵᒍᓯᑎᓗᒋᑦ, 
ᐃᓄᑦᑎᑐᑦ ᐃᓕᓴᕐᑕᐅᓂᖏᑦ ᑲᔪᓯᑎᓪᓗᒋᑦ ᑎᑭᑦᓱᒋᑦ ᐳᕐᑐᕐᓴᓂ 5-ᒦᑦᑐᑦ. ᐃᓕᓴᕐᓂᓕᕆᕕᒃ 
ᐃᖏᕐᕋᑎᑦᓯᔪᖅ 17-ᓂᒃ ᓯᕗᓪᓕᐹᑦᓴᔭᓃᑦᑐᓂᒃ ᐊᒻᒪᓗ ᐳᕐᑐᓂᕐᓴᓃᑦᑐᓂᒃ ᐃᓕᓴᕐᕕᓂᒃ. 
ᐊᒻᒪᓗ, ᐃᓕᓴᕐᓂᓕᕆᕕᒃ ᐊᐅᓚᑦᓯᓂᖃᕐᓱ. 

ᑭᖑᓂᕐᒥ 
ᐱᒋᐊᕐᐸᓕᐊᓯᒪᓂᖓ 
ᐱᒻᒪᕆᐅᕗᑦ ᐃᕐᖃᐅᒪᔭᐅᒋᐊᖃᕐᓂᖏᑦ ᐱᕙᓪᓕᐊᒍᑎᒋᓯᒪᔭᖏᑦᑕ ᑲᑎᕕᒃ ᐃᓕᓴᕐᓂᓕᕆᕕᐅᑉ ᓄᐃᑕᐅᑦᓱᓂ JBNQA 
ᐊᑎᓕᐅᕐᕕᐅᑎᓪᓗᒍ 1975-ᒥ.

ᑖᓐᓇ ᐊᖏᖃᑎᒌᒍᑎᒃ ᐊᖏᖃᑎᒌᒍᑕᐅᒐᓱᐊᕐᓯᒪᔪᖅ ᐱᒋᐊᕐᑕᐅᑎᓪᓗᒍ ᐱᒻᒪᕆᒃ ᐃᒪᕐᒥᒃ ᐃᑯᒪᐅᑎᓕᐅᕐᓂᓄᑦ 
ᐱᓇᓱᒐᖅ ᔦᒥᔅ ᐯᒥ, ᐊᒥᓱᐃᓄᑦ ᓄᓇᕐᖄᑐᕕᓃᑦ ᐃᓚᒌᑦᑐᖁᑎᖏᓐᓄᑦ, ᐃᓚᐅᑎᓪᓗᒋᑦ ᔦᒥᔅ ᐯᒥᐅᑦ ᐊᓪᓓᑦ 
ᐊᒻᒪᓗ ᐅᕙᒍᑦ, ᓄᓇᕕᐅᑉ ᐃᓄᖏᑦ, ᓈᒻᒪᒋᔭᐅᒐᓂ. ᖃᓄᐃᓕᒋᐊᕈᑎᖃᕐᓯᒪᔪᒍᑦ, ᐊᒻᒪᓗ ᓵᓚᖃᕐᓱᑕ, ᐱᓇᓱᒐᕐᒥᒃ 
ᓄᕐᖃᑎᑦᓯᖁᔨᑦᓱᑕ. ᑭᖑᓂᖓᒍᑦ ᑯᐯᑉ ᐃᕐᖃᑐᐃᕕᖓ ᐱᒋᐊᒃᑲᓂᕐᑐᓄᑦ ᓄᕐᖃᑎᑦᓯᓂᕐᒥᒃ ᒧᒥᑦᑎᓯᓯᒪᔪᖅ.

ᑕᒪᓐᓇ ᐱᑦᓱᒍ, ᐊᓪᓓᑦ ᑯᔩᑦ ᐊᒻᒪᓗ ᐃᓄᐃᑦ ᑲᒪᖃᑕᐅᒋᐊᕐᓯᒪᔪᑦ JBNQA-ᒥᒃ ᐊᖏᖃᑎᒌᒐᓱᐊᕐᓂᒥᒃ. 
ᐊᖏᖃᑎᒌᒐᓱᐊᕐᓃᑦ ᑲᔪᓯᓂᖃᕐᑎᓗᒍ, ᐱᓇᓱᐊᕐᑌᑦ ᓚ ᑲᕌᓐᒥ ᑲᔪᓯᓯᒪᔪᑦ, ᓱᒃᑯᐃᓱᑎᒃ ᐊᓪᓓᑦ ᐊᒻᒪᓗ ᐃᓄᐃᑦ 
ᓄᓇᖁᑎᖓᓂᒃ.

ᓵᑉᑕ 17-ᖓᓃᑦᑐᖅ JBNQA ᐃᓕᑕᕐᓯᒪᔪᖅ ᑲᕙᒪᒃᑯᑦ ᐊᐅᓚᑦᓯᕕᖃᕐᓂᖓᓄᒃ ᑲᑎᕕᒃ ᐃᓕᓴᕐᓂᓕᕆᕕᐅᑉ 
ᐃᓕᓴᕐᓂᓕᕆᓂᖓᓂᒃ. ᐃᒫᒃ ᐅᖃᕐᒪᑦ ᑲᑎᕕᒃ ᐃᓕᓴᕐᓂᓕᕆᕕᒃ ᐊᐅᓚᑦᓯᒍᓐᓇᕕᖃᕐᒪᑦ ᐊᒻᒪᓗ ᑲᒪᒋᔭᖃᕈᓐᓇᓱᓂ 
ᓯᕗᓪᓕᐹᑦᓴᔭᓃᑦᑐᓂᒃ ᐊᒻᒪᓗ ᐳᕐᑐᓂᕐᓴᓃᑦᑐᓂᒃ ᐃᓕᓴᕐᓂᓕᕆᓂᕐᒥᒃ ᐊᒻᒪᓗ ᐃᓄᒻᒪᕇᑦ ᐃᓕᓴᕐᑕᐅᓂᖏᓐᓂᒃ. 
ᐊᐅᓚᑦᓯᒍᓐᓇᓂᖅ ᐃᓕᖓᔪᖅ ᐃᓘᓐᓀᓂ ᓄᓇᕕᒻᒥ (ᑯᐯᑉ ᓄᓇᖁᑎᖓᓂ 55 ᖁᓛᓂ), ᐃᓚᐅᑎᓪᓗᒋᑦ 
ᐃᓄᑐᐃᓐᓇᐅᖏᑦᑐᑦ ᓄᓇᕕᒻᒥ ᓄᓇᓖᑦ.

JBNQA ᒪᓂᒪᑎᑦᓯᒥᔪᖅ ᐃᓕᓭᓂᑎᒍᑦ ᐅᖃᐅᓯᐅᒋᐊᖓ ᓄᓇᕕᒻᒥᐅᑦ ᐅᖃᐅᓯᖓ ᐃᓄᑦᑎᑐᑦ.

JBNQA ᐊᑖᓂ, ᑖᒃᑯᐊᒍᑦᓱᑕ 
ᐃᓕᒃᑰᓱᑕ ᐃᓅᑦᓱᑕ ᑎᒥᖁᑎᖃᕐᓱᑕ 
ᐊᑦᔨᒋᔭᐅᖕᖏᑐᓂᒃ ᓄᑭᖃᕐᓱᑕ ᐊᒻᒪᓗ 
ᐊᐅᓚᑦᓯᒍᓐᓇᕕᖃᕐᓱᑕ ᑐᕌᒐᐅᑎᓪᓗᒋᑦ 
ᐅᖑᒪᑦᓯᓂᖅ, ᓄᐃᑕᑎᑦᓯᖏᓐᓇᓂᖅ ᐊᒻᒪᓗ 
ᐱᕙᓪᓕᐊᑎᑦᓯᓂᖅ ᐃᓄᐃᑦ ᐅᖃᐅᓯᖓᓂᒃ, 
ᐃᓗᒡᒍᓯᖓᓂᒃ ᐊᒻᒪᓗ ᐃᓅᒡᒍᓯᖓᓂᒃ.



ᓱᓇᓂᒃ 
ᐃᓕᒃᑰᓂᖃᕈᑎᖃᕐᒪᖔᑦᑕ 
ᐊᓯᑦᑕ ᓄᓇᓕᓕᒫᓂ ᐃᓕᓴᕐᓂᓕᕆᕕᑦᑎᑐᑦ, ᒪᓂᒪᑎᑦᓯᔪᒍᑦ ᐃᓕᓴᕐᓂᓄᑦ ᑭᒡᒐᑐᕈᑎᓂᒃ ᐃᓘᓐᓀᓄᑦ ᓄᓇᖁᑎᒋᔭᐅᑎᑕᐅᔪᒧᑦ; ᑕᕝᕙᓂᓗ, 
ᐃᓘᓐᓀᓄᑦ ᐃᓄᓐᓄᑦ ᐊᒻᒪᓗ ᐃᓄᑐᐃᓐᓇᐅᖏᑦᑐᓄᑦ ᓄᓇᕕᒻᒥ ᓄᓇᓕᓐᓄᑦ (ᑯᐯᒃ ᓄᓇᖁᑎᖓᑕ ᑕᕐᕋᖓᓂ 55 ᖁᓛᓂ).

ᑲᑎᕕᒃ ᐃᓕᓴᕐᓂᓕᕆᕕᒃ ᑭᓯᐊᓂ ᐊᑦᔨᒋᔭᐅᖕᖏᒥᔪᖅ ᐊᓯᒥᓃᑦᑐᓄᑦ ᓄᓇᖃᕐᖄᑐᕕᓂᐅᖕᖏᑐᑦ ᐃᓕᕐᓴᓂᓕᕆᕕᓐᓄᑦ ᑯᐯᒻᒥ. JBNQA 
ᐊᑖᓂ, ᑐᓂᔨᕕᐅᓯᒪᒐᑦᑕᐅᓃᑦ ᓄᑭᖃᕈᑎᓂᒃ ᐊᒻᒪᓗ ᐊᐅᓚᑦᓯᒍᓐᓇᓂᕐᓂᒃ ᐱᕙᓪᓕᐊᑎᑦᓯᒍᑎᓂᒃ ᐊᒻᒪᓗ ᑲᔪᓯᑎᒍᓐᓇᓱᒋᑦ ᐃᓄᓐᓄᐊᖓᔪᑦ 
ᐃᓕᓭᓂᕐᓄᑦ ᑭᒡᒐᑐᕈᑏᑦ ᐊᒻᒪᓗ ᐱᓇᓱᒉᑦ, ᐃᓕᒪᑦᓯᐊᑎᓪᓗᒋᑦ ᐃᓄᐃᑦ ᐃᓗᒡᒍᓯᖓᓄᑦ.

ᑲᑎᕕᒃ ᐃᓕᓴᕐᓂᓕᕆᕕᐅᑉ ᓯᕗᓂᕐᒥ ᐱᒐᓱᐊᒐᖓ ᒪᕐᕈᐃᓗᐊᒍᕗᖅ. ᓯᕗᓪᓕᖅ, ᓄᓇᓕᓕᒫᓂ ᐃᓕᓴᕐᓂᓕᕆᔨᑐᐃᓐᓇᐅᔪᒍᑦ ᐱᑦᔪᑎᒋᑦᓱᒋᑦ 
ᐃᓘᓐᓇᖏᑦ ᓄᓇᕕᒻᒥᐅᑉ. ᐁᑉᐸᖓᓂᓗ, ᑖᒃᑯᐊᒍᑦᓱᑕ ᐃᓕᒃᑰᓱᑕ ᐃᓅᑦᓱᑕ ᑎᒥᖁᑎᖃᕐᓱᑕ ᐊᑦᔨᒋᔭᐅᖕᖏᑐᓂᒃ ᓄᑭᖃᕐᓱᑕ ᐊᒻᒪᓗ 
ᐊᐅᓚᑦᓯᒍᓐᓇᕕᖃᕐᓱᑕ ᑐᕌᒐᐅᑎᓪᓗᒋᑦ ᐅᖑᒪᑦᓯᓂᖅ, ᓄᐃᑕᑎᑦᓯᖏᓐᓇᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᐃᓄᐃᑦ ᐅᖃᐅᓯᖓᓂᒃ, 
ᐃᓗᒡᒍᓯᖓᓂᒃ ᐊᒻᒪᓗ ᐃᓅᒡᒍᓯᖓᓂᒃ.

ᐊᑦᔨᒋᔭᐅᖕᖏᑐᑦ ᓄᑭᕗᑦ ᐃᓗᓕᕆᔭᐅᓪᓚᕆᑦᑐᑦ ᓱᓇᓱᐊᕐᓂᑎᓄᑦ ᑎᒥᐅᓂᑦᑎᓄᑦ. ᐆᑦᑑᑎᒃ, ᑖᒃᑯᐊ ᒪᓂᔨᓯᒪᐅᑕᐅᒻᒪᑕ ᐱᖁᔭᑎᒍᑦ ᐊᒻᒪᓗ 
ᐱᖁᔭᕐᔪᐊᑎᒍᑦ ᑐᖕᖓᕕᖃᕐᓂᖓᓂᒃ ᑲᑎᕕᒃ ᐃᓕᓴᕐᓂᓕᕆᕕᐅᑉ ᐱᕙᓪᓕᐊᑎᑦᓯᒍᓐᓇᐅᑎᒋᑦᓱᒋᑦ ᐃᓗᒡᒍᓯᑎᒍᑦ ᓈᒻᒪᑐᓂᒃ ᐃᓕᓴᕐᓂᓄᑦ 
ᐱᓇᓱᒐᕐᓂᒃ, ᐅᖃᐅᓯᖅ ᐃᓄᑦᑎᑑᕐᑐᖅ ᐊᑐᕐᓱᒍ ᐊᒻᒪᓗ ᑐᖓᓕᖏᒃ ᐅᖃᐅᓯᐅᑉ ᐅᐃᒍᐃᑎᑐᑦ ᖃᓪᓗᓈᕐᑎᑐᓘᓐᓃᑦ.

ᑭᖑᓪᓕᐹᒥ, ᑲᑎᕕᒃ ᐃᓕᓴᕐᓂᓕᕆᕕᒃ ᒪᓕᒐᖃᕐᑎᑕᐅᔪᖅ ᐃᓕᓴᕐᓂᒧᑦ ᐱᖁᔭᕐᒧᑦ ᑐᕌᖓᔪᓄᑦ ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᓇᔅᑲᐱᓄᑦ 
ᓄᓇᖃᕐᖄᑐᕕᓂᕐᓄᑦ (SRQ I-14) ᐅᓇᓕ ᐃᓕᓴᕐᓂᒧᑦ ᐱᖁᔭᖅ (SRQ I - 13-3) ᐃᓕᖓᑎᓪᓗᒍ ᐃᓘᓐᓀᓄᑦ ᓄᓇᖃᕐᑳᑐᕕᓂᐅᖕᖏᑐᓄᑦ

ᑭᒡᒐᑐᕈᑏᑦ ᒪᓂᒪᔭᕗᑦ 
ᓄᓇᕕᒻᒥᐅᓂᒃ ᐃᓕᓐᓂᐊᑎᓂᒃ ᐱᒍᑦᔨᐅᑎᖃᕐᑎᓯᒍᑎᕗᑦ 
ᑐᑭᓯᓇᕐᑎᑕᐅᒍᓐᓇᑐᑦ ᐃᒣᓕᖓᔪᒥᒃ:  

ᐱᕙᓪᓕᐊᑎᑦᓯᓂᖅ ᐊᑐᓕᕐᑎᓯᓂᕐᓗ ᐱᖓᓱᓂᑦ ᐅᖃᐅᓯᕐᓂᒃ 
ᐃᓕᓐᓂᐊᕈᑎᓂᒃ, ᐃᓕᓐᓂᐊᕈᑎᑦᓴᓂᒃ ᐱᒍᑦᔨᐅᑎᓂᓪᓗ 
ᑐᖕᖓᕕᓕᓐᓂᒃ ᐃᓄᐃᑦ ᐃᓗᕐᖁᓯᖓᓂᑦ, ᐅᖃᐅᓯᖓᓂᑦ 
ᑭᓇᐅᓂᖏᓐᓂᓗ, ᐃᓚᖃᕐᓗᓂ ᐱᕙᓪᓕᐊᑎᑦᓯᓂᕐᒥᒃ 
ᐊᑐᐊᕐᓯᒋᐅᕐᓴᓂᕐᒥᒃ ᑭᓯᑦᓯᒍᑎᓐᓂᐊᓂᕐᒥᓗ ᐅᖃᐅᓯᐅᑉ 
ᓯᕗᓪᓕᖓᓂᑦ ᐁᑉᐱᐅᑎᖓᓂᓪᓗ.

ᐃᓕᓴᕆᐊᓕᕐᓵᑐᓂᑦ ᐳᕐᑐᓂᕐᓴᓂ 5-ᒦᑦᑐᑦ ᑎᑭᑦᓱᒋᑦ ᐃᓕᓭᓂᖅ.

ᐃᓄᒻᒪᕇᑦ ᐃᓕᓴᕐᑕᐅᓂᖏᑦ ᐊᒻᒪᓗ ᐱᓇᓱᐊᕆᐅᕐᓴᑎᑕᐅᓂᕐᓄᑦ 
ᑭᒡᒐᑐᕐᑕᐅᒍᑎᖏᑦ.

ᐃᓕᓴᕐᑕᐅᒍᑎᖃᕐᑎᓯᓂᕐᓄᑦ ᐱᓇᓱᒐᖅ ᑐᕌᖓᔪᖅ ᐳᕐᑐᓂᕐᓴᓂᒃ 
ᐱᔭᕇᕐᓯᒪᔪᓄᑦ ᐱᔪᓐᓇᑐᓄᑦ ᐃᓕᓵᓄᑦ.

ᐃᓕᓭᔩᑦ ᐃᓕᓐᓂᐊᑎᑕᐅᓂᖏᓐᓄᑦ ᐱᓇᓱᒐᖅ  ᑐᕌᖓᔪᖅ 
ᐃᓄᓐᓄᑦ ᐃᓕᓭᔨᓄᑦ ᐱᒐᓱᐊᕐᓂᖏᓐᓄᑦ ᐃᓕᓭᔨᐅᓂᕐᓄᑦ 
ᓱᕐᖁᐃᑕᐅᒍᑎᓂᒃ ᐱᓯᒪᔪᓂᒃ ᑯᐯᑉ ᐃᓕᓴᕐᓂᓕᕆᓂᕐᓄᑦ 
ᑐᕐᖃᑕᕐᕕᖓᓂᑦ ᐊᒻᒪᓗ/ᐅᕝᕙᓘᓐᓃᑦ ᓯᕗᓂᒋᐊᖏᓐᓃᑐᓂᒃ 

ᐱᓇᓱᑦᑎᖁᑎᕗᑦ 
 
 
ᑲᑎᕕᒃ ᐃᓕᓴᕐᓂᓕᕆᕕᒻᒥ, ᐱᓇᓱᑦᑎᖃᕐᑐᒍᑦ ᐊᐅᓚᑦᓯᔨᓂᒃ, ᓴᐳᑦᔨᔨᓂᒃ 
ᐱᓇᓱᑦᑎᓂᒃ, ᐱᓇᓱᑦᑎᒪᕆᓐᓂᒃ ᐊᒻᒪᓗ ᐃᓕᓭᔨᓂᒃ 14-ᓂ ᓄᓇᕕᒻᒥ 
ᓄᓇᓕᓐᓂ. 

ᐱᓇᓱᑦᑏᑦ ᖃᑦᓯᐅᓂᖏᑦ:  
942 (51.49% ᐃᓄᑐᐃᓐᓀᑦ)

ᐱᓇᓱᑦᑏᑦ ᖃᑦᓯᐅᓂᖏᑦ ᐊᕕᑦᑐᓯᒪᑦᓱᑎᒃ : 
ᐱᓇᓱᑦᑎᑐᐃᓐᓀᑦ: 295 (75,59 % ᐃᓄᑐᐃᓐᓀᑦ) 
ᐱᒍᓐᓇᐅᑎᓖᑦ: 95 (54,74 % ᐃᓄᑐᐃᓐᓀᑦ) 
ᐃᓕᓐᓂᐊᑎᑦᓯᔩᑦ: 462 (36,58 % ᐃᓄᑐᐃᓐᓀᑦ) 
ᐊᐅᓚᑦᓯᓂᓕᕆᔩᑦ: 90 (45,56 % ᐃᓄᑐᐃᓐᓀᑦ) 
89.60% ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖏᑦ ᓄᓇᕕᒻᒦᑐᑦ

(ᑲᑎᕕᒃ ᐃᓕᓐᓂᐊᓂᓕᕆᓂᖅ, 2015-2016)

ᐱᓇᓱᕝᕕᖁᑎᖓ ᐃᓕᓭᓂᕐᓄᑦ ᑭᒡᒐᑐᕐᓂᒧᑦ ᐊᓪᓚᕕᒻᒪᕆᖓ ᑰᑦᔪᐊᒦᑦᑐᖅ, 
ᐃᓘᓐᓇᑎᒃ ᐃᓕᓭᒍᑎᑦᓴᓂᒃ ᓄᐃᑎᕆᓂᕐᓄᑦ ᐱᓇᓱᐊᕐᑌᑦ ᐊᒻᒪᓗ 
ᐃᓕᓭᒍᑎᑦᓴᓄᑦ ᓴᐳᑦᔨᒍᑏᑦ ᑖᕙᓂ ᑲᔪᓯᑎᑕᐅᕙᑦᑐᑦ. ᐃᓕᓴᕐᕖᑦ 
ᓴᐳᑦᔭᐅᓂᖏᑦ, ᐃᓕᓭᔩᑦ ᐊᒻᒪᓗ ᐃᓕᓵᑦ ᒪᓂᔭᐅᕙᒻᒥᔪᑦ ᑰᑦᔪᐊᒦᑦᑐᓄᑦ, 
ᐱᓇᓱᕝᕕᓄᑦ ᐃᓕᒃᑰᑎᕐᑐᓄᑦ ᐃᓕᓴᕐᕕᐅᑉ ᐃᖏᕐᕋᓂᖏᓐᓄᑦ ᐊᒻᒪᓗ ᐃᓕᓵᓂᒃ 
ᐃᑲᔪᕐᓯᒋᐊᓪᓚᓂᕐᓄᑦ ᑭᒡᒐᑐᕈᑎᓄᑦ.

ᑲᔪᓯᑎᑦᓯᔨᓪᓚᕇᑦ ᐊᐅᓚᑦᓯᓂᕐᓄᑦ ᐊᒻᒪᓗ ᓴᐳᑦᔨᓂᕐᓄᑦ ᑭᒡᒐᑐᕈᑎᓂᒃ 
ᒪᓐᑐᔨᐊᓚᒦᑦᑐᑦ (ᐱᓇᓱᑦᑏᑦ, ᐱᐅᒃᑯᑎᖃᕐᑎᓯᒍᑏᑦ, ᑮᓇᐅᔦᑦ, ᐊᑭᓕᕐᑕᐅᒍᑏᑦ, 
ᐊᓯᖏᓪᓗ), ᐃᓚᒋᔭᐅᑎᓗᒋᑦ ᐃᓕᓴᕐᓂᓕᕆᕕᐅᑉ ᐱᓇᓱᕝᕕᖓᓄᑦ ᐃᓄᒻᒪᕇᑦ 
ᐃᓕᓴᕐᑕᐅᓂᖏᓐᓄᑦ ᐊᒻᒪᓗ ᐱᓇᓱᐊᕆᐅᕐᓴᓂᕐᓄᑦ ᑭᒡᒐᑐᕈᑎᖏᓐᓄᑦ.

ᐱᒻᒪᕆᐅᕗᖅ ᖃᐅᔨᑎᑦᓯᒋᐊᒥᒃ ᓄᓇ ᐊᑖᓃᑦᑐᖅ ᐊᖓᔪᕐᖃᐅᕕᖓᑕ 
ᒪᑐᒪᔭᐅᔪᖅ ᐊᖏᓂᖃᕐᒪᑦ ᓴᓂᐊᓃᑦᑐᓂᒃ 500,000 km². ᓄᓇᕕᒻᒥ 
ᓄᓇᓖᑦ ᓇᔪᕐᑕᖏᑦ ᐃᓕᓴᕐᕕᖁᑎᑦᑕ, ᐃᓄᒻᒪᕇᑦ ᐃᓕᓴᕐᑕᐅᓂᖏᓐᓄᑦ 
ᐱᓇᓱᕝᕕᖁᑎᑦᑕ ᐊᒻᒪᓗ ᐊᓪᓚᕕᖁᑎᑦᑕ ᐃᖏᕐᕋᕕᖏᑦ ᐃᓂᓖᑦ ᐅᖓᕙᐅᑉ 
ᐊᒻᒪᓗ ᑕᓯᐅᔭᕐᔪᐊᑉ ᓯᑦᔭᒋᓐᓂ. ᑖᒃᑯᐊ ᓯᑦᔭᓃᑦᑐᑦ ᓄᓇᓖᑦ ᑎᒻᒥᔫᒃᑯᑦ 
ᑭᓯᐊᓂ ᑎᑭᑦᓭᑦ.

ᓄᐃᑕᐅᓚᐅᕐᓂᒪᑦ ᑲᑎᕕᒃ ᐃᓕᓴᕐᓂᓕᕆᕕᒃ, ᑎᒥᖁᑎᑦᑕ ᐊᑦᔨᒌᖕᖏᑐᑦ 
ᓯᕗᓕᕐᑎᕆᓯᒪᔭᖏᑦ ᐱᓇᓱᐊᕈᑎᖃᕐᓯᒪᔪᑦ ᑮᓇᐅᔭᖃᕐᑎᑕᐅᒍᑎᓂᒃ 
ᐱᔪᓂᒃ ᑯᐯᒻᒥ ᐃᓕᓴᕐᓂᓕᕆᓂᕐᓄᑦ ᑐᕐᖃᑕᕐᕕᒥᑦ ᐊᓪᓚᕕᓕᒫᕗᑦ ᓄᓇᕕᒻᒧᑦ 
ᓅᑕᐅᒐᔭᕐᓂᖏᓐᓄᑦ. 2001-ᒥ, ᐃᓕᓴᕐᓂᓕᕆᕕᒃ ᐃᖏᕐᕋᓯᑎᑦᓯᒍᓐᓇᓯᒪᔪᖅ 
ᐱᓇᓱᐊᕐᑕᐅᔪᑦ 1-ᒍᒍᑎᖓᓂᒃ ᐊᒻᒪᓗ 2-ᒍᒍᑎᖓᓂᒃ ᓄᑦᑎᑎᕐᓂᒧᑦ 
ᐸᕐᓀᓯᒪᐅᑎᐅᑉ. ᑌᒪ ᓅᑦᓯᓯᒪᔪᒍᑦ ᑕᑲᒃᑯᓂᖓ ᐱᓇᓱᕝᕕᓂᒃ ᐃᓕᒃᑰᑎᕐᑐᓂᒃ 
ᓄᑖᒧᑦ ᓴᓇᔭᐅᕐᖃᒥᒧᑦ ᐃᓪᓗᒧᑦ ᑰᑦᔪᐊᒥ: ᐃᓕᓴᐅᑎᑦᓴᓂᒃ ᓄᐃᑎᕆᓃᑦ, 
ᐃᓕᓴᕐᕖᑦ ᐃᖏᕐᕋᓂᖏᑦ, ᐃᓕᓭᔩᑦ ᐃᓕᓐᓂᐊᑎᑕᐅᓂᖏᑦ ᐊᒻᒪᓗ ᐃᓕᓵᓂᒃ 
ᐃᑲᔪᕐᓯᒋᐊᓪᓚᓂᕐᓄᑦ ᑭᒡᒐᑐᕈᑏᑦ.

ᒫᑦᔨ 2015-ᖑᑎᓪᓗᒍ, ᐃᓕᓐᓂᐊᕖᑦ ᑭᒡᒐᑐᕐᑎᖏᑦ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᐱᔭᕇᕐᑕᐅᖁᔨᓯᒪᔪᑦ ᐱᖓᔪᐊᓂ, ᓯᑕᒪᖓᓂ 
ᑕᓪᓕᒪᖓᓂᓪᓗ ᐊᐅᓪᓛᓂᐅᒋᐊᖃᕐᓯᒪᔪᒥᒃ. ᑖᒃᑯᐊ ᑲᑎᖕᖓᔩᑦ 
ᑐᑭᑖᓚᐅᔪᒻᒥᔪᑦ ᑐᑭᑖᕈᑎᓕᐅᕐᓱᑎᒃ ᒪᓐᑐᕆᐊᓪᒦᑦᑐᖅ ᐊᓪᓚᕕᒃ.

ᑭᒡᒐᑐᕐᑕᕗᑦ 
 
 
ᐃᓘᓐᓈᒍᑦ, 30%-ᖏᑦ ᓄᓇᕕᐅᑉ ᐃᓄᖏᑦᑕ ᑐᕃᓐᓇᑐᑎᒍᑦ ᐊᑐᕐᑏᑦ 
ᐃᓕᓴᕐᓂᓕᕆᓂᕐᓄᑦ ᑭᒡᒐᑐᕈᑎᑦᑎᓂᒃ. ᑕᒪᒃᑯᐊ ᐃᓚᖃᕐᑎᓗᒋᑦ: 
ᐃᓕᓴᕆᐊᓕᕐᓵᑐᓂᑦ ᐳᕐᑐᓂᕐᓴᓄᑦ 5-ᒥ ᐃᓕᓵᑦ, ᐃᓄᒻᒪᕇᑦ ᐃᓕᓴᕐᑕᐅᔪᑦ 
ᐊᒻᒪᓗ ᐱᓇᓱᐊᕆᐅᕐᓴᑎᑕᐅᔪᑦ ᐃᓕᓵᑦ, ᐃᓕᓴᕐᓂᓕᕆᕕᐅᑉ ᑲᔪᓯᒍᓐᓇᑎᑕᖏᑦ 
ᐳᕐᑐᓂᕐᓴᓂᒃ ᐊᓂᒍᐃᓯᒪᔪᑦ ᐃᓕᓵᑦ ᐊᒻᒪᓗ ᐃᓕᓭᔩᑦ ᐃᓄᐃᑦ ᐃᓚᐅᕙᑦᓱᑎᒃ 
ᐃᓕᓴᕐᓂᓕᕆᕕᐅᑉ ᐃᓕᓭᔨᓂᒃ ᐃᓕᓐᓂᐊᑎᑦᓯᓂᖓᓄᑦ. 

ᐃᓕᓵᖁᑎᑦᑎᓄᑦ ᐃᓚᒋᔭᐅᑎᓪᓗᒋᑦ, ᑐᕌᕐᕕᐅᑎᕙᑦᑕᕗᑦ ᑕᑯᓐᓇᑎᒋᑦᓱᒋᑦ 
ᐃᓚᓖᑦ ᐃᓕᓵᑦ ᐊᖓᔪᕐᖄᖏᓐᓂᒃ. ᑲᑎᑦᓱᑎᒃ, 85%-ᒋᔭᐅᔪᑦ ᓄᓇᕕᐅᑉ 
ᐃᓄᖏᓐᓄᑦ.

ᓄᓇᕕᒃ ᐊᓂᕐᕋᕆᔭᐅᔪᖅ 10,755-ᓄᑦ ᐃᓄᓐᓄᑦ, 98%-ᖏᑦ ᐅᖃᓕᒪᓲᑦ 
ᐃᓄᑦᑎᑐᑦ ᐅᖃᐅᓯᖅᑳᕆᑦᓱᒍ (ᐱᕕᐅᓯᒪᔪᖅ: ᑭᓯᑦᓯᒍᑎᓕᕆᔩᑦ ᑲᓇᑕᒥ, 
ᓱᓕᔪᓂᒃ ᐊᓪᓚᓯᒪᔪᑦ ᓄᓇᕕᒻᒨᓕᖓᔪᑦ, ᒫᑦᔨ 29, 2016). ᓄᓇᕕᒻᒥᒃ, 58%-
ᖏᑦ ᑲᑎᑦᓱᒋᑦ ᐃᓄᐃᑦ ᐅᓄᕐᓂᖏᑦ ᐅᑭᐅᓖᑦ 25 ᐊᑖᓂ (ᐱᕕᐅᓯᒪᔪᖅ: 
ᑭᓯᑦᓯᒍᑎᓕᕆᔩᑦ ᑲᓇᑕᒥ, ᓱᓕᔪᓂᒃ ᐊᓪᓚᓯᒪᔪᑦ ᓄᓇᕕᒻᒨᓕᖓᔪᑦ, ᒫᑦᔨ 
29, 2016). ᐃᑉᐱᒍᓱᓐᓂᓭᑦ ᓄᑖᔭᐅᓕᕐᑐᓂᒃ ᑭᖑᓂᕐᒥᓂᑕᐅᓯᒪᔪᓂᒥᑦ. 
ᐊᑐᕐᐸᑐᑦ ᐃᓅᖃᑎᒌᑦ ᑐᓴᖃᑦᑕᐅᑎᒍᑎᖏᓐᓂᒃ ᐊᑐᓗᑭᑦᓱᒋᑦ. 
ᑐᓵᒻᒪᕆᑉᐸᑐᑦ ᖃᓪᓗᓈᕐᑎᑑᕐᑐᓂᒃ ᓇᓂᓕᒫᖅ. ᖃᐅᔨᒍᒪᓂᖃᑦᓯᐊᑐᑦ ᐊᒻᒪᓗ 
ᓄᐃᑦᓯᒍᒪᓂᖃᕐᓱᑎᒃ ᓯᕗᓂᕐᒥᒃ ᐱᐅᓂᕐᓴᓂᒃ ᓄᓇᕕᒻᒥ.

ᐃᓕᓭᕕᑐᐃᓐᓇᖅ (ᐃᓕᓴᕆᐊᓕᕐᓵᑐᓂᑦ ᐳᕐᑐᓂᕐᓭᑦ 5-ᒧᑦ): 
3,252 ᐃᓕᓵᑦ  
 
ᐃᓄᒻᒪᕇᑦ ᐃᓕᓴᕐᑕᐅᕕᖏᑦ ᐊᒻᒪᓗ ᐱᓇᓱᐊᕆᐅᕐᓴᑐᑦ: 
420 ᐃᓕᓵᑦ  
 
ᐃᓕᓴᕐᓂᓕᕆᕕᐅᑉ ᑲᔪᓯᑎᑕᖏᑦ ᐳᕐᑐᓂᕐᓴᓂᒃ ᐊᓂᒍᐃᓯᒪᔪᑦ ᐃᓕᓵᑦ; 
127 ᐃᓕᓵᑦ  
 
ᐃᓕᓭᔩᑦ ᐃᓕᓴᕐᑕᐅᔪᑦ:  
40%-ᖏᑦ ᐃᓄᐃᑦ ᐃᓕᓭᔨᕗᑦ ᐃᓕᓭᒍᓐᓇᐅᑎᑕᕐᓯᒪᔪᑦ ᑯᐯᑉ 
ᐃᓕᓐᓂᐊᓂᓕᕆᓂᕐᒧᑦ ᑐᕐᖃᑕᕐᕕᖓᓂᑦ.

ᑲᑎᕕᒃ ᐃᓕᓴᕐᓂᓕᕆᕕᒻᒥ, ᐱᓇᓱᑦᑎᖃᕐᑐᒍᑦ 
ᐊᐅᓚᑦᓯᔨᓂᒃ, ᓴᐳᑦᔨᔨᓂᒃ ᐱᓇᓱᑦᑎᓂᒃ, 
ᐱᓇᓱᑦᑎᒪᕆᓐᓂᒃ ᐊᒻᒪᓗ ᐃᓕᓭᔨᓂᒃ 14-ᓂ 
ᓄᓇᕕᒻᒥ ᓄᓇᓕᓐᓂ.



ᓱᒧᑦ ᓯᕗᓂᓕᐅᕐᓯᒪᓂᕐᓄᑦ 
ᐸᕐᓀᓯᒪᐅᑎᖃᕆᐊᓕᒃ? 
 
ᐱᒐᓱᐊᕈᑎᒋᑦᓱᒋᑦ ᐱᑦᔪᑎᖃᕈᑎᕗᑦ ᐱᓚᕿᑦᓯᐊᕈᒪᑦᓱᒍ ᑎᒥᐅᓂᑦᑎᓄᑦ, 
ᓯᕗᓂᓕᐅᕐᓯᒪᓂᕐᓄᑦ ᒪᓕᒐᑦᓭᑦ, ᑐᕌᒐᖅ ᐊᒻᒪᓗ 2-ᓂᑦ ᐊᕐᕌᒍᓂ 
ᐱᔭᕆᒋᐊᖃᑦᑕᓚᖓᔭᕗᑦ ᓇᓗᓀᕐᑕᐅᔪᑦ ᑕᕝᕙᓂ ᐃᑲᔪᕐᓯᐅᑕᐅᓚᖓᔪᑦ 
ᐅᕙᑦᑎᓂᒃ ᖃᐅᔨᓴᕐᓂᖃᕐᑎᓗᑕ ᐱᕙᓪᓕᐊᓯᒪᐅᑎᑦᑎᓂᒃ. 
ᓱᕐᖁᐃᓇᕐᑎᓯᐅᑕᐅᓚᖓᒻᒥᔪᑦ ᐱᓇᓱᐊᕈᑕᐅᔪᑦ ᐱᑐᑦᓯᒪᐅᑎᓂᖏᓐᓂᒃ ᐊᒻᒪᓗ 
ᑲᔪᓯᑎᑕᐅᑦᓯᐊᕆᐊᖃᕐᓂᖏᓐᓂᒃ ᑕᒪᐅᙰᓐᓈᑎᑕᐅᑦᑌᓕᓗᑎᒃ. ᑭᖑᓂᐊᒍᑦ, 
ᑲᑎᕕᒃ ᐃᓕᓐᓂᐊᓂᓕᕆᓂᖅ ᑐᕌᒐᕆᔭᖃᖅᑯᖅ ᐱᕙᓪᓕᐊᑎᑦᓯᓂᕐᒥᒃ 
ᐅᓪᓗᒥᓂᑕᒥᒃ ᐃᓕᓐᓂᐊᓂᓕᕆᓂᐅᑉ ᐋᖅᑭᓱᕐᓯᒪᓂᖓᓂᒃ, ᐊᑐᓕᕐᑎᑕᐅᓯᒪᓂᒃᑯᑦ 
ᐅᖃᐅᓯᒃᑯᑦ, ᑭᓇᐅᓂᖏᓐᓄᑦ ᐊᒻᒪᓗ ᐃᓕᖅᑯᓯᖏᑎᒍ ᑭᖕᖒᒪᒋᔭᖏᑎᒍᑦ 
ᓄᓇᕕᒻᒥᐅᑦ, ᐊᑐᐃᓐᓇᕈᕐᑎᕆᓂᐊᕐᑎᓗᒍ ᓄᓇᕕᒻᒥᐅᑦ ᐅᕕᒃᑲᖏᓐᓂᒃ 
ᐱᑦᓴᓂᐊᕋᓱᐊᕐᓂᖏᓐᓂᒃ ᓯᓚᕐᔪᐊᒥᒃ.

ᑲᑎᕕᒃ ᐃᓕᓴᕐᓂᓕᕆᕕᒃ ᑎᒥᐅᕗᖅ ᓄᑖᒍᑦᓱᓂ. ᐋᖅᑭᑕᕕᓂᐅᔪᖅ 
1975-ᖑᑎᓪᓗᒍ, ᐊᐅᓚᑦᓯᓯᓚᐅᔪᒍᑦ ᐃᓕᓐᓂᐊᓂᐅᑉ ᐋᖅᑭᓱᕐᓯᒪᓂᖓᓂᒃ 
ᓄᓇᕕᒻᒥᒃ 1978-ᖑᑎᓪᓗᒍ, 39 ᐊᕐᕌᒍᐃᑦ ᓈᓕᕐᑐᑦ. ᔮᒥᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓄᑦ ᐊᖏᖃᑎᒌᒍᑎᒃ (JBNQA) ᐃᓗᒥᑦᑐᖅ ᐱᔪᓐᓇᐅᑎᑦᑎᓂᒃ 
ᐃᓅᑦᓱᑕ ᐃᓕᓴᕐᑕᐅᕙᒋᐊᖃᕋᑦᑕ ᐅᖃᐅᓯᕗᑦ ᐊᑐᕐᓗᒍ, ᐃᓄᑦᑎᑐᑦ, 
ᐊᕐᖁᑎᒋᓗᒋᑦ ᐱᓇᓱᒉᑦ ᐊᒻᒪᓗ ᐃᓕᓭᒍᑏᑦ ᐋᕐᕿᒋᐊᕐᑕᐅᓯᒪᔪᑦ ᐃᓗᒡᒍᓯᑦᑎᓂᒃ 
ᒪᓕᑦᑐᑦ. 

ᑲᑎᕕᒃ ᐃᓕᓴᕐᓂᓕᕆᕕᒃ ᐃᖏᕐᕋᓯᑦᓱᓂ 1978-ᒥ, ᕿᒻᒪᖁᓯᕐᑕᓯᒪᔪᖅ 
ᐃᓕᒃᑰᑎᕐᑐᓂᒃ ᐃᓕᓴᕐᓂᒥᒃ ᐋᕐᕿᓱᐃᓯᒪᕕᐅᔪᓂᒃ ᐃᓕᓴᕐᕕᖁᑎᒋᔭᐅᓯᒪᔪᓂᒃ 
ᑲᕙᒪᑐᖃᒃᑯᓄᑦ ᐊᒻᒪᓗ ᑯᐯᒻᒧᑦ. ᑕᒪᓐᓇ ᑐᖕᖓᕕᒋᑦᓱᒍ, ᐃᓕᓴᕐᓂᓕᕆᕕᒃ 
ᐱᓇᓱᐊᕈᑎᖃᕐᓯᒪᔪᖅ ᓄᐃᑎᕆᑦᓱᓂ ᐃᓕᓴᕐᓂᓕᕆᓃᑦ ᐋᕐᕿᓱᕐᓯᒪᐅᑎᖏᓐᓂᒃ 
ᑐᕌᖓᔪᓂᒃ ᓄᓇᕕᒻᒧᑦ ᐃᒣᓚᖓᑎᓪᓗᒋᑦ, ᐃᓚᖓᑎᒍᑦ, ᐊᑦᔨᒌᓕᕐᑎᓗᒋᑦ 
ᓄᐃᑕᓕᕇᕐᑐᑦ ᐃᓕᓭᓃᑦ ᐋᕐᕿᓱᕐᓯᒪᐅᑎᖏᑦ ᐊᒻᒪᓗᑦᑕᐅᖅ, ᐃᓚᖓᑎᒍᑦ, 
ᐃᓕᐅᕐᖃᓗᒋᑦ ᐃᓕᓭᓃᑦ ᐃᓄᑦᑎᑐᑦ ᐊᒻᒪᓗ ᐱᓇᓱᒉᑦ ᑕᑯᑦᓴᐅᑎᑦᓯᔪᑦ ᐃᓄᐃᑦ 
ᐃᓗᒡᒍᓯᖓᓂᒃ. 

ᓴᓇᒻᒪᑖᕐᐸᓕᐊᓯᒪᔪᑦ ᐊᕐᕌᒍᐃᑦ 40 ᓴᓂᐊᓃᑦᑐᓂ, ᓄᐃᑕᐅᓯᒪᓕᕐᑐᑦ 
ᓄᓇᕕᒻᒥ ᐃᓕᓴᕐᓂᓕᕆᓂᐅᑉ ᐋᕐᕿᓱᕐᓯᒪᐅᑎᖏᑦ ᓄᐃᑕᑎᑦᓯᔪᑦ 
ᐱᒐᓱᐊᒻᒪᕆᐅᑕᐅᓯᒪᓂᖓᓂᒃ ᐃᓕᒪᑎᖔᕐᑎᒋᐊᕐᓱᒍ ᖃᓪᓗᓈᑦ ᐃᓕᓭᒍᓯᖏᓐᓄᑦ 
ᐆᑦᑐᕋᐅᑎᒃ ᐱᐅᓯᑐᖃᕐᑎᒍᑦ ᐃᓄᐃᑦ ᐃᓕᓭᒍᓯᖏᓐᓂᒃ ᐆᑦᑐᕋᐅᑎᒧᑦ 
ᓯᖏᑕᐅᑎᓗᒍ. ᑕᒪᓐᓇ ᑖᓐᓇᑐᐊᒍᑦᓱᓂ ᐱᒻᒪᕆᐅᕗᑦ ᐱᔭᕐᓃᑐᒻᒪᕆᐅᑦᓱᓂᓗ 
ᐱᓇᓱᐊᕋᑦᓴᖅ, ᑌᒪᖕᖓᓕᒫᕐᓗ ᐋᕐᕿᒋᐊᕐᑕᐅᖏᓐᓇᐸᑦᓱᓂ 
ᑌᒣᒋᐊᖃᓚᕿᕙᑦᓱᓂ ᓱᑲᒃᑐᒥᒃ ᐊᓯᑦᔨᕙᓪᓕᐊᓂᖏᓐᓄᑦ ᑭᖕᖒᒪᔭᖏᑦᑕ 
ᐅᕕᒃᑲᐅᓂᕐᓴᖁᑎᑦᑕ. 

ᑲᑎᕕᒃ ᐃᓕᓴᕐᓂᓕᕆᕕᒃ ᐃᖏᕐᕋᑎᑦᓯᔪᖅ ᐃᓕᓴᕐᕕᖁᑎᒥᓂᒃ ᐊᒻᒪᓗ 
ᐃᓕᓭᕕᖁᑎᒥᓂᒃ ᐊᕙᑎᒦᑦᑎᓗᒋᑦ ᐃᓕᒃᑰᓚᕆᑦᓱᓂᒃ ᐊᑦᔨᒋᔭᐅᖕᖏᑐᓂᒃ 
ᐱᒐᓱᐊᒻᒪᕆᐅᑎᑕᖃᕐᑎᓗᒋᑦ. ᐃᓗᒡᒍᓯᒧᐊᖓᔪᑦ, ᐱᓂᐊᕐᓂᓕᕆᓂᕐᓄᐊᖓᔪᑦ, 
ᐃᓅᖃᑎᒌᓄᐊᖓᔪᑦ ᐊᒻᒪᓗ ᒪᑭᑕᒐᓱᐊᕈᑎᑦᓴᓄᐊᖓᔪᑦ ᐃᓕᐅᕐᖃᑕᐅᓯᒪᑦᓱᑎᒃ 
ᐃᓄᓐᓅᖃᕐᑕᐅᓱᑎᒃ ᓄᓇᕕᒻᒥᐅᓄᑦ ᐊᐅᓚᑦᓯᔪᓄᑦ ᓱᕙᓪᓕᖃᔭᕐᑑᔮᕈᓐᓀᑐᓂᒃ 
ᐅᑎᕐᑕᕕᐅᑐᐃᓐᓇᐸᓕᕐᑎᓗᒋᑦ ᓄᓇᓕᖁᑎᕗᑦ. ᐱᑦᓴᕋᓱᐊᕋᓗᐊᕐᓱᑕ 
ᒪᓂᔨᓯᒪᒍᒪᒧᑦ ᓄᓇᕕᒻᒥᐅᓄᑦ ᐱᐅᔪᓂᒃ ᐃᓕᓭᓂᕐᓂᒃ ᐋᕐᕿᓱᐃᓯᒪᐅᑎᓂᒃ 
ᓈᒻᒪᑎᓪᓗᒋᑦ ᐱᐅᓯᑐᖃᕐᑎᒍᑦ ᐃᓄᐃᑦ ᐃᓕᓐᓂᐊᑎᑦᓯᒍᓯᖏᓐᓄᑦ 
 
ᐊᒻᒪᓗ ᐊᓐᓂᓇᕐᑐᖁᑎᖏᓐᓄᑦ, ᑲᔪᓯᕗᖅ ᓵᖕᖓᓯᒋᐊᖃᕐᐸᓂᕗᑦ 
ᖃᓄᐃᓕᖕᖓᑕᐅᓯᒪᓃᑦ ᑌᑦᓱᒪᓂᓂᑦ ᖃᓪᓗᓈᓄᑦ ᐊᐅᓚᑕᐅᓂᖃᕐᓱᑕ ᐊᒻᒪᓗ 
ᐃᓗᒡᒍᓯᑦᑕ ᐊᓯᐅᑎᑕᐅᒋᐊᕐᓯᒪᓂᖓᓄᑦ. 

ᐱᐅᓯᖅ ᑐᕃᓐᓇᑐᑎᒍᑦ ᖃᓄᐃᓕᖕᙰᓯᒪᓲᖅ ᑭᖕᖒᒪᑦᓯᓂᖏᓐᓂᒃ 
ᐃᓕᓵᖁᑎᑦᑕ, ᑭᒡᒐᑐᕈᑎᓂᓗ ᑕᒡᒐᐅᑎᑕᕐᑎᓂᒃ ᐃᓕᓴᕐᓂᓕᕆᔨᐅᓂᑦᑎᓄᑦ 
ᐊᒻᒪᓗ, ᐃᓘᓐᓈᒎᓂᕐᓴᖅ, ᐃᓕᓴᕐᕕᖁᑎᑦᑕ ᐃᖏᕐᕋᓂᖏᓐᓂᒃ. 
ᐊᑕᐅᓯᐅᓕᖓᓕᕐᑎᓗᒍ ᐃᓕᓐᓂᐊᓂᓕᕆᓂᕐᒥᒃ ᑐᕌᕐᓂᓕᐅᕐᓯᒪᓂᖅ, 
ᑲᒪᒋᔭᑦᓴᔭᖃᓗᐊᖕᖑᐊᑐᒍᑦ ᓴᐳᒻᒥᓂᕐᒥᒃ ᐃᓱᒪᐅᑉ 
ᖃᓄᐃᖕᖏᓯᐊᕆᐊᖃᕐᓂᖓᓂᑦ, ᑎᒥᐅᑉ ᐊᒻᒪᓗᐃᑉᐱᓂᐊᕐᓂᐅᑉ 

ᖃᓄᐃᖕᖏᓯᐊᕆᐊᖃᕐᓂᖓᓂᑦ ᐃᓕᓐᓂᐊᑎᓕᒫᓂᑦ. ᐃᓕᓵᖁᑎᑦᑕ 
ᐱᔪᓐᓇᓯᐊᕈᓐᓇᓂᖏᑦ ᐱᑐᑦᓯᒣᓐᓇᓚᖓᒻᒪᑕ ᐃᓱᒪᒥᑎᒍᑦ, ᑎᒥᒥᑎᒍᑦ ᐊᒻᒪᓗ 
ᐃᑉᐱᒋᔭᕐᒥᑎᒍᑦ ᐃᓗᓯᕐᓱᓂᖏᓐᓄᑦ. 

ᐃᓕᓴᕐᓂᒧᐊᖓᓪᓚᕆᑦᑐᑦ ᐱᒐᓱᐊᒻᒪᕆᐅᑎᒋᕙᑦᑕᖏᑦ ᑲᑎᕕᒃ ᐃᓕᓴᕐᓂᓕᕆᕕᐅᑉ 
ᑌᒣᒍᓐᓀᑎᒋᐊᓚᖓᔭᖏᑦ ᐊᕐᖁᑎᒋᓗᒋᑦ ᑖᒃᑯᐊ ᓯᕗᓂᓕᐅᕐᓯᒪᐅᑎᓄᑦ 
ᐸᕐᓀᒍᑏᑦ ᐃᓚᖃᕐᐳᑦ ᐃᒣᑦᑐᓂᒃ:

1. ᐃᓕᓵᖁᑎᑦᑕ ᐃᓕᓴᕐᓂᒥᒃ ᐊᓂᒍᐃᑦᓯᐊᐸᑦᑐᑦ ᐃᑭᓗᐊᕐᐸᓂᖏᑦ 
(MEES, 2015);

2. ᐃᓕᓴᕐᓂᒥᒃ ᓄᕐᙯᓇᕐᐸᑐᑦ ᐅᓄᓗᐊᕐᐸᓂᖏᑦ 
(MEES, 2015);

3. ᐅᐃᒪᓇᕐᑎᓗᒋᑦ ᐃᓕᐅᕐᙯᓚᕿᒋᐊᖃᕐᓃᑦ ᓲᔪᓂᒃ  
 ᐃᑉᐱᒋᔭᖃᕈᑎᑦᓴᖏᓐᓂᒃ ᐃᓗᒡᒍᓯᒥᑎᒍᑦ ᑭᓇᐅᓂᕐᒥᒃ ᐊᒻᒪᓗ  
 ᐅᐱᒪᒋᔭᖃᕐᓂᒥᓂᒃ ᐅᕕᒃᑲᖁᑎᑦᑕ ᐱᒋᐊᖃᕐᓂᖏᑦ.

ᐃᓚᒋᔭᐅᑦᓱᑎᒃ, ᑎᒥᐅᓂᕐᒧᑦ ᐱᒐᓱᐊᒻᒪᕆᐅᑕᐅᕙᑦᑐᑦ ᐃᓚᖏᑦ 
ᖃᐅᔨᒪᔭᐅᔪᑦᓴᐅᒥᔪᑦ. ᐃᒣᑦᑐᓂᒃ ᐃᓚᓖᑦ:

1. ᐱᓇᓱᑦᑏᑦ ᐊᓯᑦᔨᑕᒻᒪᕆᓗᐊᕐᓂᖏᑦ;

2. ᐅᖃᐅᓯᓕᕆᓂᖅ ᐊᒻᒪᓗ ᐃᓕᖅᑯᓯᖃᑎᒌᖕᖏᑐᑦ  
   ᐅᖃᓕᒪᐅᑎᒍᓐᓇᓂᖏᑦᑕ ᐊᑦᓱᕈᕈᑕᐅᓂᖓ ᐃᓕᖓᔪᖅ  
   ᐃᓕᖅᑯᓯᖃᑎᒌᖕᖏᑐᑦ ᐱᓇᓱᖃᑎᒌᓐᓂᖏᑦᑕ;

3. ᑲᔪᓯᔪᒥᒃ ᐃᓄᓐᓂᒃ ᐱᓇᓱᑦᑎᖃᖕᖏᓂᖓ 
   ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᓯᒪᔪᓂᒃ.

ᑭᖑᓪᓕᐹᒥ, ᐃᓄᐃᑦ ᐊᓐᓂᓇᕐᑐᖁᑎᖏᑦᑕ, ᐃᓗᒡᒍᓯᖓᑕ ᐊᒻᒪᓗ 
ᐅᖃᐅᓯᖓᑕ ᐃᓕᒪᒋᐊᖃᕐᓂᖏᑦ ᐃᐱᒋᔭᐅᒋᐊᖃᕐᐳᑦ ᐱᓇᓱᑦᑎᐅᑎᓪᓗᒋᑦ 
ᐃᓄᐃᑦ ᐃᒣᓪᓗᐊᑐᐃᓐᓇᓱᑎᒃ 51.49% ᑲᑎᕕᒃ ᐃᓕᓴᕐᓂᓕᕆᕕᐅᑉ 
ᐱᓇᓱᑦᑎᓕᒫᖏᑦᑕ ᑌᒣᓪᓚᕆᑦᑎᓯᒍᓐᓇᕆᐊᖅ ᐱᔭᕐᓃᑐᐃᑦ.

ᓯᕗᓂᓕᐅᕐᓯᒪᐅᑎᑎᒍᑦ 
ᑲᒪᒋᔭᖃᕆᐊᕐᓂᖅ 
ᓯᕗᓂᓕᐅᕐᓯᒪᐅᑎᓄᑦ ᒪᓕᒉᑦ ᓇᓗᓀᕐᑕᐅᔪᑦ ᑕᕝᕙᓂ ᐃᓕᒃᑰᑎᑦᓯᕕᒻᒥ. 
ᓇᓗᓀᕐᑕᐅᑎᓗᒋᑦ ᐅᐃᒪᓇᕐᑐᑦ ᐃᓕᓴᕐᓂᓕᕆᕕᐅᑉ ᓇᓂᒐᓱᐊᕆᐊᖃᓕᕐᑕᖏᑦ 
ᐊᓯᑦᔨᑐᑲᐱᒋᐊᖃᓕᕐᓂᖏᓐᓄᑦ. ᐃᓘᓐᓇᖏᑦᑕ ᓯᕗᓂᓕᐅᕐᓯᒪᐅᑎᓄᑦ ᒪᓕᒉᑦ 
ᐊᑖᓂ, ᑐᕌᒐᕐᑕᓖᑦ ᖃᑦᓯᑐᐃᓐᓇᓂᒃ ᓇᓗᓀᕐᑕᐅᔪᓂᒃ ᐊᐅᓚᑦᔭᑕᐅᒋᐊᓖᑦ 
ᐱᔭᐅᖁᒧᑦ ᑖᒃᑯᐊ ᐊᓯᑦᔨᕆᐊᓕᓕᒫᑦ. ᐃᓘᓐᓇᖏᓐᓂ ᑐᕌᒉᑦ, ᓇᓗᓀᕐᑐᓯᒪᔪᑦ 
ᑎᑭᐅᑎᔭᐅᒐᓱᐊᕆᐊᖃᕐᑎᓗᒋᑦ ᓱᕐᖁᐃᑕᐅᓯᒪᔪᑦ, ᐃᒣᓪᓗᐊᑐᓂ 
ᐱᔭᐅᒐᓱᐊᕐᕕᖃᕐᑐᓴᐅᑎᓪᓗᒋᑦ ᐊᕐᕌᒍᓂ 2 ᐊᒻᒪᓗ 5 (2016-2023).

ᐃᓕᓐᓂᐊᓂᓕᕆᕕᐅᑉ ᐋᕐᕿᓯᒪᐅᑎᑦᓴᓄᑦ ᑐᕿᒧᐊᒍᑎᑦᓴᖏᑦ 
ᓱᕐᖁᐃᑕᐅᓚᐅᕐᑐᑦ ᐊᑕᐅᓯᐅᖕᖏᑐᑎᒍᑦ ᖃᐅᔨᒋᐊᕐᕕᖃᕐᓃᑦ 
ᐊᑑᑎᓚᐅᕐᑎᓗᒋᑦ ᐃᓕᓐᓂᐊᓂᓕᕆᕕᐅᑉ ᓯᕗᓕᕐᑎᖏᓐᓂᑦ, 
ᑐᑭᒧᐊᑦᑎᓯᔨᖏᓐᓂᑦ ᐃᓕᓐᓂᐊᕖᓪᓗ ᐊᐅᓚᑦᓯᔨᖏᓐᓂᑦ. ᐱᒋᐊᕐᑎᑕᐅᓯᒪᔪᖅ 
2014-ᖑᑎᓪᓗᒍ, ᑕᒪᓐᓇ ᐱᓇᓱᐊᕐᑕᐅᓂᖓ ᑲᔪᓯᓚᐅᕐᑐᖅ 2015-2016 
ᐃᓕᓐᓂᐊᓇᐅᑉ ᐊᕐᕌᒍᖓᓂᑦ. ᐆᒃᑑᐱᕆ 2016-ᒥ ᐊᒻᒪᓗ ᕕᕗᐊᕆ 2017-ᒥ, 
ᐱᓇᓱᑦᑏᑦ ᐃᓕᓐᓂᐊᕕᓕᒫᓂᑦ ᐊᓪᓚᕕᒻᒪᕆᓐᓂᓗ ᖃᐅᔨᒋᐊᕐᕕᐅᖃᑦᑕᓚᐅᕐᑐᑦ 
ᐋᕐᕿᓯᒪᐅᑎᑦᓴᐅᑉ ᐸᕐᓇᓯᐅᒪᑎᖓᓅᓕᖓᔪᒧᑦ. ᒫᑦᔨ 2017 
ᖑᑎᓪᓗᒍ, ᐱᓇᓱᐊᕐᑕᐅᒍᑎᕕᓂᖓ ᑐᑭᑖᕐᑕᐅᒪᔫᑉ ᐸᕐᓇᓯᒪᐅᑎᖓᑕ 
ᖃᐅᔨᓴᕐᑕᐅᔪᕕᓂᐅᕗᖅ ᐋᕐᕿᒋᐊᕐᑕᐅᓱᓂᓗ  ᖃᐅᔨᓴᕐᑕᐅᒍᑎᕕᓂᕐᓂᒃ 
ᐊᑐᕐᓱᑎᒃ. ᑲᒥᓯᓇᐃᑦ ᑲᑎᖕᖓᔨᖏᑦ ᐊᖏᕐᓂᖁᑦ ᑐᑭᑖᕐᑕᐅᒪᔫᑉ 
ᐸᕐᓇᓯᒪᐅᑎᖓᓂᒃ ᒫᑦᔨ 2017-ᒥ.

ᑲᑎᕕᒃ ᐃᓕᓴᕐᓂᓕᕆᕕᒃ ᐃᖏᕐᕋᓯᑦᓱᓂ 
1978-ᒥ, ᕿᒻᒪᖁᓯᕐᑕᓯᒪᔪᖅ ᐃᓕᒃᑰᑎᕐᑐᓂᒃ 
ᐃᓕᓴᕐᓂᒥᒃ ᐋᕐᕿᓱᐃᓯᒪᕕᐅᔪᓂᒃ 
ᐃᓕᓴᕐᕕᖁᑎᒋᔭᐅᓯᒪᔪᓂᒃ ᑲᕙᒪᑐᖃᒃᑯᓄᑦ 
ᐊᒻᒪᓗ ᑯᐯᒻᒧᑦ. ᑕᒪᓐᓇ ᑐᖕᖓᕕᒋᑦᓱᒍ, 
ᐃᓕᓴᕐᓂᓕᕆᕕᒃ ᐱᓇᓱᐊᕈᑎᖃᕐᓯᒪᔪᖅ 
ᓄᐃᑎᕆᑦᓱᓂ ᐃᓕᓴᕐᓂᓕᕆᓃᑦ 
ᐋᕐᕿᓱᕐᓯᒪᐅᑎᖏᓐᓂᒃ ᑐᕌᖓᔪᓂᒃ 
ᓄᓇᕕᒻᒧᑦ ᐃᒣᓚᖓᑎᓪᓗᒋᑦ, ᐃᓚᖓᑎᒍᑦ, 
ᐊᑦᔨᒌᓕᕐᑎᓗᒋᑦ ᓄᐃᑕᓕᕇᕐᑐᑦ ᐃᓕᓭᓃᑦ 
ᐋᕐᕿᓱᕐᓯᒪᐅᑎᖏᑦ ᐊᒻᒪᓗᑦᑕᐅᖅ, 
ᐃᓚᖓᑎᒍᑦ, ᐃᓕᐅᕐᖃᓗᒋᑦ ᐃᓕᓭᓃᑦ 
ᐃᓄᑦᑎᑐᑦ ᐊᒻᒪᓗ ᐱᓇᓱᒉᑦ ᑕᑯᑦᓴᐅᑎᑦᓯᔪᑦ 
ᐃᓄᐃᑦ ᐃᓗᒡᒍᓯᖓᓂᒃ. 



ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ



ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 1  
ᓲᖑᓯᑎᑦᓯᒋᐊᕐᓂᖅ ᐃᓄᐃᑦ ᐊᓐᓂᓇᕐᑐᖁᑎᖏᓐᓂᒃ, ᐅᖃᐅᓯᖓᓂᒃ 
ᐊᒻᒪᓗ ᐃᓗᒡᒍᓯᖓᓂᒃ  
 
JBNQA ᓱᕐᖁᐃᓇᕐᑎᓯᓪᓚᕆᑦᑐᖅ ᑲᕙᒪᑎᒍᑦ ᐊᐅᓚᑦᓯᓂᖓᓂᒃ 
ᑲᑎᕕᒃ ᐃᓕᓴᕐᓂᓕᕆᕕᒻᒥᒃ ᐃᓕᓴᕐᓂᓄᐊᖓᔪᓄᑦ. ᓯᕗᓂᖃᕐᑐᒍᑦ 
ᐃᓗᐃᒃᑲᑎᒍᑦ ᐊᑑᑎᑎᑦᓯᓚᖓᒋᐊᖅ ᑖᒃᑯᓂᖓ ᐱᔪᓐᓇᐅᑎᓂᒃ ᐊᒻᒪᓗ 
ᖃᓄᐃᓘᕈᑎᒋᓗᒋᑦ ᑎᒍᒥᐊᕐᓗᒋᑦ, ᐃᓗᐊᓃᑦᑎᓗᒋᑦ ᐃᓕᓴᕐᓂᓄᑦ 
ᑭᒡᒐᑐᕈᑎᒋᕙᑦᑕᑕ, ᑖᓐᓇᓚᕆᐅᑦᓱᓂ ᐃᓄᐃᑦ ᑎᒥᖁᑎᒋᑦᓱᓂᐅᒃ ᐅᖑᒪᓗᒋᑦ, 
ᓄᐃᑕᑎᖏᓐᓇᓗᒋᑦ ᐊᒻᒪᓗ ᐱᕙᓪᓕᐊᑎᓗᒋᑦ ᐃᓄᐃᑦ ᐅᖃᐅᓯᖓ, 
ᐃᓗᒡᒍᓯᖓ ᐊᒻᒪᓗ ᐃᓅᒡᒍᓯᖓ. ᐱᑦᔪᑎᒋᑦᓱᒋᑦ ᐅᕕᒃᑲᖁᑎᕗᑦ ᐅᓪᓗᒥ 
ᐱᐅᓯᐅᓕᕐᑐᒥ ᓇᓂᓕᒫᖅ ᐱᑦᓯᐊᕈᓐᓇᓂᕐᑖᖁᒧᑦ, ᓱᕐᖁᐃᓯᒪᒋᐊᖃᕐᑐᒍᑦ 
ᐱᕕᑦᓴᖃᕐᑎᑕᐅᓂᖏᓐᓂᒃ ᖃᓄᐃᓕᕙᓪᓕᐊᒍᓐᓇᓗᑎᒃ ᐃᓕᓴᕐᓂᓕᕆᓂᐅᑉ 
ᐋᕐᕿᓯᒪᐅᑎᖓᓂ ᐃᓕᔨᕕᐅᓯᒪᔪᒥ ᐅᐱᒪᓂᕐᒥᒃ ᐊᒻᒪᓗ ᓲᔫᑎᑦᓯᓂᕐᒥᒃ 
ᐃᓅᓂᕐᒥᑕ ᓇᓗᓀᒃᑯᑕᖏᓐᓂᒃ. ᐃᓕᐅᕐᖃᑕᐅᓂᖏᑦ ᐅᖃᐅᓯᐅᑉ ᐃᓄᑦᑎᑑᕐᑑᑉ, 
ᐃᓄᐃᑦ ᐊᓐᓂᓇᕐᑐᖁᑎᖏᑦᑕ ᐊᒻᒪᓗ ᐃᓗᒡᒍᓯᖓᑕ ᐃᓕᒣᓐᓇᕆᐊᖃᕐᐳᖅ 
ᕿᑎᓪᓚᕆᖓᓃᖏᓐᓇᓗᓂ ᐃᓘᓐᓇᖏᑦᑕ ᐃᓕᓴᕐᓂᓕᕆᓂᕐᓄᑦ 
ᑭᒡᒐᑐᕈᑎᑦᑕ ᑕᒡᒐᐅᑎᕙᑦᑕᑕ.

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 3 
ᐃᑉᐱᒋᑦᓯᐊᓗᒋᑦ ᐃᓕᓵᑦ ᐱᕙᓪᓕᓯᐊᖃᑦᑕᓂᖏᑦ ᐊᒻᒪᓗ 
ᖃᓄᐃᖕᖏᓯᐊᕐᓂᖏᑦ  
 
ᐱᒻᒪᕆᓐᓂᒃ ᐊᑯᓐᓂᖃᕈᑎᑕᖃᕐᐳᖅ ᐃᓕᐅᕐᙯᕕᐅᒋᐊᓕᒻᒥᒃ ᐃᓄᓐᓄᑦ 
ᐃᓕᓵᓄᑦ ᐱᔭᕇᕐᐸᖁᓪᓗᒋᑦ ᐳᕐᑐᓂᕐᓴᓂᒃ ᐃᓕᓴᕐᓂᒥᓂᒃ ᐊᓂᒍᐃᔪᑦ 
ᐅᓄᕐᓂᖃᕐᐸᑎᓪᓗᒋᑦ ᐊᑦᔨᒐᓛᖏᓐᓂᒃ ᑯᐯᒻᒥ ᐊᓂᒍᐃᓲᑦ. ᑫᓪᓗᑐᐃᓂᖅ 
ᐊᒻᒪᓗ ᓴᐳᑦᔨᓂᖅ ᐃᓕᓴᕐᓂᒥᒃ ᐱᔭᕇᑦᓯᐊᕋᓱᐊᕐᑐᓂᒃ ᑲᔪᓯᑎᑕᐅᓗᓂ 
ᑭᓯᐊᓂᐅᔪᖅ. ᓄᓇᕕᒻᒥ ᐱᐅᓯᐅᕙᑦᑐᓂ, ᐊᕐᓱᕈᕐᓇᑐᑦ ᐊᒻᒪᓗ ᓇᓗᓇᕐᑐᑦ 
ᐃᓅᖃᑎᒌᓂ ᐃᓱᐃᓪᓕᖓᑎᑦᓯᔪᑦ ᓄᓇᓕᖁᑎᑦᑎᓂ, ᐃᓕᓴᕐᕕᖁᑎᕗᑦ ᐊᒻᒪᓗ 
ᐃᓕᓴᕐᓂᓄᐊᖓᔪᓂᒃ ᐱᓇᓱᕝᕖᑦ ᒪᓂᔨᓯᒪᒋᐊᖃᕐᐳᑦ ᐊᑦᑕᓇᖕᖏᑐᓂᒃ 
ᐃᓂᖃᕐᑎᓯᕕᓐᓂᒃ ᐊᒻᒪᓗ ᐃᓕᓯᒪᑦᓯᐊᕈᓐᓇᕕᒋᓗᒋᑦ ᐃᓕᓵᖁᑎᑦᑕ ᐱᑦᓯᐊᓂᕐᓄᑦ 
ᑎᑭᖃᑦᑕᓚᖓᒍᑎᒃ. ᐃᓕᓴᕐᓂᓕᕆᓂᐅᓂᑦᑎᓄᑦ, ᓇᓂᔨᒋᐊᖃᕐᑐᒍᑦ 
ᐱᕙᓪᓕᖁᑎᑦᓴᖏᓐᓂᒃ ᓄᓇᓖᑦ ᐊᒻᒪᓗ ᐃᓕᓵᑦ ᐊᖓᔪᕐᖄᖏᑦ ᑲᒪᖃᑕᐅᓗᑎᒃ 
ᐃᓕᓴᕐᓂᖏᓐᓃᖃᑕᐅᑦᓯᐊᓗᑎᒃ ᕿᑐᕐᖓᑕ ᐊᒻᒪᓗ ᐅᕕᒃᑲᖁᑎᑦᑕ.

ᐃᓕᓴᕐᓂᒥᒃ ᓴᐱᕐᕆᐊᑌᓕᓂᖅ ᐱᕕᐅᓚᕿᒐᓱᐊᕐᐸᒋᐊᖃᕐᒥᔪᖅ 
ᐱᔭᕇᕐᓂᑐᐃᓐᓇᐅᖏᑦᑐᓂᒃ ᐳᕐᑐᓂᕐᓴᓂᒃ ᐃᓕᓴᕐᓂᒥᒃ ᐃᓕᑕᕆᔭᐅᒍᑎᑖᕆᔭᓂᒃ. 
ᐊᓱᐃᓛᒍᒻᒪᑦ, ᐱᒻᒪᕆᒻᒥᒃ ᐊᑯᓐᓂᖃᕈᑎᒃ ᐃᓕᐅᕐᙯᕕᐅᒋᐊᓕᒃ ᓄᓇᕕᒻᒥ 
ᐱᓇᓱᒐᕐᑕᓯᕐᑐᑕᐅᓗᑎᒃ, ᑎᑭᐅᑎᓛᕈᒪᒍᑦᑕ ᐃᓄᐃᑦ ᑎᒍᒥᐊᕈᓐᓇᓯᑎᓗᒋᑦ 
ᐱᓪᓗᑯᒋᐊᓕᑦᑎᐅᒍᓐᓇᓂᕐᓂᒃ, ᐊᐅᓚᑦᓯᔨᐅᒍᓐᓇᓂᕐᓂᒃ ᐊᒻᒪᓗ 
ᐱᓇᓱᑦᑎᒪᕆᐅᒍᓐᓇᓂᕐᓂᒃ ᐊᑐᐃᓐᓇᓂᒃ ᓄᓇᖁᑎᑦᑎᓂ. ᐅᓪᓗᒥ, 35%-ᖏᑦ 
ᐱᓇᓱᒉᑦ ᓄᓇᕕᒻᒥ ᐃᓕᕕᐅᒍᓐᓇᓲᑦ ᐱᓇᓱᒐᒻᒪᕆᓐᓂᒃ ᐃᓕᓴᕇᕐᓯᒪᐅᑎᓂᒃ 
ᐅᕝᕙᓘᓐᓃᑦ ᐃᓕᓴᕐᕕᔪᐊᓂᒃ ᐊᓂᒍᐃᒍᑎᓂᒃ ᑎᒍᒥᐊᕐᑐᓄᑦ (ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑦ, 2015). 3.1%-ᑐᐃᓐᓇᖏᑦ ᐃᓄᐃᑦ ᑎᒍᒥᐊᕐᑐᑦ ᐱᓇᓱᒐᓪᓚᕆᓐᓂᒃ 
ᐱᓇᓱᐊᕈᓐᓇᓚᕿᔪᑦ ᐊᓂᒍᐃᒍᑎᑖᑦᓴᔭᖏᓐᓂᒃ, 2%-ᖏᑦ ᑎᒍᒥᐊᕐᑎᓗᒋᑦ 
ᐃᓕᓴᕐᕕᔪᐊᒥ ᐊᓂᒍᐃᒍᑖᕈᑎᓂᒃ (ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ, 
2011). ᑭᖑᓂᖓᓂ ᐱᒍᓐᓇᓯᕋᑕᓛᕈᒪᑦᓱᒍ, ᑐᕌᒐᕗᑦ ᑎᒥᐅᓂᑦᑎᓄᑦ 
ᑕᑯᓪᓚᕆᖃᑦᑕᕈᒪᓛᕐᓗᑕ JBNQA-ᒧᑦ ᐃᓚᐅᔪᑦ ᐃᓂᖃᕈᓐᓇᓯᑎᓪᓗᒋᑦ 
ᓯᖏᑕᐅᑎᒐᑐᐃᓐᓇᐅᒍᓐᓀᓗᑎᒃ ᒪᑭᑕᒐᓱᐊᕈᑎᑦᓴᓕᐅᕐᕕᓂᒃ ᒪᓂᒪᔭᐅᔪᓂᒃ 
ᓄᓇᖃᕐᓂᕋᕐᓂᓄᑦ ᐊᖏᖃᑎᒌᒍᑎᒧᑦ.

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 2 
ᐃᑉᐱᒋᑦᓯᐊᓗᒍ ᑲᑎᕕᒃ ᐃᓕᓴᕐᓂᓕᕆᕕᒃ ᐱᕙᓪᓕᐊᓂᖃᑦᓯᐊᒪᖔᑦ 
ᑎᒥᐅᓂᕐᒥᓄᑦ ᐃᓚᐅᕕᐅᑦᓱᓂ ᐃᓄᓐᓄᑦ ᐱᓇᓱᐊᕈᑦᔨᔪᓄᑦ ᐊᒻᒪᓗ ᐃᓄᐃᑦ 
ᐱᑦᔪᑎᒋᑦᓱᒋᑦ ᐱᓇᓱᐊᕐᑐᓄᑦ  
 
ᐱᓇᓱᕝᕕᐅᓂᕐᒥᓄᑦ ᐱᕙᓪᓕᐊᓂᖓ ᑲᑎᕕᒃ ᐃᓕᓴᕐᓂᓕᕆᕕᒃ ᑎᒥᐅᓂᕐᒥᓄᑦ 
ᐱᓇᓱᐊᖃᑎᖃᕐᓱᓂ ᐃᓄᓐᓂᒃ ᐊᒻᒪᓗ ᐱᑦᔪᑎᒋᑦᓱᒋᑦ ᐃᓄᐃᑦ ᓇᓗᓀᕐᑕᐅᓯᒪᔪᖅ 
ᓯᕗᓂᓕᐅᕐᓯᒪᐅᑎᓄᑦ ᒪᓕᒐᐅᒋᐊᖓ ᐃᒻᒥᒎᕐᓱᓂᑦᑕᐅᖅ. ᑭᓯᐊᓂ, ᐱᒻᒪᕆᐅᕗᖅ 
ᖃᐅᔨᒪᔭᐅᒋᐊᖃᕐᓂᖅ ᑌᒣᑦᑐᖅ ᑲᒪᒋᔭᖃᕈᓯᖅ ᐃᓕᒣᓐᓇᕆᐊᖃᕐᒪᑦ 
ᐱᒋᐊᕐᕕᓕᕝᕕᐅᓗᓂ ᐃᓘᓐᓀᓄᑦ ᐃᖏᕐᕋᓂᖏᓐᓄᑦ ᐊᒻᒪᓗ ᐃᓕᓴᕐᓂᓄᐊᖓᔪᓂᒃ 
ᑲᔪᓯᑎᑦᓯᒍᑏᑦ ᓈᒻᒪᓯᑦᑕᐅᑎᑕᖏᓐᓄᑦ, ᐅᖓᑖᓃᑦᑐᓄᑦ ᓯᑕᒪᑦ ᑐᕌᒉᑦ 
ᓇᓗᓀᕐᑕᐅᔪᑦ ᑕᕝᕙᓂ. ᓯᕗᓂᕐᒥ ᑕᑯᓐᓇᑕᕗᑦ ᐃᒣᑦᑐᖅ ᐃᓕᓴᕐᓂᓕᕆᕕᒃ 
ᓯᕗᓕᕐᑕᐅᓂᓕᒃ ᓲᔪᓄᑦ ᐊᒻᒪᓗ ᐃᓕᓴᕐᓯᒪᑦᓯᐊᑐᓄᑦ ᐃᓄᓐᓄᑦ ᓯᕗᓕᕐᑎᓄᑦ, 
ᐱᓇᓱᑦᑎᖃᕐᓱᓂ ᐃᓘᓐᓈᒍᑦ ᐳᕐᑐᓕᕇᕝᕕᓂ ᐱᔪᓐᓇᓯᐊᕐᑐᓂᒃ ᐊᒻᒪᓗ ᐃᒻᒥᓂ-
ᐱᒍᓐᓇᓯᐊᕐᑐᕆᓂᕐᒥᒃ ᑎᒍᒥᐊᕐᑐᓄᑦ ᐃᓄᓐᓄᑦ ᐱᓇᓱᑦᑎᒪᕆᓐᓄᑦ, ᑲᒪᔨᒻᒪᕆᓐᓄᑦ, 
ᓴᐳᑦᔨᔨᓄᑦ ᐊᒻᒪᓗ ᐃᓕᓭᔨᓄᑦ.

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 4 
ᐱᓇᓱᐊᖃᑎᒋᓗᒋᑦ ᐃᓄᐃᑦ ᓄᓇᓕᖏᑦ ᐊᒻᒪᓗ ᐊᓯᖏᑦ ᑲᔪᓯᑎᑦᓯᔩᑦ 
ᓱᕐᖁᐃᑕᐅᓂᖃᑦᓯᐊᖁᓪᓗᒋᑦ ᐃᓄᖁᑎᕗᑦ, ᐱᔪᓐᓇᐅᑎᕗᑦ ᐊᒻᒪᓗ ᓄᓇᓕᕗᑦ 
ᓲᖑᓯᕙᓪᓕᐊᓂᖏᑦ  
 
ᐃᓕᓴᕐᓂᓕᕆᓂᕐᓄᑦ ᑭᒡᒐᑐᕐᑎᓂᒃ ᒪᓂᔨᓯᒪᓂᐅᓂᕐᒥᓄᑦ ᓄᓇᕕᒻᒧᑦ, ᑲᑎᕕᒃ 
ᐃᓕᓴᕐᓂᓕᕆᕕᒃ ᑲᔪᓯᑎᑦᓯᓚᖓᔪᖅ ᐱᓇᓱᐊᖃᑎᖃᑦᓯᐊᐸᓐᓂᒥᓂᒃ ᐊᓯᒥᓂᒃ 
ᓄᓇᓕᓕᒫᓂ ᑎᒥᐅᖃᑎᒥᓂᒃ ᐋᕐᖀᖃᑎᒋᒋᐊᕐᓗᒋᑦ ᑖᑦᓱᒥᖓᑦᓭᓇᖅ 
ᐱᒋᐊᖃᑎᒌᓯᓗᑎᒃ ᓄᓇᕕᒻᒥᐅᑦ ᓯᕗᓂᑦᓴᖓᓂᒃ. ᐃᓘᓐᓇᖏᑦᑕ ᑎᒦᑦ 
ᐊᐅᓚᑦᓯᓂᖏᑦᑕ ᐅᖓᑖᒍᑦ ᐊᒻᒪᓗ ᐃᓕᒃᑰᑎᕐᑐᑦ ᑲᒪᒍᑎᒋᑦᓱᒋᑦ 
ᐱᓯᑎᐅᒍᑎᖏᑦᑕ, ᐃᓕᓴᕐᓂᓕᕆᕕᒃ ᑲᒪᓪᓚᕆᖃᑕᐅᖃᑦᑕᖏᓐᓇᓚᖓᔪᖅ 
ᐱᕙᓪᓕᐊᓂᖏᓐᓂᒃ ᐱᓇᓱᐊᖃᑎᒌᑦᑏᑦ ᓴᐳᑦᔨᓗᒋᑦ ᑖᑦᓱᒥᖓ ᓯᕗᓂᑦᓴᒥᒃ 
ᑕᑯᓐᓇᑕᒥᓂᒃ ᐱᒐᓱᐊᕐᑐᐃᑦ.

ᑐᕌᒐᖅ 2-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2016-2018)

5-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2018-2023) ᓯᕗᓂᕐᒥᒃ ᑕᑯᓐᓇᓂᖅ

1. ᓲᖑᓯᑎᒋᐊᕐᓗᒋᑦ ᐃᓄᐃᑦ  
 ᐊᓐᓂᓇᕐᑐᖁᑎᖏᑦ, ᐅᖃᐅᓯᖓ ᐊᒻᒪᓗ  
 ᐃᓗᒡᒍᓯᖓ ᐊᕐᖁᑎᒋᓗᒋᑦ 
 ᐃᓕᓭᓂᕐᓄᑦ ᑭᒡᒐᑐᕈᑏᑦ ᒪᓂᒪᔭᐅᔪᑦ  
 ᐃᓕᓴᕐᓂᓕᕆᕕᒻᒧᑦ.

1.1. ᓄᐃᓗᒋᑦ ᐃᖏᕐᕋᓯᑎᓗᒋᓪᓗ ᒪᓕᒑᐲᑦ  
 ᐊᒻᒪᓗ ᑲᔪᓯᑎᑦᓯᐅᑏᑦ  
 ᓴᐳᑦᔭᐅᓂᖏᓐᓄᑦ ᓄᓇᒥᒃ ᑐᖕᖓᕕᓖᑦ  
 ᐃᓗᒡᒍᓯᕐᒥᒃ ᐃᓕᓐᓂᐊᑎᑦᓯᓃᑦ,  
 ᐃᓕᒪᑎᓪᓗᒋᑦ ᓄᓇᓕᓐᓂ ᐊᒻᒪᓗ  
 ᐃᓕᓴᕐᕕᓂ, ᓴᐳᑦᔭᐅᓂᖃᕐᓗᑎᒃ  
 ᐱᔪᓐᓇᓯᐊᕐᑐᓄᑦ ᓄᓇᓕᓐᓂ  
 ᒪᙯᑦᑎᓯᔨᓄᑦ ᐊᒻᒪᓗ/ᐅᕝᕙᓘᓐᓃᑦ  
 ᐃᓕᓭᔨᓄᑦ.

1.1. ᓄᐃᓗᒋᑦ ᐅᖃᐅᓯᓕᕆᓂᕐᓄᑦ  
 ᐃᓗᒡᒍᓯᓕᕆᓂᕐᓄᓗ ᐱᓇᓱᒉᑦ,  
 ᐃᖏᕐᕋᓯᑎᑕᐅᖃᑦᑕᑎᓪᓗᒋᑦ  
 ᓯᕗᓪᓕᐸᑦᔨᒍᑏᑦ ᐆᑦᑐᕋᐅᑎᐅᓗᑎᒃ,  
 ᐃᓚᐅᑎᓪᓗᒋᑦ ᐱᓇᓱᒉᑦ  
 ᕿᒥᕐᕈᔭᐅᓂᖏᑦ ᐊᒻᒪᓗ  
 ᓇᐅᑦᓯᑐᕐᑕᐅᓂᖏᑦ.

1.1. ᐃᓕᓐᓂᐊᑎᓕᒫᑦ ᐱᒍᓐᓇᓂᖃᑦᓯᐊᑐᑦ  
 ᐃᓄᑦᑑᕈᓐᓇᓂᒃᑯᑦ ᐊᒻᒪᓗ  
 ᐃᓕᖅᑯᓯᕐᒥᑎᒍᑦ.

2. ᐱᕙᓪᓕᐊᑎᖏᓐᓇᓗᒋᑦ ᐃᓗᒡᒍᓯᑎᒍᑦ  
 ᓈᒻᒪᑐᑦ ᐃᓕᓭᒍᑎᑦᓭᑦ ᐃᓄᐃᑦ ᐃᓕᓴᕐᑐᑦ  
 ᑭᖕᖒᒪᔭᖏᑦ ᒪᓕᓪᓗᒋᑦ.

2.1. ᐱᕙᓪᓕᐊᑎᓗᒋᑦ ᐊᒻᒪᓗ  
 ᐊᑑᑎᑎᕙᓪᓗᒋᑦ ᐃᓕᓭᒍᑎᑦᓭᑦ  
 ᐱᐅᔫᒋᐊᖃᕐᓂᖏᓐᓄᑦ  
 ᐊᐅᒡᒉᓯᒪᑦᓯᐊᕈᑏᑦ ᒪᓕᒐᕐᑕᖏᑦ. 
2.2. ᒪᓂᒪᓗᒋᑦ ᐃᓕᓭᒍᑎᑦᓴᓂᒃ  
 ᐱᕙᓪᓕᐊᑎᑦᓯᓂᕐᓂᒃ ᐱᓯᑎᐅᒍᑎᓖᑦ  
 ᓴᐳᑦᔨᔨᐅᓚᖓᔪᑦ ᐃᓕᓭᒍᑎᑦᓴᓂᒃ  
 ᓄᐃᑎᕆᔪᓂᒃ, ᐃᓚᐅᑎᓪᓗᒋᑦ  
 ᐊᑐᕐᑕᐅᓂᖏᑦ ᐊᒻᒪᓗ  
 ᐃᓕᐅᕐᖃᑕᐅᓂᖏᑦ ᓄᑖᑦ  
 ᐊᑐᕋᑦᓴᖑᕐᖃᒦᑦ. 
2.3. ᓄᐃᓗᒋᑦ ᐱᓇᓱᐊᖃᑎᒌᓚᖓᔪᑦ ᐃᓚᒌᑦ  
 ᕿᒥᕐᕈᔨᐅᓚᖓᔪᑦ ᐅᖃᐅᓯᕐᒥᒃ  
 ᐃᓕᓐᓂᐊᑎᑦᓯᓂᕐᓄᑦ  
 ᐃᓕᑕᕆᔭᐅᒍᑎᑖᕈᑎᓂᒃ. 
2.4. ᓯᕗᒧᐊᑦᑎᓗᒋᑦ ᐊᕐᖁᑎᓯᐅᑦᓯᐊᓗᒋᑦ  
 ᓇᓪᓕᑳᕐᑕᐅᓯᒪᔪᑦ ᐳᕐᑐᓂᕐᓴᓂᒃ  
 ᐃᓕᓴᕐᕖᑦ.

2.1. ᒪᓂᓗᒋᑦ ᐃᓕᓭᒍᑎᑦᓭᑦ ᑎᑭᓪᓗᒋᑦ  
 ᐳᕐᑐᓂᖅ 6-ᒦᑦᑐᓯᐅᑏᑦ ᐃᓄᑦᑎᑐᑦ  
 ᐅᖃᐅᓯᕐᒥᒃ. 
2.2. ᐱᓇᓱᕝᕕᐅᖃᑎᒌᓂ  
 ᐊᑕᐅᑦᓯᑰᕐᑎᓯᑦᓯᐊᓂᒃᑯᑦ  
 ᐃᑉᐱᒋᔭᐅᓂᖃᕐᑎᓯᐊᕐᓗᒋᑦ ᐃᓘᓐᓇᑎᒃ  
 ᐃᓕᓭᒍᑎᓕᐊᒍᔪᑦ ᐃᓕᓴᕐᕕᑐᐃᓐᓇᓂ  
 ᐊᒻᒪᓗ ᓄᐃᑕᐅᔪᑦ ᐃᓄᒻᒪᕇᑦ  
 ᐃᓕᓴᕐᑕᐅᕕᖏᓐᓂ.  
2.3. ᓇᐅᑦᓯᑐᕐᐸᓗᒋᑦ ᐊᒻᒪᓗ  
 ᖃᐅᔨᓴᕐᐸᓗᒋᑦ ᐊᕐᖁᓯᐊᕆᔭᐅᔪᑦ  
 ᓯᕗᓪᓕᐸᐅᑦᓱᑎᒃ ᐱᒋᐊᕐᕕᓕᕝᕕᐅᔪᓂ. 
2.4. ᐅᓄᕐᓯᕙᓪᓕᐊᑎᓗᒋᑦ ᐊᕐᖁᓯᐊᕆᔭᐅᔪᑦ  
 ᐃᓘᓐᓀᓂ ᐃᓕᓴᕐᓂᓕᕆᕕᐅᑉ  
 ᐳᕐᑐᓂᕐᓴᓂᒃ ᐃᓕᓴᕐᕕᖏᓐᓂ,  
 ᐋᕐᕿᒋᐊᕐᐸᓗᒋᑦ ᑐᖕᖓᕕᒋᓗᒋᑦ  
 ᕿᒥᕐᕈᓃᑦ ᐱᐅᒻᒪᖔᑕ.

2.1. ᓄᓇᕕᒻᒥᒃ ᐃᓕᓐᓂᐊᕕᒻᒪᕆᒃ ᐊᒻᒪᓗ/ 
 ᐅᕝᕙᓘᓐᓃᑦ ᐃᓕᓐᓂᐊᕕᕐᔪᐊᖅ  
 ᐋᖅᑭᓱᕐᑕᐅᓯᒪᓕᕐᑐᖅ, ᓴᐳᑦᔨᒥᑦᓱᑎᒃ  
 ᐃᓄᐃᑦ ᐃᓕᓐᓂᐊᒍᑎᑦᓴᓕᐅᕐᑎᖏᓐᓂᒃ  
 ᐃᓚᒋᔭᐅᑎᓪᓗᒋᑦ ᐃᓄᑐᙯᑦ  
 ᐊᑐᓕᕐᑎᑕᐅᓂᖏᑦᒍᑦ ᐃᓄᐃᑦ  
 ᖃᐅᔨᒪᔭᖏᑦ ᐱᓪᓗᑯᑦᑕᐅᒋᐊᓕᑎᒍᑦ. 

3. ᑲᔪᓯᑎᓗᒋᑦ ᓇᐅᑦᓯᑐᕐᓃᑦ ᐊᒻᒪᓗ  
 ᖃᐅᔨᓴᕐᓃᑦ ᐱᐅᓴᕐᑕᐅᖏᓐᓇᐸᓐᓂᐊ-ᒪᑕ  
 ᐱᕙᓪᓕᐊᑕᐅᑦᓯᐊᓗᑎᓪᓗ ᐊᒻᒪᓗ  
 ᓱᕐᖁᐃᑕᐅᒍᓐᓇᓯᑦᓯᐊᓗ-ᑎᒃ  
 ᓈᒻᒪᓯᐊᕐᑐᓂᒃ ᐃᓕᓐᓂᐊᑎᑦᓯᓃᑦ.

3.1. ᐱᔭᕇᕐᓗᒋᑦ ᐃᓕᓴᕐᓂᓕᕆᕕᐅᑉ  
 ᖃᐅᔨᓴᕐᓂᖏᑦ ᑐᕌᖓᔪᓂᒃ  
 ᐃᑲᔪᕐᓯᒋᐊᑦᓯᐊᓂᕐᓄᑦ ᐃᓕᓴᕐᕕᓄᑦ,  
 ᐱᒋᐊᕐᕕᓕᐅᑎᓂᓪᓗ ᐱᓇᓱᒐᕐᓂᒃ ᓄᓇᒥ  
 ᑐᖕᖓᕕᓕᓐᓂᒃ ᐃᓗᒡᒍᓯᕐᒥᒃ  
 ᐃᓕᓐᓂᐊᑎᑦᓯᓂᕐᓄᑦ, ᐃᓄᑦᑎᑐᓪᓗ  
 ᐃᓕᓭᒍᑎᑦᓭᑦ ᐱᕙᓪᓕᐊᑕᐅᓂᖏᓐᓄᑦ  
 ᐊᒻᒪᓗ ᖃᓄᐃᑦᑐᑐᐃᓐᓇᓄᑦ ᐊᓯᖏᓐᓄᑦ  
 ᑐᕌᖓᓪᓚᕆᐅᑎᓕᓐᓄᑦ ᐱᓇᓱᒐᖅ  
 ᐃᖏᕐᕋᑎᑕᐅᔪᖅ ᐃᓕᓴᕐᓂᓕᕆᕕᒻᒧᑦ.

3.1. ᓄᐃᓗᒍ ᐃᓕᓴᕐᓂᓕᕆᕕᐅᑉ  
 ᖃᐅᔨᓴᕐᕕᖓ ᑎᓕᔭᐅᓯᒪᐅᑎᖃᕐᑎᓗᒍ  
 ᓇᓗᓀᕐᓯᔨᐅᓚᖓᓗᓂ ᐱᐅᓂᕐᐹᓂᒃ  
 ᐃᓗᒡᒍᓯᓕᕆᓃᑦ ᑲᔪᓯᑎᑕᐅᓂᖏᓐᓄᑦ  
 ᐃᓕᓴᕐᕖᑦ ᐃᓗᐊᓂ.

3.1. ᑲᑎᕕᒃ ᐃᓕᓐᓂᐊᓂᓕᕆᓂᐅᑉ  
 ᖃᐅᔨᓴᕐᓯᒪᔭᖏᑦ ᐊᒻᒪᓗ  
 ᓇᐅᑦᓯᑐᐃᓂᒃᑯᑦ ᐃᓕᓐᓂᐊᑎᑦᓯᓃᑦ  
 ᓄᐃᑎᑕᐅᓯᒪᓗᑎᑦ ᐊᒻᒪᓗ ᐊᑐᕐᑕᐅᓗᑎᑦ  
 ᓄᓇᕕᐅᑉ ᐃᓕᓐᓂᐊᕕᒻᒪᕆᖓᓂᒃ  
 ᐊᒻᒪᓗ/ᐅᕝᕙᓘᓐᓃᑦ  
 ᐃᓕᓐᓂᐊᕕᕐᔪᐊᖓᓂᒃ. 

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 1
ᓲᖑᓯᑎᕐᓗᒋᑦ ᐃᓄᐃᑦ ᐊᓐᓂᓇᕐᑐᖁᑎᖏᑦ, ᐅᖃᐅᓯᖓ ᐊᒻᒪᓗ ᐃᓗᒡᒍᓯᖓ

ᑐᕌᒐᖅ 2-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2016-2018)

5-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2018-2023) ᓯᕗᓂᕐᒥᒃ ᑕᑯᓐᓇᓂᖅ

1. ᐃᓕᓴᕐᓗᒋᑦ ᐊᒻᒪᓗ ᐱᒋᐅᕐᓴᑎᓗᒋᑦ  
 ᐃᓄᐃᑦ ᐱᓇᓱᑦᑏᑦ ᐱᓇᓱᒐᓖᑦ ᐃᓘᓐᓀᓂ  
 ᐱᓇᓱᐊᕐᑐᑦ ᐊᕕᑦᑐᓯᒪᕕᖏᓐᓂ.

1.1. ᒪᓂᓗᒋᑦ ᐃᓕᒃᑰᑎᕐᑐᑦ  
 ᓱᖏᐅᑎᓴᕐᑕᐅᓂᖏᑦ,  
 ᐃᓕᓐᓂᐊᑎᑕᐅᓂᖏᑦ ᐊᒻᒪᓗ  
 ᓴᐳᑦᔨᓯᒪᓗᒋᑦ ᐃᓘᓐᓇᑎᒃ ᐃᓄᐃᑦ  
 ᐱᓇᓱᑦᑏᑦ, ᐃᓚᖃᕐᑎᓗᒋᑦ ᒪᓕᒐᕐᓂᒃ  
 ᐊᒻᒪᓗ ᐱᒻᒪᕆᖕᖑᐸᓪᓕᐊᑎᑦᓯᐅᑎᓂᒃ  
 ᐱᓚᕿᕙᓪᓗᑎᒃ ᐊᓂᒍᐃᒍᑎᑖᕈᑎᓂᒃ  
 ᐃᓕᓴᕐᕕᓂ ᐳᕐᑐᓂᕐᓴᓂᒃ ᐅᕝᕙᓘᓐᓃᑦ  
 ᑖᒃᑯᓇᖕᖓᑦ ᐳᕐᑐᓂᕐᓴᓂ.

1.1. ᐃᓕᓐᓂᐊᑎᓗᒋᑦ ᐃᓕᓴᕐᓂᓕᕆᕕᐅᑉ  
 ᐱᓇᓱᑦᑎᖏᑦ ᐊᕐᖁᑎᒋᓗᒋᑦ  
 ᑐᕌᒐᓪᓚᕆᓖᑦ ᐃᓕᓭᓃᑦ ᐊᒻᒪᓗ  
 ᐃᓕᓐᓂᐊᑎᑦᓯᓃᑦ ᐱᓇᓱᕝᕕᑕ ᐃᓗᐊᓂ  
 ᐃᓱᕐᕆᓂᕐᓴᖑᕈᑎᑦᓭᑦ.

1.1. ᐊᑌᓐᓇᑐᒥᒃ ᐃᓕᑕᕆᔭᐅᒍᑎᖃᕐᓗᑎᒃ  
 ᐃᓕᓐᓂᐊᕕᒻᒪᕆᖓᑕ ᐊᒻᒪᓗ  
 ᐃᓕᓐᓂᐊᕕᕐᔪᐊᖓᑕ  
 ᐃᓕᓐᓂᐊᑎᑦᓯᒍᑎᖏᑦ ᑐᓂᔭᐅᔪᑦ,  
 ᐃᓚᐅᑎᓪᓗᒋᑦ ᓄᓇᓕᒻᒥᒃ ᐃᓪᓗᐃᑦ  
 ᐃᓄᓐᓄᑦ ᐱᒋᐅᕐᓭᑎᑦᓯᒍᑎᐅᓗᑎᑦ/ 
 ᐃᓕᓐᓂᐊᑎᑦᓯᒍᑎᐅᓗᑎᑦ ᐃᓄᓐᓂᒃ. 

2. ᓱᕐᖁᐃᓯᒪᕙᓪᓗᒋᑦ ᐱᕙᓪᓕᖁᑎᑦᓯᐊᓂᒃ  
 ᐊᐅᓚᑦᓯᓂᖏᑦ ᐃᓘᓐᓇᑎᒃ  
 ᐃᓕᓴᕐᓂᓕᕆᕕᐅᑉ ᐃᓕᓴᕐᕕᖏᑦ ᐊᒻᒪᓗ  
 ᐱᓇᓱᕝᕕᖏᑦ.

2.1. ᓇᓗᓀᕐᓗᒍ ᐃᓕᓴᕐᓂᓕᕆᕕᐅᑉ ᓯᕗᓂᕐᒥ  
 ᐱᒋᐊᕈᒪᔭᖓ ᐃᒻᒥᓂᕐᓱᕈᑕᐅᔪᓂ  
 ᐃᓕᓴᕐᕕᓂ ᐊᒻᒪᓗ ᐱᓇᓱᕝᕕᓂ.
2.2. ᓇᓗᓀᕐᓗᒋᑦ ᓇᓪᓕᖏᑎᒍᑦ ᐃᓕᓴᕐᕖᑦ  
 ᐊᒻᒪᓗ ᐱᓇᓱᕝᕖᑦ  
 ᐃᒻᒥᓂᕐᓱᕈᓐᓇᓯᓂᖏᑎᒍᑦ  
 ᐱᕙᓪᓕᐊᑎᑕᐅᒋᐊᕆᐊᖃᕐᓂᖏᑦ.
2.3. ᓇᓗᓀᕐᓗᒋᑦ ᓂᐃᑕᐅᓚᕿᓯᒪᔪᑦ  
 ᐃᓕᓐᓂᐊᑎᑕᐅᓂᑎᒍᑦ ᑭᖕᖒᒪᔭᖏᑦ  
 ᐃᓄᐃᑦ ᐊᐅᓚᑦᓯᔩᑦ.

2.1. ᒪᓂᓗᒋᑦ ᐃᓕᓐᓂᐊᑎᑦᓯᓃᑦ ᐃᓘᓐᓀᓂ  
 ᐃᓄᐃᑦ ᐃᓕᓴᕐᕕᖏᓐᓂ ᐊᒻᒪᓗ  
 ᐱᓇᓱᕝᕕᓂ ᐊᐅᓚᑦᓯᔨᖏᓐᓂᒃ,  
 ᐱᔭᐅᑦᓯᐊᓚᕿᑎᑦᓯᒍᓐᓇᑐᑦ  
 ᐃᓕᓴᕐᓂᓕᕆᕕᐅᑉ ᓯᕗᓂᕐᒥ  
 ᐱᒋᐊᕈᒪᔭᖓᓂᒃ ᐃᓕᓴᕐᕕᒥ  
 ᐃᒻᒥᓂᕐᓱᕈᑎᖃᕐᓂᒥᓄᑦ.

2.1. ᑲᑎᕕᒃ ᐃᓕᓐᓂᐊᓂᓕᕆᓂᖅ ᐃᒻᒥᒍᑦ  
 ᐊᐅᓚᔪᑦ ᐃᓕᓐᓂᐊᕖᑦ ᐊᒻᒪᓗ  
 ᐱᓇᓱᕝᕕᖏᑦ ᑐᓂᔭᐅᓂᖃᕐᓗᑎᑦ  
 ᓴᐳᒻᒥᔭᐅᓂᒃᑯᑦ ᐊᑦᔨᒌᑦᑐᑯᑦ  
 ᐊᐅᓚᑦᓯᓂᓕᕆᔭᐅᓂᒃᑯᑦ.

3. ᐸᕐᓀᓗᒋᑦ, ᐱᕙᓪᓕᐊᑎᓗᒋᑦ ᐊᒻᒪᓗ  
 ᐊᑐᕈᓐᓇᑎᓗᒋᑦ ᐱᖁᑎᒻᒪᕇᑦ ᐃᓘᓐᓀᓂ  
 ᐃᓕᓴᕐᓂᓕᕆᕕᐅᑉ ᐱᖁᑎᖃᐅᑎᖏᓐᓂ.

3.1. ᐃᓕᐅᕐᙯᕕᒋᓗᒋᑦ  
 ᐱᔪᓐᓇᓯᐊᖏᓐᓇᑎᑦᓯᔩᑦ  
 ᓯᖁᒥᓯᒪᔪᕐᓂᐊᑏᑦ ᓄᓇᓕᓐᓂ  
 ᐱᓇᓱᑦᑎᑖᕈᑎᒋᓗᒋᑦ:
3.1.1. ᐱᕙᓪᓕᐊᑎᒋᐊᕐᓗᒋᑦ  
 ᐃᓕᓴᕐᓂᓕᕆᕕᐅᑉ ᐱᓇᓱᒐᑦᓴᖏᑦ  
 ᐱᖁᑎᒻᒪᕇᑦ  
 ᑲᒪᒋᔭᐅᑦᓯᐊᕈᓐᓇᓯᓗᑎᒃ ᐃᓚᒋᓗᒋᑦ  
 ᐃᓄᐃᑦ ᐃᓕᓵᑦ ᐊᒻᒪᓗ ᐃᓕᓴᕐᓂᒥᒃ  
 ᐊᓂᒍᐃᕐᖃᒦᑦ (ᐳᕐᑐᓂᕐᓭᑦ  
 ᐅᖓᑖᓃᑦᑐᓂᒃ ᐊᒻᒪᓗ  
 ᐱᓇᓱᐊᕆᐅᕐᓴᕕᓐᓂ ᐱᓇᓱᒐᕐᓂ). 
3.1.2 ᐱᓇᓱᐊᖃᑎᒋᓗᒋᑦ ᐃᓄᒻᒪᕆᓐᓂᒃ  
 ᐃᓕᓐᓂᐊᑎᑦᓯᕖᑦ ᐃᑉᐱᒋᑦᓯᐊᓗᒋᑦ  
 ᐱᓇᓱᐊᕆᐅᕐᓴᑐᑎᓂᒃ ᐃᓕᓭᓃᑦ  
 ᐃᓕᒪᓂᖃᑦᓯᐊᕈᓐᓇᓂᖏᑦ  
 ᐃᓕᓴᕐᓂᓕᕆᕕᐅᑉ ᐱᖁᑎᒻᒪᕆᖏᑦᑕ  
 ᐱᔪᓐᓀᓇᕐᑎᑕᐅᓂᖏᓐᓄᑦ  
 ᓯᖁᒥᓯᒪᔪᕐᓂᐊᑕᐅᓂᖏᓐᓄᑦ.
3.1.3 ᕿᒥᕐᕈᔭᐅᓂᖏᑦ ᑲᔪᓯᑎᓗᒋᑦ ᐊᒻᒪᓗ  
 ᐋᕐᕿᒋᐊᕐᐸᓗᒍ ᐃᓕᓴᕐᓂᓕᕆᕕᐅᑉ  
 ᐱᔪᓐᓇᓯᐊᕐᑎᓯᖏᓐᓇᓂᕐᓄᑦ  
 ᐱᓇᓱᒐᖓ.

3.1. ᓇᐅᑦᓯᑐᕐᓗᒋᑦ ᐃᓕᓴᕐᓂᓕᕆᕕᐅᑉ  
 ᐱᓇᓱᐊᕆᐅᕐᓴᑎᑦᓯᓂᕐᓄᑦ ᐊᒻᒪᓗ  
 ᐃᓕᓐᓂᐊᑎᑦᓯᓂᕐᓄᑦ ᐱᓇᓱᒐᖏᑦ  
 ᐃᓕᖓᔪᑦ ᐱᕙᓪᓕᐊᓂᖏᓐᓄᑦ ᐊᒻᒪᓗ  
 ᐱᔪᓐᓀᓇᕐᑎᑕᐅᓂᖏᓐᓄᑦ ᐱᖁᑎᒻᒪᕇᑦ  
 ᐃᓕᓴᕐᓂᓕᕆᕕᐅᑉ ᑭᖕᖒᒪᔭᖏᑦᑕ  
 ᐱᔭᐅᒋᐊᖃᕐᓂᖏᓐᓄᑦ. 
3.2. ᓇᐅᑦᓯᑐᕐᓗᒋᑦ ᐃᓕᓴᕐᓂᓕᕆᕕᐅᑉ  
 ᐱᓇᓱᐊᕆᐅᕐᓴᓂᕐᓄᑦ ᐊᒻᒪᓗ  
 ᐃᓕᓐᓂᐊᑎᑦᓯᓂᕐᓄᑦ ᐱᓇᓱᒐᖏᑦ  
 ᐃᓕᖓᔪᑦ ᐱᕙᓪᓕᐊᓂᖏᓐᓄᑦ ᐊᒻᒪᓗ  
 ᐱᒪᔭᐅᓂᖏᓐᓄᑦ ᐱᖁᑎᒻᒪᕇᑦ  
 ᐃᑉᐱᒋᓗᒋᑦ ᐊᓯᖏᑦ ᓄᓇᕕᒻᒥ ᑎᒦᑦ  
 ᑭᖕᖒᒪᔭᖏᑦ ᐱᔭᐅᒻᒪᖔᑕ.

3.1. ᐃᓘᓐᓈᒍᑦ ᐊᐅᓚᓂᖓᑕ  
 ᐱᒍᓐᓇᓯᐊᕐᑐᖅ  
 ᓯᖁᒥᓯᒪᔪᕐᓂᐊᑕᐅᖃᑦᑕᓂᒃᑯᑦ. 
3.2. ᓯᖁᒥᓯᒪᔪᕐᓂᐊᓂᒃᑯᑦ ᐃᓂᐅᔪᑦ  
 ᐃᓐᓄᑕᐅᓯᒪᓗᑎᑦ ᐱᒍᓐᓇᐅᑎᓕᓐᓄᑦ  
 ᐊᒻᒪᓗ ᐱᒍᓐᓇᓯᐊᕐᑐᓄᑦ ᐱᓇᓱᑦᑎᓄᑦ.

4. ᐃᓄᐃᑦ ᐱᓇᓱᑦᑎᓭᑦ ᕿᓂᕐᑕᐅᕙᓪᓗᑎᒃ. 4.1. ᓇᓗᓀᕐᓗᒍ ᐃᓕᓴᕐᓂᓕᕆᕕᐅᑉ ᓯᕗᓂᕐᒥ  
 ᐱᒋᐊᕈᒪᔭᖓ ᐃᓄᐃᑦ ᐃᓗᒡᒍᓯᖓᑕ  
 ᑐᖕᖓᕕᖓᓄᑦ ᐊᒻᒪᓗ ᓱᕐᖁᐃᓗᒍ  
 ᑎᒥᐅᑉ ᐱᕙᓪᓕᐊᓯᐊᕐᓂᕆᓂᐊᕐᑕᖓ  
 ᑕᒪᓐᓇ ᑐᖕᖓᕕᒋᓗᒍ.  
4.2. ᓴᐳᒻᒥᓂᖅ ᐃᓗᕐᖁᓯᖃᑎᒌᖕᖏᑐᐃᑦ  
 ᑐᓴᐅᒪᖃᑎᒌᓐᓂᖏᓐᓂᑦ  
 ᑐᑭᓯᒪᑦᓯᐊᕆᐊᖃᕐᓂᖏᓐᓂᓗ  
 ᓇᓪᓕᐊᒍᓕᒫᖅ ᑎᒥᐅᔫᑉ ᐃᓗᐊᓂ.

4.1. ᕿᒥᕐᕈᓗᒋᑦ ᐊᒻᒪᓗ ᓇᐅᑦᓯᑐᕐᓗᒋᑦ  
 ᐃᓕᓴᕐᓂᓕᕆᕕᐅᑉ ᐱᓇᓱᑦᑎᓴᓂᒃ  
 ᐃᓕᓐᓂᐊᑎᑦᓯᓂᕐᓄᑦ, ᐱᓇᓱᐊᕐᓱᑎᓪᓗ  
 ᐱᒋᐅᕐᓴᓂᖏᓐᓄᑦ ᐊᒻᒪᓗ  
 ᐃᓕᓐᓂᐊᑎᑦᓯᓂᕐᓄᑦ ᐱᓇᓱᒐᖏᑦ  
 ᓱᕐᖁᐃᓯᐊᕐᓗᒋᑦ ᐃᓘᓐᓇᑎᒃ  
 ᑭᖕᖒᒪᓇᕐᑐᑦ ᑕᒡᒐᐅᒪᖔᑕ.

4.1. ᐱᓯᒪᓗᑎᑦ 95%-ᓂᒃ ᐃᓄᓐᓄᑦ  
 ᑭᒡᒐᑐᕐᑕᐅᓂᒃᑯᑦ ᑲᑎᕕᒃ  
 ᐃᓕᓐᓂᐊᓂᓕᕆᓂᕐᒥᒃ  
 ᐱᓇᓱᑦᑎᖃᕐᓂᑯᑦ ᐱᓇᓱᕝᕕᐅᔪᓕᒫᓂᒃ  
 (ᐊᐅᓚᑦᓯᓂᓕᕆᓂᖅ,  
 ᐱᒍᓐᓇᐅᑎᖃᑦᓯᐊᑐᑦ, ᐃᓕᓐᓂᐊᑎᑦᓯᔩᑦ  
 ᐊᒻᒪᓗ ᐱᓇᓱᑦᑎᑐᐃᓐᓇᖃᕐᓂᑯᑦ). 

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 2
ᐃᑉᐱᒋᑦᓯᐊᓗᒍ ᑲᑎᕕᒃ ᐃᓕᓴᕐᓂᓕᕆᕕᒃ ᐱᕙᓪᓕᐊᓂᖃᑦᓯᐊᒪᖔᑦ ᑎᒥᐅᓂᕐᒥᓄᑦ ᐃᓚᐅᕕᐅᑦᓱᓂ 
ᐃᓄᓐᓄᑦ ᐱᓇᓱᐊᕈᑦᔨᔪᓄᑦ ᐊᒻᒪᓗ ᐃᓄᐃᑦ ᐱᑦᔪᑎᒋᑦᓱᒋᑦ



ᑐᕌᒐᖅ 2-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2016-2018)

5-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2018-2023) ᓯᕗᓂᕐᒥᒃ ᑕᑯᓐᓇᓂᖅ

1. ᐱᐅᓯᐅᒥᒋᐊᕐᓗᒋᑦ ᐳᕐᑐᓂᕐᓴᓂᒃ  
 ᐃᓕᓴᕇᕐᑐᑦ ᐅᓄᕐᓂᕆᕙᑦᑕᖏᑦ.

1.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ 
1.2. ᕿᒥᕐᕈᕆᐊᓪᓛᓂᖅ ᐳᕐᑐᓂᕐᓴᒥᒃ  
 ᐃᓕᓐᓂᐊᕕᒻᒥᒃ ᐱᔭᕇᕐᓯᒪᔪᓂᒃ  
 ᑲᑎᕐᓱᑕᐅᒪᓂᖏᓐᓂᒃ ᑕᓪᓕᒣᑦ  
 ᐊᕐᕌᒍᐃᕐ ᓈᓕᕐᑎᓗᒋᑦ. 
1.3. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐳᕐᑐᓂᕐᓴᒥᒃ ᐃᓕᓐᓂᐊᓂᕐᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᓂᒃ  
 ᐊᕐᕌᒍᕐᓄᑦ 2018-2023.

1.1. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐳᕐᑐᓂᕐᓴᒥᒃ ᐃᓕᓐᓂᐊᓂᕐᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᓂᒃ  
 ᐊᕐᕌᒍᕐᓄᑦ 2018-2023. 
1.2. ᓱᖅᑯᐃᓯᓂᖅ ᐊᕐᕌᒍᕐᓄᑦ 2023-2028  
 ᑐᖕᖓᕕᑦᓴᒥᒃ ᐳᕐᑐᓂᕐᓴᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᓐᓂᒃ.

1.1. ᐊᑦᔨᒌᓕᐅᒥᑎᑦᓯᒐᓱᐊᕐᓂᖅ ᐳᕐᑐᓂᕐᓴᒥᒃ  
 ᐱᔭᕇᕐᐸᑐᓂᒃ ᑲᑎᕕᒃ  
 ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᑎᖏᓐᓂᒃ  
 ᐊᒻᒪᓗ ᐳᕐᑐᓂᕐᓴᒥᒃ ᐱᔭᕇᕐᐸᑐᓂᒃ  
 ᑯᐯᒃᒥᒃ ᓄᓇᖃᖅᑳᓯᒪᔫᖕᖏᑐᓂᒃ  
 ᐃᓕᓐᓂᐊᑎᓂᒃ. 

2. ᐱᐅᓯᐅᒥᒋᐊᕐᓗᒋᑦ ᓯᕗᓪᓕᐹᑦᓴᔭᓂ  
 ᐃᓕᓴᕇᕐᑐᑦ ᐅᓄᕐᓂᕆᕙᑦᑕᖏᑦ.

2.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ 
2.2. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐳᒃᑭᓂᕐᓴᒥᒃ ᐃᓕᓐᓂᐊᓂᕐᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᓂᒃ  
 ᐊᕐᕌᒍᕐᓄᑦ 2018-2023.

2.1. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᖓ ᐳᒃᑭᓂᕐᓴᓄ  
 ᐃᓕᓐᓂᐊᓂᕐᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᑦ 
 (ᑕᑯᓗᒍ ᐊᓪᓚᓯᒪᔪᖅ 1). 
2.2. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐳᕐᑐᓂᕐᓴᒥᒃ ᐃᓕᓐᓂᐊᓂᕐᒥᒃ ᐱᔭᕇᓲᑦ  
 ᐅᓄᕐᓯᒋᐊᕐᑕᐅᒐᓱᐊᕐᓂᖏᓂᒃ  
 ᐊᕐᕌᒍᕐᓄᑦ 2018-2023

2.1 ᐊᑦᔨᒌᓕᐅᒥᑎᑦᓯᒐᓱᐊᕐᓂᖅ  
 ᐳᒃᑭᓂᕐᓴᒥᒃ ᐱᔭᕇᕐᐸᑐᓂᒃ ᑲᑎᕕᒃ  
 ᐃᓕᓐᓂᐊᓂᓕᕆᓂᐅᑉ  
 ᐃᓕᓐᓂᐊᑎᖏᓐᓂᒃ ᐊᒻᒪᓗ  
 ᐳᒃᑭᓂᕐᓴᒥᒃ ᐱᔭᕇᕐᐸᑐᓂᒃ ᑯᐯᒃᒥᒃ  
 ᓄᓇᖃᖅᑳᓯᒪᔫᖕᖏᑐᓂᒃ  
 ᐃᓕᓐᓂᐊᑎᓂᒃ.

3. ᐃᓕᓵᑦ ᐃᓕᓴᕐᓂᒥᒃ ᓄᕐᙯᓇᕐᑎᑕᐅᑦᑌᓕ- 
 ᓂᖏᑦ ᐱᕙᓪᓕᑎᒋᐊᕐᓗᒋᑦ,

3.1. ᐋᖅᑭᓱᐃᓂᖅ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᖏᓐᓂᓴᐅᑎᑦᓯᒐᓱᐊᕐᓂᒥᒃ  
 ᐳᒃᑭᓂᕐᓴᒥᒃ.  
3.2. ᓱᖅᑯᐃᓯᓂᖅ ᐃᓕᓐᓂᐊᑎᓂᒃ  
 ᐅᓄᕐᓯᓕᐅᒥᑎᑦᓯᒐᓱᐊᕐᓂᖅ  
 ᓄᖅᑲᑲᑦᑕᓲᓂᒃ ᐳᒃᑭᓂᕐᓴᒦᑦᑐᓂᒃ  
 ᐊᕐᕌᒍᕐᓄᑦ 2018-2023. 
3.3. ᐋᖅᑭᓱᐃᓂᖅ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᖏᓐᓂᓴᐅᑎᑦᓯᒐᓱᐊᕐᓂᒥᒃ  
 ᐳᕐᑐᓂᕐᓴᒦᑦᑐᓂᒃ 
3.4. ᓱᖅᑯᐃᓯᓂᖅ ᐃᓕᓐᓂᐊᑎᓂᒃ  
 ᐅᓄᕐᓯᓕᐅᒥᑎᑦᓯᒐᓱᐊᕐᓂᖅ  
 ᓄᖅᑲᑲᑦᑕᓲᓂᒃ ᐳᕐᑐᓂᕐᓴᒦᑦᑐᓂᒃ  
 ᐊᕐᕌᒍᕐᓄᑦ 2018-2023.

3.1 ᑎᑭᐅᑎᓗᒍ 2018-2023  
 ᐊᕐᕌᒍᖏᓐᓄᑦ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᓂᖏᓐᓂᒃ  
 ᐃᑭᓕᓕᐅᒥᑎᑦᓯᒐᓱᐊᕐᓂᖅ  
 ᐳᒃᑭᓂᕐᓴᒦᑦᑐᓂᒃ (ᑕᑯᓗᒍ 1. ᒪᑉᐱᒐ 5). 
3.2. ᑎᑭᐅᑎᓗᒍ 2018-2023  
 ᐊᕐᕌᒍᖏᓐᓄᑦ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᓂᖏᓐᓂᒃ  
 ᐃᑭᓕᓕᐅᒥᑎᑦᓯᒐᓱᐊᕐᓂᖅ  
 ᐳᕐᑐᓂᕐᓴᒦᑦᑐᓂᒃ (ᑕᑯᓗᒍ 1. ᒪᑉᐱᒐ 5). 
3.3. ᓱᖅᑯᐃᓯᓂᖅ ᐊᕐᕌᒍᕐᓄᑦ 2023-2028  
 ᑐᖕᖓᕕᑦᓴᒥᒃ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᑎᑦᓯᑌᓕᓂᕐᒥᒃ  
 ᐳᒃᑭᓂᕐᓴᒦᑦᑐᓂᒃ ᐳᕐᑐᓂᕐᓴᒦᑦᑐᓂᓪᓗ. 

3.1. ᐱᑦᓯᐊᑐᑦ ᖃᓄᕐᑑᕈᑏᑦ  
 ᐱᕙᓪᓕᐊᔭᐅᓯᒪᓕᕐᑐᑦ ᐊᒻᒪᓗ  
 ᐊᑐᓕᕐᑎᑕᐅᓯᒪᓕᕐᑐᑦ,  
 ᐱᒍᓐᓇᓯᑎᑦᓯᓱᑎᑦ ᑲᑎᕕᒃ  
 ᐃᓕᓐᓂᐊᓂᓕᕆᓂᕐᒥᒃ ᑲᔪᓯᑦᓯᐊᑐᒥᒃ  
 ᐱᒍᓐᓇᓯᑎᑦᓯᔪᑦ ᐃᓕᓐᓂᐊᑎᓂᒃ  
 ᓄᖅᑲᑲᑦᑕᖏᓐᓂᓴᐅᑎᑦᓯᓂᒃᑯᑦ  
 ᐳᕐᑐᓂᕐᓴᓂᒃ ᐳᒃᑭᓯᕐᓴᓂᓪᓗ.

4. ᐃᑭᓪᓕᑎᕐᓗᒋᑦ ᐃᓕᓴᕐᕕᓂ ᐊᒻᒪᓗ  
 ᐱᓇᓱᕝᕕᓂ ᓱᓇᐅᑦᓴᖏᒻᒧᑦ  
 ᐃᕐᓯᓇᕐᕕᖃᕐᐸᑐᑦ.

4.1. ᐱᒋᐅᕐᓭᓂᖅ ᑐᓂᓯᓂᕐᓗ ᑲᒪᒍᑎᑦᓴᓂᒃ  
 ᐱᓇᓱᒍᑎᐅᒐᔭᕐᑐᓂᒃ ᐃᓕᓐᓂᐊᕕᐅᑉ  
 ᐱᓇᓱᑦᑎᖏᓐᓄᑦ ᐅᑯᓂᖓ  
 ᐱᒐᓱᐊᕐᓗᑎᑦ:  
a. ᐱᐅᓯᒋᐊᕆᓂᖅ ᓇᓗᓀᕐᑕᐅᓂᖓᓂᒃ  
 ᐊᒻᒪᓗ ᐊᐅᓚᑕᐅᓂᖓᓂᒃ  
 ᒥᑭᓂᕐᓴᓂᐊᕐᓂᐅᑉ ᐊᒻᒪᓗ  
 ᖃᕆᑕᐅᔭᒃᑯᑦ ᓱᓇᐅᑦᓴᖏᓐᓂᐅᑉ. 
b. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ  
 ᑲᑎᕐᓱᑕᐅᓯᒪᔪᓂᒃ ᐊᑑᑎᔭᐅᕙᑦᑐᓂᒃ  
 ᐱᓗᑲᓐᓂᒥᒃ ᐃᓕᓐᓂᐊᕕᑦᑎᓂᒃ.
c. ᓱᖅᑯᐃᓯᓂᖅ ᐱᓗᑲᓐᓂᐅᕙᑦᑐᖅ  
 ᐃᑯᓪᓚᐅᒥᔭᐅᒐᓱᐊᕐᓂᖏᓐᓂᒃ  
 ᐊᕐᕌᒍᕐᓄᑦ 2018-2023. 
d. ᐱᑐᑦᑎᓗᒋᑦ ᓄᑲᕐᓯᓂᐊᕐᓃᑦ  
 ᖃᓄᕐᑑᕈᑎᖏᑦ ᐊᒻᒪᓗ  
 ᑲᒪᒋᔭᐅᒍᑎᖏᑦ ᓴᑐᕐᓇᑐᓂᒃ  
 ᐃᓕᓐᓂᐊᕕᖃᕐᓂᒧᑦ  
 ᐱᓇᓱᐊᕐᑕᐅᒍᑎᖏᓐᓂᒃ ᐊᒻᒪᓗ  
 ᐊᑐᕐᓗᒋᑦ PBIS ᑲᑎᕐᓱᑕᐅᒪᒍᑎᖏᑦ  
 ᒍᓐᓇᐸᑕ ᐊᒻᒪᓗ ᒋᐊᖃᑐᐊᕐᐸᑕ.

4.1. ᐱᒋᐅᕐᓭᓂᖅ ᑐᓂᓯᓂᕐᓗ ᑲᒪᒍᑎᑦᓴᓂᒃ  
 ᐱᓇᓱᒍᑎᐅᒐᔭᕐᑐᓂᒃ ᐃᓕᓐᓂᐊᕕᐅᑉ  
 ᐱᓇᓱᑦᑎᖏᓐᓄᑦ ᐅᑯᓂᖓ  
 ᐱᒐᓱᐊᕐᓗᑎᑦ: 
a. ᐱᐅᓯᒋᐊᕆᓂᖅ ᓇᓗᓀᕐᑕᐅᓂᖓᓂᒃ  
 ᐊᒻᒪᓗ ᐊᐅᓚᑕᐅᓂᖓᓂᒃ  
 ᒥᑭᓂᕐᓴᓂᐊᕐᓂᐅᑉ ᐊᒻᒪᓗ  
 ᖃᕆᑕᐅᔭᒃᑯᑦ ᓱᓇᐅᑦᓴᖏᓐᓂᐅᑉ. 
b. ᑎᑭᐅᑎᓗᒍ 2018-2023  
 ᐊᕐᕌᒍᖏᓐᓄᑦ ᐱᓗᑲᓐᓂᐅᑉ  
 ᐃᑯᓪᓚᕆᐊᕐᑕᐅᒐᓱᐊᕐᓂᖓᓄᑦ 
 (ᑕᑯᓗᒍ ᐊᓪᓚᓯᒪᔪᖅ 1, ᒪᑉᐱᒐᖅ 5). 
c. ᓱᖅᑯᐃᓗᒍ ᐱᓗᑲᓐᓂᐅᑉ  
 ᐃᑯᓪᓚᕆᐊᕐᑕᐅᒐᓱᐊᕐᓂᖓ ᐊᕐᕌᒍᕐᓄᑦ  
 2023-2028. 
d. ᑲᔪᓯᐅᑦᔨᓗᒋᑦ ᓄᑲᕐᓯᓂᐅᓂᐅᓲᑦ  
 ᖃᓄᕐᑑᑕᐅᒍᑎᖏᑦ ᐊᒻᒪᓗ  
 ᑲᒪᒋᔭᐅᒍᑎᖏᑦ ᓴᑐᕐᓇᑐᓂᒃ  
 ᐃᓕᓐᓂᐊᕕᖃᕐᓂᐅᑉ  
 ᐱᓇᓱᐊᕐᑕᐅᒍᑎᖏᑦ ᐊᒻᒪᓗ PBIS  
 ᒍᓐᓇᐸᑕ ᐊᒻᒪᓗ ᒋᐊᖃᑐᐊᕐᐸᑕ.

4.1. ᑲᒪᒋᔭᖃᕐᓃᖅ ᐱᑦᓯᐊᑐᑦ ᐊᒻᒪᓗ  
 ᑕᒉᓐᓇᖅ ᑐᑭᑖᕈᑕᐅᖃᑦᑕᑐᑦ.  
 ᓄᐃᑕᓂᖓ ᒥᑭᓂᕐᓴᓂᐊᕐᓃᑦ  
 ᐃᓚᐅᑎᓐᓇᒋᑦ.

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 3
ᐃᑉᐱᒋᑦᓯᐊᓗᒋᑦ ᐃᓕᓵᑦ ᐱᕙᓪᓕᓯᐊᖃᑦᑕᓂᖏᑦ ᐊᒻᒪᓗ ᖃᓄᐃᖕᖏᓯᐊᕐᓂᖏᑦ



ᑐᕌᒐᖅ 2-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2016-2018)

5-ᓂᒃ ᐊᕐᕌᒍᕐᓂᒃ ᑐᕌᒉᑦ 
(2018-2023) ᓯᕗᓂᕐᒥᒃ ᑕᑯᓐᓇᓂᖅ

5. ᐱᐅᓯᐅᒥᓗᒋᑦ ᐃᓕᓴᕐᓂᒥᒃ ᐱᔭᕇᑦᓯᐊᐸᑦᑐᑦ  
 ᐃᓕᓵᑦ ᐃᓕᓴᕐᓂᒥᒍᑦ ᐱᓀᓗᑕᓖᑦ. 

5.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ  
 ᓱᕐᕌᑎᕆᒍᓐᓇᓯᓂᕐᒥᒃ ᐃᓕᓐᓂᐊᑎᓂᒃ  
 ᐃᓕᑦᓯᕇᑦᑐᓂᒃ, ᐃᓚᐅᑎᓪᓗᒋᑦ  
 ᕿᒥᕐᕈᔭᐅᓯᒪᓂᖏᒃ ᐃᓕᓐᓂᐊᕖᑦ  
 ᐱᓇᓱᕝᕕᖏᓪᓗ.  
5.2. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐱᐅᓯᒋᐊᕆᓂᕐᒧᑦ ᐃᓕᓐᓂᐊᑎᓂᒃ  
 ᐃᓕᑦᓯᕇᑦᑐᓂᒃ ᐊᕐᕌᒍᕐᓄᑦ 2018-2023. 

5.1. ᑲᔪᓯᐅᑦᔨᓗᒋᑦ ᐱᒋᐅᕐᓭᓃᑦ ᓴᐳᑦᔨᓂᕐᒧᑦ  
 ᐃᓕᓐᓂᐊᑎᑦᓯᔨᓂᒃ ᓇᓗᓀᔦᓂᒃᑯᑦ  
 ᐊᒻᒪᓗ ᐊᐅᓚᑦᓯᓂᒃᑯᑦ ᐃᓕᓐᓂᐊᑎᓂᒃ  
 ᐃᓕᑦᓯᕇᑦᑐᓂᒃ. 
5.2. ᓇᓗᓀᔭᕐᓗᒋᑦ ᑭᖕᖒᒪᓇᕐᑐᑦ ᐊᒻᒪᓗ  
 ᑮᓇᐅᔭᖃᕐᑎᓯᒍᑎᑦᓴᖏᑦ  
 ᐱᐅᓯᒋᐊᕆᒍᑎᑦᓴᓄᑦ ᐃᓕᓐᓂᐊᑎᓂᒃ  
 ᐃᓕᑦᓯᕇᑦᑐᓂᒃ. 
5.3. ᑎᑭᐅᑎᓗᒍ ᑐᖕᖓᕕᑦᓴᖓ ᐊᕐᕌᒍᕐᓄᑦ  
 2018-2023 ᐱᐅᓯᒋᐊᕆᓂᕐᒧᑦ  
 ᐃᓕᓐᓂᐊᑎᓂᒃ ᐃᓕᑦᓯᕇᑦᑐᓂᒃ (ᑕᑯᓗᒍ  
 ᐊᓪᓚᓯᒪᔪᖅ 1, ᒪᑉᐱᒐᖅ 5). 
5.4. ᓱᖅᑯᐃᓗᒍ ᑐᖕᖓᕕᑦᓴᖓ  
 ᐱᐅᓯᒋᐊᕐᑕᐅᒐᓱᐊᕐᓂᖓᓄᑦ  
 ᐃᓕᓐᓂᐊᑏᑦ ᐃᓕᑦᓯᓯᕇᑦᑐᑦᐊᕐᕌᒍᕐᓄᑦ  
 2023-2028. 

5.1. ᐊᑦᔨᒌᓕᕐᑎᒐᓱᓪᓗᒋᑦ ᐱᒍᓐᓇᓂᖏᑦ  
 ᑲᑎᕕᒃ ᐃᓕᓐᓂᐊᓂᓕᕆᓂᐅᑉ  
 ᐃᓕᓐᓂᐊᑎᖏᑦ ᐃᓕᑦᓯᓯᕇᑦᑐᑦ  
 ᐊᓯᖏᓐᓄᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ  
 ᐃᓕᓐᓂᐊᑎᖏᓐᓄᑦ.

6. ᐱᐅᓯᐅᓯᒋᐊᕐᓗᒋᑦ ᐃᓕᓴᕐᓂᒥᒃ  
 ᑲᔪᓯᕙᑦᑐᑦ ᐊᒻᒪᓗ ᐱᔭᕇᕐᐸᑐᑦ  
 ᐅᓄᕐᓂᕆᕙᑦᑕᖏᑦ ᐃᓕᓵᑦ ᐃᓕᓴᕐᑐᑦ  
 ᐃᓄᒻᒪᕇᑦ ᐃᓕᓴᕐᑕᐅᕕᖏᓐᓂ ᐊᒻᒪᓗ  
 ᐱᓇᓱᐊᕆᐅᕐᓴᓱᑎᒃ ᐃᓕᓐᓂᐊᓂᖃᕐᐸᑐᑦ.

6.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ. 
6.2. ᓱᖅᑯᐃᓗᒍ ᑐᖕᖓᕕᑦᓴᖓ  
 ᐱᐅᓯᒋᐊᕆᒐᓱᐊᕐᓂᒧᑦ  
 ᓄᖅᑲᑲᑦᑕᐸᑦᑐᓂᒃ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖓᓂᒃ ᐊᕐᕌᒍᕐᓄᑦ  
 2018-2023.  
6.3. ᓱᖅᑯᐃᓗᒍ ᑐᖕᖓᕕᑦᓴᖓ  
 ᐱᐅᓯᒋᐊᕆᒐᓱᐊᕐᓂᒧᑦ  
 ᐱᔭᕇᕐᓂᕆᓲᖏᓐᓂᒃ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖓᓂᒃ ᐃᓕᓐᓂᐊᑐᓄᑦ  
 ᐊᕐᕌᒍᕐᓄᑦ 2018-2023. 

6.1. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᑦᓴᖓ ᓄᖅᑲᑲᑦᑕᓲᑦ  
 ᐱᔭᕇᕐᓂᖃᓲᓗ ᐃᓕᓐᓂᐊᑏᑦ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖏᓐᓂ (ᑕᑯᓗᒍ  
 ᐊᓪᓚᓯᒪᔪᖅ 1. ᒪᑉᐱᒐᖅ 5). 
6.2. ᓱᖅᑯᐃᓗᒍ ᐊᕐᕌᒍᕐᓄᑦ 2023-2028  
 ᑐᖕᖓᕕᑦᓴᖓ ᓄᖅᑲᑲᑦᑕᓲᑦ  
 ᐃᓕᓐᓂᐊᑏᑦ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖏᓐᓂ. 
6.3. ᓱᖅᑯᐃᓗᒍ ᐊᕐᕌᒍᕐᓄᑦ 2023-2028  
 ᑐᖕᖓᕕᑦᓴᖓ ᐱᔭᕇᕐᓂᖃᓲᑦ  
 ᐃᓕᓐᓂᐊᑏᑦ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖏᓐᓂ.

6.1 ᖃᓄᕐᑑᓯᐊᕐᓃᑦ ᐱᕙᓪᓕᐊᔭᐅᓯᒪᓕᕐᑐᑦ  
 ᐊᒻᒪᓗ ᐊᑐᓕᕐᑎᑕᐅᓯᒪᓕᕐᓱᑎᑦ,  
 ᐱᒍᓐᓇᓯᑎᑦᓯᓂᒃᑯᑦ ᑲᑎᕕᒃ  
 ᐃᓕᓐᓂᐊᓂᓕᕆᓂᕐᒥᒃ  
 ᓄᖅᑲᑲᑦᑕᖏᓐᓂᓴᐅᑎᑦᓯᓂᒃᑯᑦ  
 ᐃᓕᓐᓂᐊᑎᓂᒃ ᐳᕐᑐᓂᕐᓴᒦᑦᑐᓂᒃ  
 ᐳᒃᑭᓂᕐᓴᒦᑦᑐᓂᓪᓗ.  
 
6.2 ᐱᔭᕇᑲᑦᑕᓂᖏᓐᓂᒃ  
 ᐊᑦᔨᒌᓕᐅᒥᑎᑦᓯᓂᖅ ᑲᑎᕕᒃ  
 ᐃᓕᓐᓂᐊᓂᓕᕆᓂᐅᑉ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᓂᖏᓐᓂᒃ ᐊᒻᒪᓗ  
 ᐃᓕᓐᓂᐊᕈᔭᕐᒥᓂᒃ ᐃᓕᓐᓂᐊᑎᓂᒃ  
 ᑯᐯᒃᑯᑦ ᓄᓇᖃᖅᑳᓯᒪᖕᖏᑐᑦ  
 ᐱᔭᕇᑲᑦᑕᓂᕆᓲᖏᓐᓄᑦ.

7. ᐅᓄᕐᓯᐅᒥᒋᐊᕐᓗᒋᑦ ᐃᓕᓵᑦ  
 ᐅᓄᕐᓂᕆᕙᑦᑕᖏᑦ ᐃᓚᒋᓕᐅᑎᕙᑦᑐᑦ  
 ᐃᓄᒻᒪᕇᑦ ᐃᓕᓴᕐᑕᐅᓂᖏᓐᓄᑦ ᐊᒻᒪᓗ  
 ᐱᓇᐊᕆᐅᕐᓴᕕᓐᓄᑦ (AEVT).

7.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ. 
7.2. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐅᓄᕐᓯᒋᐊᕆᒐᓱᐊᕐᓂᒥᒃ ᐃᓕᓐᓂᐊᑎᓂᒃ  
 ᐃᓕᓐᓂᐊᑐᓂᒃ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᕕᖏᓐᓂᒃ ᐊᒻᒪᓗ  
 ᐃᓕᓐᓂᐊᕈᒪᔭᕐᒥᓂᒃ ᐃᓕᓐᓂᐅᑐᓂᒃ  
 ᐊᕐᕌᒍᕐᓄᑦ 2018-2023. 
7.3. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐅᓄᕐᓯᒋᐊᕆᒐᓱᐊᕐᓂᒥᒃ ᐃᓕᓐᓂᐊᑎᓂᒃ  
 ᐃᓕᓐᓂᐊᑐᓂᒃ AEVT  
 ᐃᓕᓐᓂᐊᑎᑕᐅᒍᑎᖏᓐᓂᒃ  
 ᐅᓇᑕᒃᑳᑕᐅᓂᒃᑯᑦ  
 ᐃᓕᓐᓂᐊᕕᑐᐃᓐᓇᓄᑦ ᐊᕐᕌᒍᕐᓄᑦ  
 2018-2023. 

7.1. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᑦᓴᖓ  
 ᐅᓄᕐᓯᓕᐅᒥᑎᑦᓯᒐᓱᐊᕐᓂᒥᒃ  
 ᐃᓕᓐᓂᐊᑎᓂᒃ ᐃᓕᓐᓂᐊᑐᓂᒃ  
 ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᓐᓂᒃ  
 ᐊᒻᒪᓗ ᐃᓕᓐᓂᐊᕈᒪᔭᕐᒥᓂᒃ  
 ᐃᓕᓐᓂᐊᑎᓂᒃ (ᑕᑯᓗᒍ ᐊᓪᓚᓯᒪᔪᖅ 
 1. ᒪᑉᐱᒐᖅ 5). 
7.2. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᑦᓴᖓ ᐅᓄᕐᓯᒋᐊᕆᒐᓱᐊᕐᓂᑯᑦ  
 ᐃᓕᓐᓂᐊᑎᓂᒃ ᐃᓕᓐᓂᐊᑐᓂᒃ AEVT  
 ᐃᓕᓐᓂᐊᑎᑕᐅᒍᑎᖏᓐᓂᒃ  
 ᐅᓇᑕᒃᑳᑕᐅᓂᒃᑯᑦ  
 ᐃᓕᓐᓂᐊᕕᑐᐃᓐᓇᓄᑦ (ᑕᑯᓗᒍ 1  
 ᐊᓪᓚᓯᒪᔪᖅ, ᒪᑉᐱᒐᖅ 5).  
7.3. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐅᓄᕐᓯᒋᐊᕆᒐᓱᐊᕐᓂᒥᒃ ᐃᓕᓐᓂᐊᑎᓂᒃ  
 ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓᓂᒃ  
 ᐊᒻᒪᓗ ᐃᓕᓐᓂᐊᕈᒪᔭᕐᒥᒃ  
 ᐃᓕᓐᓂᐊᑐᓂᒃ ᐊᕐᕌᒍᕐᓄᑦ 
 2023-2028. 
7.4. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐅᓄᕐᓯᒋᐊᕆᒐᓱᐊᕐᓂᒥᒃ ᐃᓕᓐᓂᐊᑎᓂᒃ  
 ᐃᓕᓐᓂᐊᑐᓂᒃ AEVT  
 ᐃᓕᓐᓂᐊᑎᑕᐅᒍᑎᖏᓐᓂᒃ  
 ᐅᓇᑕᑳᑕᐅᑎᓪᓗᒋᑦ  
 ᐃᓕᓐᓂᐊᕕᑐᐃᓐᓇᓄᑦ ᐊᕐᕌᒍᕐᓄᑦ  
 2023-2028. 

7.1. ᖃᓄᕐᑑᕈᑎᑦᓴᓯᐊᑦ  
 ᐱᕙᓪᓕᐊᔭᐅᓯᒪᓕᕐᑐᖅ ᐊᒻᒪᓗ  
 ᐊᑐᕐᑎᑕᐅᓕᕐᓱᑎᑦ, ᑲᑎᕕᒃ  
 ᐃᓕᓐᓂᐊᓂᓕᕆᓂᕐᒥᒃ  
 ᐅᓄᕐᓯᒋᐊᕆᓂᖏᓐᓂᒃ ᐃᓕᓐᓂᐊᑎᓂᒃ  
 ᐃᓕᓐᓂᐊᑐᓂᒃ ᐃᓄᒻᒪᕇᑦ  
 ᐃᓕᓐᓂᐊᑎᑕᐅᓂᖏᓐᓂᒃ ᐊᒻᒪᓗ  
 ᐃᓕᓐᓂᐊᕈᒪᔭᕐᒥᓂᒃ ᐃᓕᓐᓂᐊᑐᓂᒃ.

8. ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕆᐊᓪᓛᒐᓱᑦᑐᑦ  
 ᐅᓄᕐᓂᖏᑦ ᐊᒥᓱᖕᖑᑎᒋᐊᕐᓗᒋᑦ  
 ᐃᓕᓐᓂᐊᑎᓂᓪᓗ ᓄᕐᙯᓇᕐᑎᓯᑦᑌᓕᒍᑏᑦ  
 ᐱᐅᓯᒋᐊᕐᓗᒋᑦ ᐃᓕᓐᓂᐊᑕᒥᓂᓪᓗ  
 ᐱᔭᕇᕈᑎᑖᕐᐸᑐᑦ ᐅᓄᕐᓯᒋᐊᕐᓗᒋᑦ  
 ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᕐᒥ. 

8.1. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ 
8.2. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐱᐅᓯᒋᐊᕆᓂᕐᒧᑦ  
 ᓄᖅᑲᑲᑦᑕᓲᖑᓂᖏᓐᓂᒃ  
 ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑏᑦ  
 ᐃᓕᓐᓂᐊᓲᑦ ᐊᕐᕌᒍᕐᓄᑦ 2018-2023. 
8.3. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐱᐅᓯᒋᐊᕆᓂᕐᒧᑦ ᐱᔭᕇᓲᖑᓂᖏᓐᓂᒃ  
 ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑏᑦ  
 ᐃᓕᓐᓂᐊᓲᑦ ᐊᕐᕌᒍᕐᓄᑦ 2018-2023.

8.1. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᑦᓴᖓ ᐱᐅᓯᒋᐊᕆᓂᕐᒧᑦ  
 ᓄᖅᑲᑲᑦᑕᕙᑦᑐᓂᒃ ᐳᕐᑐᓂᕐᓴᒋᐊᓪᓚᒥᒃ  
 ᐃᓕᓐᓂᐊᑎᓂᒃ (ᑕᑯᓗᒍ ᐊᓪᓚᓯᒪᔪᖅ 1,  
 ᒪᑉᐱᒐᖅ 5).  
8.2. ᑎᑭᐅᑎᓗᒍ ᐊᕐᕌᒍᕐᓄᑦ 2018-2023  
 ᑐᖕᖓᕕᑦᓴᖓ ᐱᐅᓯᒋᐊᕆᓂᕐᒧᑦ  
 ᐱᔭᕇᕐᐸᑐᓂᒃ ᐳᕐᑐᓂᕐᓴᒋᐊᓪᓚᒥᒃ  
 ᐃᓕᓐᓂᐊᑎᓂᒃ (ᑕᑯᓗᒍ ᐊᓪᓚᓯᒪᔪᖅ 1,  
 ᒪᑉᐱᒐᖅ 5).  
8.3. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐱᐅᓯᒋᐊᕆᒐᓱᐊᕐᓂᒧᑦ  
 ᓄᖅᑲᑲᑦᑕᓂᕆᕙᑦᑕᖏᓐᓂᒃ  
 ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑐᓂᒃ  
 ᐊᕐᕌᒍᕐᓄᑦ 2023-2028.  
8.4. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ  
 ᐱᐅᓯᒋᐊᕆᒐᓱᐊᕐᓂᒧᑦ  
 ᐱᔭᕇᕐᓂᕆᕙᑦᑕᖏᓐᓂᒃ  
 ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑐᓂᒃ  
 ᐊᕐᕌᒍᕐᓄᑦ 2023-2028. 

8.1. ᐊᑦᔨᒌᓕᐅᒥᑎᒐᓱᐊᕐᓗᒋᑦ  
 ᐱᔭᕇᑲᑦᑕᓂᕆᓲᖏᑦ ᑲᑎᕕᒃ  
 ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᑎᖏᑦ  
 ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑐᑦ  
 ᑯᐯᒃᑯᑦ ᓄᓇᖃᖅᑳᓯᒪᖕᖏᑐᑦ  
 ᐃᓕᓐᓂᐊᑎᖏᓄᑦ. 
8.2. ᖃᓄᕐᑑᓯᐊᕐᓃᑦ ᐱᕙᓪᓕᐊᔭᐅᓯᒪᓕᕐᑐᑦ  
 ᐊᒻᒪᓗ ᐊᑐᓕᕐᑎᑕᐅᓯᒪᓕᕐᓱᑎᑦ,  
 ᐱᒍᓐᓇᓯᑎᑦᓯᓂᒃᑯᑦ ᑲᑎᕕᒃ  
 ᐃᓕᓐᓂᐊᓂᓕᕆᓂᕐᒥᒃ  
 ᓄᖅᑲᑲᑦᑕᖏᓐᓂᓴᐅᑎᑦᓯᓂᒃᑯᑦ  
 ᐃᓕᓐᓂᐊᑎᓂᒃ ᐳᕐᑐᓂᕐᓴᒋᐊᓪᓚᒥᒃ  
 ᐃᓕᓐᓂᐊᑐᓂᒃ.

9. ᐱᕙᓪᓕᑎᒋᐊᕐᓗᒋᑦ ᐃᓗᓯᕐᓱᓇᕐᑐᑎᒍᑦ  
 ᐃᓅᓯᖃᕐᕕᒥᓂ ᐱᐅᓯᕐᓱᓯᐊᕋᓱᐊᕈᑏᑦ.

9.1. ᐱᕙᓪᓕᑎᒋᐊᕐᓗᒋᑦ ᐊᒻᒪᓗ ᓴᐳᑦᔨᓗᒋᑦ  
 ᓄᐃᑎᕐᑕᐅᔪᑦ ᐃᓕᐅᕐᙯᒋᐊᕈᑎᐅᑦᓱᑎᒃ  
 ᐃᓗᓯᕐᓱᓇᑦᓯᐊᑐᓂᒃ. 
9.2. ᓱᕐᖁᐃᓯᐊᕐᓗᒋᑦ ᐃᓘᓐᓇᑎᒃ ᓄᓇᕕᒻᒥ  
 ᐃᓕᓴᕐᕖᑦ ᐃᖏᕐᕋᓯᑎᑦᓯᓂᖏᑦ 1  
 ᐃᑭᓐᓂᐸᐅᑎᓪᓗᒋᑦ ᐃᓕᒣᓐᓇᓚᖓᔪᓂᒃ  
 ᐱᓇᓱᒐᕐᓂᒃ ᐊᕐᕌᒍᑕᒫᑦ ᑲᒪᕕᐅᓗᑎᒃ  
 ᐱᕙᓪᓕᑎᑦᓯᒋᐊᕐᓂᓄᑦ ᐃᓅᓯᕐᒥᓂ  
 ᐃᓗᓯᕐᓱᓯᐊᕈᑎᑦᓴᖏᓐᓂᒃ,  
 ᐃᓚᐅᑎᓪᓗᒋᑦ ᑖᒃᑯᑑᒍᓐᓀᓗᑎᓗ  
 ᓂᕿᑦᓯᐊᑑᒪᒍᓰᑦ ᐊᒻᒪᓗ ᑎᒥᒥᒍᑦ  
 ᐃᙯᓕᓴᕐᐸᒋᐊᖃᕐᓃᑦ.

9.1. ᓱᕐᖁᐃᓯᐊᕐᓗᒋᑦ ᐃᓘᓐᓇᑎᒃ ᓄᓇᕕᒻᒥ  
 ᐃᓕᓴᕐᕖᑦ ᐃᖏᕐᕋᓯᑎᑦᓯᓂᖏᑦ 2  
 ᐃᑭᓐᓂᐸᐅᑎᓪᓗᒋᑦ ᐃᓕᒣᓐᓇᓚᖓᔪᓂᒃ  
 ᐱᓇᓱᒐᕐᓂᒃ ᐊᕐᕌᒍᑕᒫᑦ ᑲᒪᕕᐅᓗᑎᒃ  
 ᐱᕙᓪᓕᑎᑦᓯᒋᐊᕐᓂᓄᑦ ᐃᓅᓯᕐᒥᓂ  
 ᐃᓗᓯᕐᓱᓯᐊᕈᑎᑦᓴᖏᓐᓂᒃ,  
 ᐃᓚᐅᑎᓪᓗᒋᑦ ᑖᒃᑯᑑᒍᓐᓀᓗᑎᓗ  
 ᓂᕿᑦᓯᐊᑑᒪᒍᓰᑦ ᐊᒻᒪᓗ ᑎᒥᒥᒍᑦ  
 ᐃᙯᓕᓴᕐᐸᒋᐊᖃᕐᓃᑦ.

9.1. ᑲᔪᓯᑎᑕᐅᒍᓐᓇᓂᒃᑯᑦ ᐱᓇᓱᐊᕐᑕᐅᔪᑦ  
 ᖁᕝᕙᑎᑦᓯᒋᐊᕐᓂᒥᒃ ᐃᓗᓯᕐᓱᓯᐊᕐᓇᑐᓂᒃ  
 ᐃᓅᓂᒃᑯᑦ ᐊᑐᓕᕐᑎᑕᐅᓯᒪᓗᑎᑦ  
 ᐃᓕᓐᓂᐊᕕᑦᑎᓂᒃ. 

10. ᐱᓇᓱᐊᖃᑎᒋᓗᒋᑦ ᓄᓇᓕᕗᑦ  
 ᐱᓚᕿᒋᐊᕐᓗᒋᑦ ᖃᓄᐃᖕᖏᓯᐊᕐᓂᖏᑦ  
 ᐃᓕᓵᖁᑎᑦᑕ.

10.1. ᓄᐃᓗᒋᑦ ᐃᓕᓴᕐᕕᓂ ᒪᓕᒉᑦ ᑐᕌᖓᔪᑦ  
 ᐅᕕᒃᑫᑦ ᓴᐳᑦᔭᐅᓂᖏᓐᓄᑦ ᐊᒻᒪᓗ  
 ᖃᓄᐃᖕᖏᓯᐊᕐᓂᖏᓐᓄᑦ.

10.1. ᐃᖏᕐᕋᓯᑎᓗᒋᑦ ᐊᒻᒪᓗ ᐊᕐᕌᒍᑕᒫᑦ  
 ᓇᐅᑦᓯᑐᕐᐸᓗᒋᑦ ᐃᓕᓵᓂᒃ  
 ᐃᑲᔪᕐᓯᒋᐊᕐᓂᓄᑦ ᐃᓕᓭᕕᓐᓄᑦ  
 ᐱᓇᓱᒉᑦ.

10.1. ᐱᕈᕐᓴᓯᐊᕐᓗᒋᑦ ᐊᒻᒪᓗ ᓴᐳᒻᒥᓗᒋᑦ  
 ᖃᓄᐃᖕᖏᓯᐊᕆᐊᖃᕐᓂᖏᑦ  
 ᐱᐊᕋᕗᑦ.  

11. ᐱᔪᑦᓴᐅᔮᕐᑎᒋᐊᕐᓗᒋᑦ ᐃᓕᓵᑦ  
 ᐊᖓᔪᕐᖄᖏᑦ, ᐃᓚᖏᑦ, ᐊᒻᒪᓗ  
 ᓄᓇᓖᑦ ᑲᒪᖃᑕᐅᓂᖏᓐᓄᑦ  
 ᕿᑐᕐᖓᒥᑕ ᐃᓕᓴᕐᓂᖏᓐᓂᒃ ᐊᒻᒪᓗ  
 ᖃᓄᐃᖕᖏᓯᐊᕈᑎ-ᖏᓐᓂᒃ.

11.1. ᓇᓗᓀᕐᓗᒋᑦ ᑭᖕᖒᒪᔭᖏᑦ 
 ᐃᓕᓵᑦ ᐊᖓᔪᕐᖄᖏᑦᑕ, ᐃᓚᖏᑦᑕ,  
 ᓄᐃᑎᕐᑕᐅᒋᐊᖃᕐᓂᖏᓐᓄᑦ  
 ᐋᕐᕿᓯᒪᑎᑦᓯᐅᑏᑦ  
 ᐱᐅᓯᐅᒥᑎᑦᓯᒐᔭᕐᑐᑦ  
 ᑲᒪᖃᑕᐅᓂᖏᓐᓂᒃ ᐃᓕᓴᕐᕕᓂᒃ  
 ᐊᒻᒪᓗ ᕿᑐᕐᖓᖏᑦᑕ  
 ᐃᓕᓴᕐᓂᖏᓐᓂᒃ.

11.1. ᓄᐃᓗᒍ ᐸᕐᓀᓯᒪᐅᑎᒃ  
 ᐱᕙᓪᓕᑎᑦᓯᒋᐊᕈᑎᑦᓴᖅ ᐃᓕᓵᑦ  
 ᐊᖓᔪᕐᖄᖏᑦᑕ, ᐃᓚᖏᑕᓗ  
 ᕿᕐᑐᖓᒥᑕ ᐃᓕᓴᕐᓂᖏᓐᓂᒃ  
 ᑲᒪᖃᑕᐅᓂᖏᓐᓄᑦ (ᕿᑐᕐᖓᓖᑦ  
 ᑲᒪᖃᑕᐅᓂᖏᓐᓄᑦ ᐸᕐᓀᒍᑏᑦ). 

11.1. ᑲᔪᓯᔪᒥᒃ ᓴᐳᒻᒥᓗᒋᑦ  
 ᐊᖓᔪᖅᑳᕆᔭᐅᔪᑦ ᐊᒻᒪᓗ ᐃᓚᒌᑦ  
 ᐃᓚᐅᑎᑕᐅᓂᖏᑦ ᖃᓄᑐᐃᓐᓇᓕᒫᖅ  
 ᐱᐊᕋᖏᑦᑕ ᐃᓕᓐᓂᐊᓂᖏᑦᑕ  
 ᐃᓅᓯᕆᔭᖏᓐᓂᒃ; ᐊᖓᔪᖅᑳᕆᔭᐅᔪᑦ  
 ᐃᓚᐅᓂᖃᑦᓯᐊᑐᑦ ᐱᐊᕋᕐᒥᑕ  
 ᐃᓕᓐᓂᐊᓂᖏᓂᒃ ᐱᕈᕐᓭᓂᒃᑯᑦ  
 ᕿᑐᕐᖓᒥᓂᒃ, ᐊᑭᓕᕐᑐᑕᐅᒍᓐᓀᓗᑎᑦ  
 ᐱᓇᓱᖃᑦᑕᓂᒃᑯᑦ ᐃᓕᓐᓂᐊᕕᓐᓂᒃ,  
 ᐃᓕᓐᓂᐊᓂᕆᒋᐊᓕᖏᓐᓂᒃ  
 ᐱᑎᑦᓯᓯᐊᕋᓱᐊᕐᓗᑎᑦ ᐱᐊᕋᕐᒥᓂᒃ  
 ᐊᓂᕐᕋᒥᒃ ᐊᒻᒪᓗ ᑲᔪᓯᑦᓯᐊᑐᒥᒃ  
 ᐱᓇᓱᐊᖃᑎᒌᓐᓂᑯᑦ ᐊᑦᑕᓀᑦᑐᓯᐊᒥᒃ  
 ᓄᓇᓕᖃᕐᓂᒥᒃ.

12. ᐃᓕᓐᓂᐊᑏᑦ ᐱᒍᓐᓇᓯᓂᐊᕐᒪᑕ  
 ᓄᐃᑦᓯᓂᖅ ᓴᐳᒻᒥᒍᑎᑦᓴᓂᒃ  
 ᐱᕙᓪᓕᐊᑎᑦᓯᒍᑎᑦᓴᓂᒃ ᑲᑎᕕᕐ  
 ᐃᓕᓐᓂᐊᓂᓕᕆᕕᐅᑉ  
 ᐱᓇᓱᑦᑎᓕᒫᖏᓐᓄᑦ ᐱᕕᖃᕐᑎᓗᒋᑦ  
 ᐱᒋᐅᕐᓴᓂᕐᓄᑦ ᐱᓇᓲᑎᑖᕈᑎᑦᓴᖏᓐᓄᑦ  
 ᐃᓕᖓᓪᓗᑐᕐᓄᓄᑦ ᓄᓇᕕᐅᑉ  
 ᖃᓄᐃᑦᑑᓂᖓᓄ, ᐃᓄᐃᑦ  
 ᐃᓗᕐᖁᓯᖓᓄᑦ, ᐃᓪᓕᕆᔭᖏᓐᓄᑦ  
 ᐱᐅᓯᐅᖃᑦᑕᓯᒪᔪᓄᓪᓗ.  

12.1. ᓱᕐᖁᐃᓯᓂᖅ ᐱᓇᓱᑦᑏᑦ  
 ᐱᕙᓪᓕᐊᕈᑎᑦᓴᖏᓐᓂᑦ ᐱᓇᓱᒐᕐᒥᒍᑦ  
 ᑭᖕᖒᒪᒋᔭᖏᓐᓂᑦ ᓄᑖᑦ ᐱᓇᓱᑦᑏᑦ  
 ᐱᓇᓱᑦᑎᑐᙯᓪᓗ ᐊᑦᔨᒌᖕᖏᑐᓂᒃ  
 ᐱᓇᓱᒐᓖᑦ (ᐃᓕᓂᐊᑎᑦᓯᔩ,  
 ᐱᓇᓱᑦᑎᑐᐃᓐᓀᑦ ᐊᒻᒪᓗ ᐊᐅᓚᑦᓯᔩᑦ)  
12.2. ᐱᕙᓪᓕᐊᑎᑦᓯᓂᖅ ᑐᑭᓯᓇᑦᓯᐊᑐᓂᒃ  
 ᐱᓇᓱᑦᑏᑦ ᐱᕙᓪᓕᐊᕈᑎᑦᓴᖏᓐᓂᑦ  
 ᐱᕝᖃᕐᑎᑕᐅᔪᓂᑦ  
 ᐃᓕᓐᓂᐊᓂᓕᕆᕕᒻᒧᑦ.  
12.3. ᓇᓗᓀᕐᓯᓂᖅ ᓱᓀᑦ  
 ᐱᒋᐅᕐᓴᕈᑎᐅᖏᓐᓇᓕᒫᕆᐊᖃᕐᒪᖔᑕ  
 ᐱᓇᓱᑦᑎᓂᒃ ᐱᕙᓪᓕᐊᑎᑦᓯᒍᑎᑦᓭᑦ. 

12.1. ᐃᓕᓐᓂᐊᓂᓕᕆᕕᐅᑉ ᐱᓇᓱᑦᑎᓕᒫᖏᑦ  
 ᐱᒋᐅᕐᓴᓂᕐᒥᒃ ᐃᓕᓐᓂᐊᑎᖃᑦᑕᓗᒋᑦ. 
12.2. ᑲᒪᒋᖏᓐᓇᓗᒍ ᐃᓕᓂᐊᑎᑦᓯᒍᑏᑦ  
 ᐊᑐᓕᕐᑎᑕᐅᓯᒪᓂᖓ ᖃᓄᕐᓗ  
 ᓱᕐᓂᖃᕐᓯᒪᓂᖓ ᐃᓕᓐᓂᐊᑎᓂᒃ  
 ᐱᒍᓐᓇᓯᓯᒪᓗᐊᕐᒪᖔᑕ ᐱᓇᓱᑦᑏᓗ  
 ᓄᕐᙯᓇᖕᖏᓂᕐᓴᐅᖃᑦᑕᕋᓗᐊᕐᒪᖔᑕ. 

12.1. ᑲᑎᕕᒃ ᐃᓕᓐᓂᐊᓂᓕᕆᓂᐅᑉ  
 ᐱᓇᓱᑦᑎᖏᑦ ᐱᒋᐅᕐᓴᔭᐅᓯᒪᓗᑎᑦ  
 ᐊᒻᒪᓗ ᐱᓇᓱᑦᓯᐊᕈᓐᓇᓗᑎᑦ.

13. ᐊᑦᑕᓀᓕᑎᑦᓯᓂᖅ ᐱᕙᓪᓕᐊᑎᑦᓯᓂᕐᒥᒃ  
 ᐅᖃᐅᓯᕐᒥᒃ ᑐᑭᓯᒪᑦᓯᐊᕈᑎᑦᓴᓂᒃ  
 ᑭᓯᑦᒥᒍᑎᓐᓂᐊᓂᕐᒥᓗ  
 ᑐᖕᖓᕕᓂᐊᓕᕐᑎᓗᒋᑦ ᐃᓕᓐᓂᐊᑏᑦ  
 ᐃᓕᓐᓂᐊᓂᖏᓐᓂᑦ ᐃᓄᒃᑎᑐᑦ,  
 ᒍᐃᒍᐃᑎᑐᑦ ᖃᓪᓗᓈᑎᑐᓪᓗ. 

13.1. ᐊᑐᓕᕐᑎᓯᓂᖅ  
 ᐊᓪᓚᓂᐊᒐᓕᕆᒍᓐᓇᓂᕐᒥᒃ ᐊᒻᒪᓗ  
 ᑭᓯᑦᓯᒍᑎᓕᕆᒍᓐᓇᓂᐅᑉ  
 ᐱᕙᓪᓕᐊᔭᐅᓂᖓᓂᒃ  
 ᐃᓕᓐᓂᐊᑎᑦᓯᒍᑎᑦᓴᓕᐅᕐᓂᐅᑉ  
 ᐱᕙᓪᓕᐊᔭᐅᓂᖓᑕ  
 ᐱᓇᓱᐊᕐᑕᐅᓂᖓᓄᑦ. 
13.2. ᐱᕙᓪᓕᐊᓂᖅ ᓴᓇᕐᕈᑎᑦᓴᓂᒃ  
 ᖃᐅᔨᓴᕈᑎᐅᒐᔭᕐᑎᓗᒋᑦ ᐃᓕᓐᓂᐊᑏᑦ  
 ᐊᓪᓚᓂᐊᒐᓕᕆᒍᓐᓇᓂᖏᓐᓂᒃ  
 ᑭᓯᑦᓯᒍᑎᓐᓂᐊᕈᓐᓇᓂᖏᓐᓂᓗ ᐊᒻᒪᓗ  
 ᐃᑉᐱᒌᓐᓇᓗᒋᑦ ᐱᕙᓪᓕᐊᓂᖏᑦ. 
13.3. ᐋᖅᑭᓱᐃᓂᖅ ᑐᖕᖓᕕᑦᓴᒥᒃ
13.4. ᓱᖅᑯᐃᓯᓂᖅ ᑐᖕᖓᕕᑦᓴᒥᒃ ᐊᒻᒪᓗ  
 ᐃᑉᐱᒌᓐᓇᓗᒍ ᐱᕙᓪᓕᐊᓂᖓ.

13.1. ᕿᒥᕐᕈᓂᖅ ᐱᕙᓪᓕᐊᓂᕐᒥᒃ. 
 
13.2. ᕿᒥᕐᕈᒋᐊᓪᓛᓂᖅ ᐊᒻᒪᓗ  
 ᐋᖅᑭᒋᐊᕆᓂᖅ  
 ᐊᓪᓚᓂᐊᒐᓕᕆᒍᓐᓇᓂᕐᒥᒃ ᐊᒻᒪᓗ  
 ᑭᓯᑦᓯᒍᑎᓐᓂᐊᕈᓐᓇᓂᐅᑉ  
 ᐱᕙᓪᓕᐊᔭᐅᒍᑎᖏᓐᓂᒃ  
 ᐱᓇᓱᐊᕐᑕᐅᒍᑎᖏᓐᓂᓗ. 

13.1. ᑲᑎᕕᒃ ᐃᓕᓐᓂᐊᓂᓕᕆᓂᐅᑉ  
 ᐃᓕᓐᓂᐊᑎᖏᑦ ᐃᓕᓐᓂᐊᓂᕐᒥᓂᒃ  
 ᑲᔪᓯᓂᖃᑦᓯᐊᓗᑎᑦ. 

1. ᑲᑐᑦᔨᖃᑎᒋᓗᒋᑦ ᓄᓇᕕᒻᒥ ᓯᕗᓕᕐᑏᑦ  
 ᓱᕐᖁᐃᓇᑦᓯᐊᓂᖏᓐᓄᑦ ᐃᓕᓴᕐᓂᒧᑦ  
 ᑭᒡᒐᑐᕈᑎᖏᑦ ᐃᓕᓴᕐᓂᓕᕆᕕᐅᑉ  
 ᓈᒻᒪᓯᐊᕐᓂᖏᑦ ᓄᓇᕕᒻᒥᐅᑦ  
 ᓯᕗᓂᑦᓴᖏᓐᓄᑦ ᑖᒃᑯᓭᓐᓇᓂᒃ ᓯᕗᓂᕐᒥ  
 ᐱᒐᓱᐊᕐᓂᒧᑦ.

1.1. ᑐᓂᕐᕈᓯᐅᑕᐅᓗᑎᒃ ᓄᐃᑎᕐᑕᐅᓂᖏᑦ  
 ᒪᓕᒐᑦᓭᑦ ᑌᒣᖃᑎᒋᓗᒋᑦ ᐃᓘᓐᓇᑎᒃ  
 ᓄᓇᕕᒻᒥ ᓯᕗᓕᕐᑏᑦ, ᑖᒃᑯᓂᖓᑦᓭᓇᖅ  
 ᓯᕗᓂᕐᒥ ᐱᓚᕿᒐᓱᐊᕐᓂᓄᑦ ᐊᒻᒪᓗ  
 ᑐᑭᓯᒪᓂᕐᓄᑦ ᓄᓇᕕᐅᑉ ᓯᕗᓂᑦᓴᖓᓂᒃ. 
1.2. ᓱᕐᖁᐃᓗᒋᑦ ᓇᐅᒃᑯᑎᒍᑦ ᐃᓕᓴᕐᓂᓄᑦ  
 ᑭᒡᒐᑐᕈᑏᑦ ᒪᓂᒪᔭᖏᑦ  
 ᐃᓕᓴᕐᓂᓕᕆᕕᐅᑉ  
 ᓈᒻᒪᓯᓕᕐᑎᑕᐅᒍᓐᓇᒪᖔᑕ ᑖᑦᓱᒧᖓ  
 ᑖᒃᑯᓭᓐᓇᓂᒃ ᓯᕗᓂᕐᒥ  
 ᐱᔭᖃᕆᐊᓚᖓᓂᕐᓄᑦ. 

1.1. ᓇᓗᓀᕐᓗᒋᑦ ᐅᐃᒪᓇᕐᑐᐃᑦ  
 ᐃᓕᓴᕐᓂᒧᐊᖓᔪᑦ ᐃᓱᐃᓪᓕᖓᔪᑦ  
 ᐃᓗᐊᓃᑦᑎᓗᒋᑦ ᐋᕐᕿᓱᕐᓯᒪᐅᑎᖏᑦᑕ  
 ᓄᓇᕕᒻᒥ ᑲᑐᑦᔮᖃᖃᑕᐅᔪᑦ. 

1.1. ᐃᓕᑕᕐᓯᖃᑦᑕᓂᖅ ᐱᓇᓱᐊᖃᑎᒌᑦᑐᑦ  
 ᐱᓯᒪᓕᕐᑕᖏᓐᓂᒃ.

ᓯᕗᓂᓕᐅᕐᓯᒪᐅᑎᓄᑦ 
ᒪᓕᒐᑦᓭᑦ 4
ᐱᓇᓱᐊᖃᑎᒋᓗᒋᑦ ᐃᓄᐃᑦ ᓄᓇᓕᖏᑦ ᐊᒻᒪᓗ ᐊᓯᖏᑦ ᑲᔪᓯᑎᑦᓯᔩᑦ 
ᓱᕐᖁᐃᑕᐅᓂᖃᑦᓯᐊᖁᓪᓗᒋᑦ ᐃᓄᖁᑎᕗᑦ, ᐱᔪᓐᓇᐅᑎᕗᑦ ᐊᒻᒪᓗ ᓄᓇᓕᕗᑦ 

ᐅᖃᐅᓰᑦ ᑐᑭᖏᑦ



ᐊᑕᐅᓯᐅᓕᖓᔪᒥᒃ ᐃᓕᓐᓂᐊᓂᓕᕆᓂᖅ: 
ᐊᑕᐅᓯᐅᓕᖓᔪᒥᒃ ᐃᓕᓐᓂᐊᓂᓕᕆᓂᖅ 
ᑐᖕᖓᕕᓕᐅᕐᑕᐅᓯᒪᔪᖅ ᐊᑐᓂᑦ ᐃᓄᐃᑦ ᑭᓇᐅᓂᕐᒥᓂᒃ 
ᐃᓕᑕᕐᓯᒍᓐᓇᓯᖁᓪᓗᒋᑦ, ᓱᓇᐅᓂᕐᒥᓂᒃ, ᐃᓅᓯᕐᒥᓂᓪᓗ 
ᐱᑦᔪᑎᑦᓴᖃᕐᓂᖏᓐᓂᑦ ᐱᑐᑦᓯᒪᓗᑎᒃ ᓄᓇᓕᒻᒥᓄᑦ, 
ᐊᕙᑎᒥᓂᒃ, ᐊᒻᒪᓗ ᐅᑉᐱᓂᒃᑯᑦ ᐃᓪᓕᓇᕐᑐᖁᑎᖏᓐᓂᑦ 
(ᐱᕕᐅᔪᖅ: ᕌᓐ ᒥᓗ, 2006). ᐃᓄᒍᐃᓂᖅ, ᑖᓐᓇ 
ᐃᓄᒃᑎᑐᑦ ᐅᖃᐅᓯᖅ ᑐᑭᓕᒃ ᐃᓕᓐᓂᐊᓂᓕᕆᓂᕐᒥᒃ 
ᑐᕌᕐᓂᓕᐊᖑᔪᓄᑦ. ᐃᓄᒍᐃᓂᖅ ᐱᕙᓪᓕᐊᑎᑦᓯᓂᐅᒻᒪᑦ 
ᐃᓄᒻᒥᒃ, ᐱᑐᑦᓯᒪᑎᑦᓯᓂᒃᑯᑦ ᐊᕙᑎᒥᒃ ᓄᓇᓕᒻᒥᓗ. 

ᓄᓇᓖᑦ ᖃᓄᐃᖕᖏᓯᐊᕐᓂᖏᑦ:  
ᓄᓇᓖᑦ ᐃᓄᖏᑦ ᑎᑭᐅᑎᕕᖃᕈᓐᓇᑐᑦ 
ᑐᕋᕐᓂᓕᐊᕆᓯᒪᔭᒥᓂᒃ ᐃᓅᓯᕐᒥᓂᒃ, ᑭᖕᖒᒪᒋᔭᒥᓂᒃ 
ᐱᑎᑕᐅᖃᑦᑕᓗᑎᒃ, ᐊᓯᑦᔩᖃᑦᑕᓗᑎᒃ 
ᐃᓅᕕᖃᖃᑦᑕᓗᑎᓗ ᐊᕙᑎᒥᓂᒃ ᐊᑑᑎᖃᑦᑕᓗᑎᓗ, 
ᑎᒥᒥᒍᑦ, ᐃᓱᒪᒥᒍᑦ ᐃᓅᖃᑎᒌᓐᓂᑯᓪᓗ 
ᖃᓄᐃᖕᖏᓯᐊᕐᓂᒥᒃ (ᑐᑭᖏᑦ ᐱᔭᐅᔪᑦ: 
ᓄᓇᕐᔪᐊᒥᐅᖑᖃᑎᒌᑦ ᐃᓗᓯᓕᕆᓂᕐᒥᒃ 
ᑎᒥᒻᒪᕆᖓᓄᑦ (1984) ᐊᒻᒪᓗ ᐋᓐᑎᐊᕆᐅᒥ ᓄᓇᓖᑦ 
ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ ᑎᒥᐅᔪᖅ). 

ᐃᓄᒃᑎᑐᑦ ᐅᖃᐅᓯᖅ: 
ᐃᓄᐃᑦ ᐅᖃᐅᓯᓖᑦ ᐃᓄᒃᑎᑐᑦ. ᔦᒥᓯ ᐯ 
ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 
ᐅᖃᕐᒪᑦ ᐃᓕᓕᓐᓂᐊᓂᓕᕆᓂᕐᒥᒃ ᐱᒍᔨᐅᐃᑏᑦ 
ᐱᑕᖃᕐᑎᑕᐅᔪᑦ ᑲᑎᕕᒃ ᐃᓕᓐᓂᐊᓂᓕᕆᕕᒻᒧᑦ, 
ᐃᓕᓐᓂᐊᑎᑦᓯᒍᑎᖃᖃᑦᑕᓂᐊᕐᑎᒋᑦ ᐃᓄᒃᑎᑐᑦ 
ᐅᖃᐅᓯᖅ ᓯᕗᓪᓕᐅᑎᓪᓗᒍ.  

ᐃᓗᕐᖁᓯᖅ: 
ᑲᑎᕕᒃ ᐃᓕᓐᓂᐊᓂᓕᕆᕕᒻᒥ ᓄᓇᕕᒻᒥᓗ, ᐃᓗᕐᖁᓯᖅ 
ᑐᑭᓕᒃ ᐃᓄᐃᑦ ᖃᐅᔨᒪᐅᓯᖏᓐᓂᑦ, ᐃᓂᓪᓚᖓᐅᓰᑦ 
ᖃᐅᔨᒪᐅᓯᒋᔭᐅᑦᓱᑎᒃ ᐃᓄᓐᓄᑦ. ᐃᓚᖃᕐᓱᑎᒃ 
ᐃᓅᓯᐅᑉ ᐱᐅᓯᖏᓐᓂᑦ, ᐅᑉᐱᕈᓲᑎᖏᓐᓂᑦ 
ᐃᓪᓕᓇᕐᑐᖁᑎᖏᓐᓂᓗ ᑭᖑᕚᕇᑎᒍᑦ ᐃᖏᕐᕋᔪᓂᑦ 
(ᑐᑭᖓ ᐱᔭᐅᔪᖅ: ᒥᕆᐊᒻᒍᐊᑉᔅᑐ).  

ᓄᓇᕐᔪᐊᓕᕆᓂᖅ: 
ᑐᑭᓯᒪᔭᐅᒍᓰᑦ ᓄᓇᕐᔪᐊᒥ ᐱᓂᐊᕐᓂᓕᕆᓂᐅᔪᓂᑦ, 
ᓄᐃᑕᔪᓂᑦ ᐃᓗᕐᖁᓯᕐᑎᒍᑦ, ᐃᒻᒥᒎᓈᕐᑎᑐᑎᒍᑦ 
ᐊᒥᓲᓈᕐᑎᑐᐃᓪᓗ ᐊᑑᑎᖃᑦᑕᓯᒪᔭᖏᓐᓂᑦ.  

ᐃᓪᓕᓇᕐᑐᖁᑎᒋᔭᐅᔪᑦ: 
ᐃᓅᓯᕐᒥᒃ ᑐᖕᖓᕕᒋᔭᐅᔪᑦ ᐅᑉᐱᕈᓲᑏᓪᓗ 
ᐅᕝᕙᓗᓘᓐᓃᑦ ᐱᐅᓯᕐᑖᕆᔭᐅᓯᒪᔪᑦ ᓈᒻᒪᒋᔭᐅᑦᓱᑎᒃ 
ᐃᓄᓐᓂ ᐃᒻᒥᒎᓈᕐᑎᑐᓂ ᐊᒥᓲᓈᕐᑎᑐᓂᓪᓘᓃᑦ. 
ᐃᓪᓕᓇᕐᑐᖁᑎᒋᔭᐅᔪᑦ ᓄᐃᑕᐅᓯᒪᔪᑦ ᑐᖕᖓᕕᖃᕐᓂᑯᑦ 
ᐃᓅᖃᑎᒌᒍᓐᓇᓂᕐᒥᒃ ᓄᓇᓕᐅᑉ ᐃᓗᐊᓂ 
ᐃᓅᖃᑎᖃᕈᓐᓇᓂᕐᒥᓗ ᐊᓯᒥᓂᒃ. ᒪᓕᒐᓕᐅᕈᑎᐅᓲᑦ 
ᐱᐅᓯᐅᔪᓂᑦ ᐱᕙᓪᓕᓇᕐᑑᓂᐊᕐᑎᓗᒋᑦ ᐊᒥᓲᓈᕐᑎᑐᑦ 
ᖃᓄᐃᖕᖏᓯᐊᕐᓂᖏᓐᓂᑦ. (ᐱᕕᐅᔪᖅ: ᔪᐊᓐ ᑳᓗᔅ 
ᔨᒥᓂᔅ, 2008). ᓄᓇᕕᒻᒥ, ᐃᒣᓕᖓᔪᖅ ᐃᓅᓯᕐᒥᒃ 
ᑐᖕᖓᕕᒋᔭᐅᔪᑦ ᐅᑉᐱᕈᓲᑏᓪᓗ ᐅᕝᕙᓗᓘᓐᓃᑦ 

ᐱᐅᓯᕐᑖᕆᔭᐅᓯᒪᔪᑦ ᓈᒻᒪᒋᔭᐅᑦᓱᑎᒃ ᐃᓄᓐᓂ 
ᐃᒻᒥᒎᓈᕐᑎᑐᓂ ᐊᒥᓲᓈᕐᑎᑐᓂᓪᓘᓃᑦ. ᑲᑎᕕᒃ 
ᐃᓕᓐᓂᐊᓂᓕᕆᕕᒃ ᐊᐅᓚᑦᔭᕆᐊᕈᑎᖃᕐᓯᒪᓪᓚᕆᑦᑐᖅ 
ᑐᑭᓕᐅᕆᓂᕐᒥᒃ ᓇᓗᓀᔦᓂᕐᒥᓗ ᐃᓄᐃᑦ 
ᐃᓪᓕᓇᕐᑐᖁᑎᖏᓐᓂᑦ. ᑕᒪᓐᓇ ᐱᓇᓱᐊᕐᓂᐅᔪᖅ 
ᑲᔪᓯᑎᑕᐅᔪᖅ ᔭᓄᐊᕆ 2017-ᒥᓂᑦ. 
ᑐᑭᒧᐊᒍᑎᐅᓚᖓᑦᓱᓂ ᐃᓕᓐᓂᐊᕈᑎᑦᓴᓕᐅᕐᓂᒥᒃ 
ᑐᖕᖓᕕᓕᕐᑐᐃᒍᑎᐅᓗᓂᓗ ᐃᓕᓐᓂᐊᓂᓕᕆᕕᐅᑉ 
ᐃᓂᓪᓚᖓᐅᓯᖓᑕ ᐃᓪᓕᓇᕐᑐᖁᑎᒋᓂᐊᕐᑕᖏᓐᓂᑦ. 
ᐃᓕᓐᓂᐊᓂᓕᕆᕕᐅᑉ ᑐᓴᕋᑦᓴᖏᑦ 
ᓴᕐᕿᔮᕐᑎᓯᓪᓚᕆᓚᖓᔪᑦ ᐃᓄᐃᑦ ᐃᓪᓕᓇᕐᑐᖁᑎᖏᓐᓂᑦ 
2017-2018 ᐃᓕᓐᓂᐊᓇᐅᑉ ᐊᕐᕌᒍᖓᓂᑦ. 

ᑎᒥᐅᔫᑉ ᐃᓪᓕᓇᕐᑐᖁᑎᖏᑦ: 
ᑎᒥᐅᔪᓂᑦ, ᐃᓪᓕᓇᕐᑐᖁᑎᒋᔭᐅᔪᑦ 
ᑐᖕᖓᕕᓕᕐᑐᐃᒍᑎᐅᓲᖑᕗᑦ ᐱᓇᓱᑦᑎᒥᑕ 
ᐱᐅᓯᖏᓐᓂᑦ. ᑖᒃᑯᐊ ᐃᓪᓕᓇᕐᑐᖁᑎᒋᔭᐅᔪᑦ 
ᑐᖕᖓᕕᖃᓲᑦ ᑎᒥᐅᔫᑉ ᖃᓄᐃᑦᑑᓂᖓᓂᑦ 
(ᑎᓕᔭᐅᒪᐅᑎᖓᓂᑦ); ᓱᒐᒥ ᓄᐃᑕᐅᔪᕕᓂᐅᓂᖓᓄᑦ 
(ᑐᕌᕐᓂᖏᑦ); ᓯᕗᓂᕐᒧᓗ ᑐᕌᕐᓂᖏᓐᓂᑦ 
(ᓯᕗᒧᐊᕈᑎᑦᓴᖏᑦ). ᑕᒡᒎᓇ, ᑲᔪᖏᕐᓭᒍᑎᖃᕆᐊᓖᑦ 
ᐱᐅᓯᕆᔭᐅᔪᓂᑦ ᐊᐅᓚᑦᔭᕆᐊᕈᑎᐅᕙᑦᑐᓂᓪᓗ 
ᓈᒻᒪᓈᕐᑎᓯᓯᒪᓗᑎᒃ ᑎᒥᐅᔫᑉ ᑐᕌᕐᓂᓕᐊᕆᓯᒪᔭᖏᓐᓂᑦ. 
(ᐱᕕᐅᔪᖅ: ᔪᐊᓐ ᑳᓗᔅ ᔨᒥᓂᔅ, 2008). 

ᐃᒻᒥᓂᕿᒍᓐᓇᓂᖅ: 
ᐱᒍᓐᓇᓯᐊᕐᑐᖅ ᐃᒻᒥᓂᕿᓗᓂ ᕿᖕᖒᒪᒋᔭᒥᓂᒃ; 
ᓇᓗᕐᖁᑎᖕᖏᓗᓂ ᐱᒍᓐᓇᓯᐊᕐᓂᒥᓂᒃ 
ᐊᑑᑎᖃᑦᓯᓂᕐᒥᓂᓪᓘᓃᑦ (ᐱᕕᐅᔪᖅ: ᒥᕆᐊᒻ-ᒍᐊᑉᔅᑐ).  

ᑲᔪᖏᕐᓭᓂᖅ: 
ᐱᒍᓐᓇᓯᑎᑦᓯᓂᖅ, ᑫᓪᓚᑐᐃᓂᖅ ᐃᓅᑉ 
ᐱᒍᓐᓇᓯᓂᐊᕐᓂᖓᓂᑦ, ᐃᓄᒻᒥᒃ ᓲᖑᓭᓂᖅ 
ᓇᓗᕐᖁᑎᖕᖏᑐᕈᕐᑎᓯᓂᖅ, ᐱᓗᐊᕐᑐᒥ ᐃᓅᓯᕐᒥᓂᒃ 
ᐊᐅᓚᑦᓯᒍᓐᓇᓂᕐᒥᒃ ᐱᔪᓐᓇᐅᑎᒥᓂᓪᓗ 
ᑎᒍᓯᑎᑦᓯᓂᕐᒥᒃ  (ᐱᕕᐅᔪᖅ: ᒥᕆᐊᒻ-ᒍᐊᑉᔅᑐ). 

ᐃᓕᓂᐊᑎᐅᑉ ᐱᒍᓐᓇᓯᓂᖓ: 
ᑲᑎᕕᒃ ᐃᓕᓐᓂᐊᓂᓕᕆᕕᒃ ᑐᑭᖃᕐᑎᓯᔪᖅ 
ᐃᓕᓐᓂᐊᑎᐅᑉ ᐱᒍᓐᓇᓯᖓᓂᑦ ᐃᓕᓐᓂᐊᑏᑦ 
ᐃᓕᑦᓯᒍᓐᓇᓂᖏᓐᓂᑦ ᑐᕌᕐᓂᖃᕐᓗᑎᒃ ᓯᕗᓂᕐᒥᓂᒃ, 
ᐋᔩᖃᑎᒌᒍᓐᓇᓯᓗᑎᒃ ᑐᑭᑎᒪᐊᓯᕐᒥᓂᒃ 
ᓄᓇᕐᖑᐊᒥᐅᖑᖃᑎᒌᓐᓂᓕᕆᓂᕐᒥᒃ 
ᐱᕙᓪᓕᐊᑎᑦᓯᖃᑎᐅᓗᑎᓗ ᓄᓇᓕᒻᒥᓂ ᐃᓚᒋᕙᐅᑎᓪᓗᒍ 
ᐃᓗᕐᖁᓯᖓ ᓄᓇᕕᒻᒥ, ᑯᐯᒻᒥ ᑲᓇᑕᒥᓪᓗ.  

ᐃᓚᐅᕕᖃᖃᑎᐅᔪᑦ: 
ᐃᓕᓐᓂᐊᓂᓕᕆᓂᕐᒥᒃ, ᐅᖃᐅᓯᐅᑉ ᑐᑭᖓ 
ᐃᓚᐅᕕᖃᖃᑎᐅᔪᓄᑦ ᐃᓕᖓᔪᖅ ᑭᓇᒃᑯᑐᐃᓐᓇᓄᑦ 
ᐃᓚᐅᕕᓕᓐᓄᑦ ᐃᓕᓐᓂᐊᕕᐅᑉ ᐃᓕᓐᓂᐊᑎᐅᓪᓗ 
ᐱᒍᓐᓇᓯᓯᒪᑦᓯᐊᓂᖓᓄᑦ, ᐃᓚᒋᔭᐅᑎᓪᓗᒋᑦ, 
ᐊᐅᓚᑦᓯᔩᑦ, ᐃᓕᓐᓂᐊᑎᑦᓯᔩᑦ, ᐱᓇᓱᑦᑏᑦ, ᐃᓕᓐᓂᐊᑏᑦ, 
ᐊᖓᔪᕐᖄᕆᔭᐅᔪᑦ, ᐃᓚᖐᑦ, ᓄᓇᓕᒃ, ᓄᓇᓕᐅᑉ 
ᑎᒥᐅᔪᖏᑦᑕ ᓯᕗᓕᕐᑎᖏᑦ, ᓂᕈᐊᕐᑕᐅᓯᒪᔪᐃᓪᓗ 
ᓲᕐᓗ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ, ᑲᕙᒫᐱᒃᑯᑦ 

ᑭᒡᒐᑐᕐᑎᖏᑦ, ᓄᓇᖃᕐᕕᐅᔫᓪᓗ ᑭᒡᒐᑐᕐᑎᖏᑦ. 
ᐃᓚᐅᕕᖃᖃᑎᐅᔪᑦ ᐅᑯᐊᖑᒍᓐᓇᒥᔪᑦ ᐊᒥᓲᓈᕐᑎᑐᓂᒃ 
ᑭᒡᒐᑐᕐᑐᐃᑦ ᑎᒥᐅᔪᑦ, ᓲᕐᓗ ᓄᓇᓕᒻᒥ ᑎᒥᐅᔪᑦ, 
ᑎᒥᒻᒪᕇᑦ, ᐊᔪᖀᒋᐊᕐᑏᑦ, ᑲᑎᒪᔨᐅᕕᓖᑦ, 
ᑐᓴᕋᑦᓴᓂᐊᕐᑏᑦ ᐃᓗᕐᖁᓯᓕᕆᔩᓪᓗ. ᑎᒥᐅᔪᐃᑦ 
ᑭᒡᒐᑐᕐᑐᐃᑦ ᑭᓇᒃᑯᑐᐃᓐᓇᓂᒃ ᐃᓚᐅᕕᖃᖃᑎᐅᔫᒋᕗᑦ, 
ᓲᕐᓗ: ᐃᓕᓐᓂᐊᑎᑦᓯᔩᑦ ᑲᑐᑦᔨᖃᑎᒌᓐᓂᖏᑦ, 
ᐊᖓᔪᕐᖄᔭᐅᔪᑦ-ᐃᓕᓐᓂᐊᑎᑦᓯᔩᑦ ᑎᒥᐅᔪᖁᑎᖏᑦ, 
ᑲᑐᑦᔨᖃᑎᒌᓐᓃᑦ ᑭᒡᒐᑐᕐᑐᑦ ᐃᓕᓐᓂᐊᑎᑦᓯᔩᑦ 
ᐊᖓᔪᕐᖄᖏᓐᓂᑦ, ᐃᓕᓐᓂᐊᓂᓕᕆᕕᓐᓂ, 
ᐃᓕᓐᓂᐊᑎᑦᓯᔨᓂᓪᓘᓃᑦ ᓇᓪᓕᐊᓂᑐᐃᓐᓇᖅ 
ᐃᓕᓐᓂᐊᓂᓕᕆᓂᕐᒥᒃ ᐊᐅᓚᑦᓯᔪᓂ. ᐅᖃᕐᓗᒍ, 
ᐃᓚᐅᕕᖃᖃᑎᐅᔪᑦ “ᐃᓚᐅᕕᖃᕆᐊᖃᕐᐳᑦ” 
ᐃᓕᓐᓂᐊᕕᓐᓂ ᐃᓕᓂᐊᑎᓂᓪᓗ, ᑐᑭᖃᕐᓱᓂ 
ᑲᒪᒋᔭᑦᓴᔭᖃᕐᐳᑦ ᑭᓇᐅᓂᕐᒥᒍᑦ, ᐱᓇᓱᒐᕐᒥᒍᑦ, 
ᐃᓅᖃᑎᒋᔭᐅᓂᕐᒥᒍᑦ, ᑮᓇᐅᔭᑎᒍᓪᓘᓃᑦ 
ᐃᑲᔪᕐᓯᒪᒋᐊᖃᕐᓂᒥᒃ. (ᐱᕕᐅᔪᖅ: ᐃᓕᓐᓂᐊᓂᓕᕆᓂᕐᒥᒃ 
ᒪᓕᒉᑦ ᐅᖃᐅᓯᖏᑦᑕ ᑐᑭᖏᓐᓂᑦ).  

ᐋᕐᕿᓯᒪᐅᑎᑦᓴᓄᑦ ᐸᕐᓇᓯᒪᐅᑎᒃ: 
ᐋᕐᕿᓯᒪᐅᑎᑦᓴᓄᑦ ᐸᕐᓇᓯᒪᐅᑎᒃ ᐱᓇᓱᒍᑎᐅᕗᖅ 
ᐊᑐᕐᑕᐅᓲᖅ ᑎᒥᐅᔪᒧᑦ ᓄᐃᑦᓯᒍᑎᐅᑦᓱᓂ 
ᓯᕗᓪᓕᐅᔭᐅᒋᐊᓕᓐᓂᒃ, ᑕᓯᐅᕐᓯᒍᑎᐅᑦᓱᓂ 
ᑐᑭᑖᕈᓐᓇᓂᕐᒥᒃ, ᑐᕌᕐᓂᖃᕈᑎᐅᑦᓱᓂ 
ᐱᓇᓱᐊᕐᑕᐅᓂᐊᕐᑐᓂᒃ, ᓲᖑᓯᓕᐅᒥᑎᑦᓯᓂᕐᒥᒃ 
ᐃᖏᕐᕋᑎᑦᓯᒍᑎᐅᔪᓂᑦ, ᐱᓇᓱᑦᑏᑦ ᐊᓯᖏᓪᓗ 
ᐃᓚᐅᕕᖃᖃᑎᐅᔪᑦ ᐱᓇᓱᐊᕋᓗᐊᕐᒪᖔᑕ 
ᑖᒃᑯᓂᖓᑦᓭᓇᖅ ᑯᕌᕐᓂᖃᕐᓱᑎᒃ ᓱᕐᖁᐃᓯᒍᑎᐅᑦᓱᓂ, 
ᓄᐃᑦᓯᒍᑎᐅᑦᓱᓂ ᐊᖏᖃᑎᒌᒍᑎᓂᑦ 
ᑐᕌᕐᓂᓕᐊᖑᓯᒪᔪᑦ ᒪᓕᑦᓱᒋᑦ, ᐊᒻᒪᓗ 
ᓇᐅᑦᓯᑐᐃᒍᑎᐅᑦᓱᓂ ᐊᓯᑦᔨᑐᐃᒋᐊᕈᑎᐅᑦᓱᓂᓗ 
ᑎᒥᐅᔫᕐ ᑐᕌᕐᓂᖓᓂᑦ ᒪᓕᑦᓱᒋᑦ ᐊᓯᑦᔨᐸᓪᓕᐊᓃᑦ 
(ᑐᑭᖓ ᐱᔭᐅᔪᖅ: Balanced Scorecard 
Institute). ᐋᕐᕿᓯᒪᐅᑎᑦᓴᓄᑦ ᑐᑭᒧᐊᒍᑎᑦᓭᑦ: 
ᓯᕗᓪᓕᐊᔭᐅᒋᐊᓕᓐᓄᑦ ᐃᓕᓐᓂᐊᓂᓕᕆᕕᐅᑉ 
ᑐᑭᒧᐊᒍᑎᖓ, ᐱᓇᓱᐊᕐᑕᐅᓚᖓᔪᓄᑦ 
ᐊᐅᓚᑦᔭᕆᐊᕈᑎᐅᓚᖓᔪᓄᓪᓗ (ᑐᑭᖓ ᐱᔭᐅᔪᖅ: 
Business dictionary).

ᐋᕐᕿᓯᒪᐅᑎᑦᓴᓄᑦ ᑐᕌᕐᓂᓕᐊᖑᔪᑦ: 
ᐋᕐᕿᓯᒪᐅᑎᑦᓴᓄᑦ ᑐᕌᕐᓂᓕᐊᖑᓯᒪᔪᑦ ᐃᑲᔪ3ᓯᓲᑦ 
ᐊᓯᑦᔨᑐᐃᓂᕐᒥᒃ ᑎᓕᔭᐅᒪᐅᑎᒧᑦ ᐅᖃᒻᒪᕆᐅᑎᓂᒃ 
ᐱᔪᓂᒃ ᑐᕌᕐᓂᕆᔭᐅᒍᒪᔪᓄᑦ ᐸᕐᓇᓯᒪᐅᑎᓕᐅᕈᑎᐅᑦᓱᑎᒃ 
ᐱᓇᓱᐊᕋᑦᓴᓕᐅᕈᑎᐅᑦᓱᑎᓗ. ᐋᕐᕿᓯᒪᐅᑎᑦᓴᓄᑦ 
ᑐᕌᕐᓂᓕᐊᖑᓯᒪᔪᑦ ᑐᑭᒧᐊᒍᑎᐅᓪᓚᕆᓱᑦ 
ᐱᒍᓐᓇᓯᓂᕐᒧᑦ ᑎᑭᐅᑎᒍᓐᓇᓯᓂᕐᒥᒃ 
ᐋᕐᕿᓱᕐᑕᐅᓯᒪᑦᓱᑎᓗ ᓇᐅᑦᓯᑐᕐᑕᐅᒍᓐᓇᕕᖃᕐᓂᒥᒃ, 
ᐃᓕᖓᓪᓗᑐᕐᑐᓄᑦ ᑐᑭᓯᒪᔭᐅᓂᖏᓐᓄᓗ 
ᑎᓕᔭᐅᒪᐅᑎᐅᑉ ᐅᖃᒻᒪᕆᐅᑎᖓᑕ. (ᑐᑭᖓ 
ᐱᔭᐅᔪᖅ: Business dictionary). 

